
[image: Imbani Mosangalala (sjj-CN)]






	
    Imbirani Yehova Mosangalala


	
    Mutu wa Buku Lino/Tsamba la Ofalitsa


	
    Mlozera


	
  1 Makhalidwe a Yehova


	
  2 Dzina Lanu Ndinu Yehova


	
  3 Ndinu Mphamvu Zathu, Chiyembekezo Chathu Komanso Timakudalirani


	
  4 “Yehova Ndi M’busa Wanga”


	
  5 Ntchito Zodabwitsa za Mulungu


	
  6 Kumwamba Kumalengeza Ulemelero wa Mulungu


	
  7 Yehova Ndiye Mphamvu Zathu


	
  8 Yehova Ndiye Pothawirapo Pathu


	
  9 Yehova Ndi Mfumu Yathu


	
 10 Tamandani Yehova Mulungu Wathu


	
 11 Chilengedwe Chimatamanda Mulungu


	
 12 Yehova Ndi Mulungu Wamkulu


	
 13 Khristu Ndi Chitsanzo Chathu


	
 14 Tamandani Mfumu Yatsopano Yolamulira Dziko Lapansi


	
 15 Tamandani Mwana Woyamba Kubadwa wa Yehova


	
 16 Tamandani Yehova Chifukwa cha Mwana Wake Wodzozedwa


	
 17 “Ndikufuna”


	
 18 Tikuthokoza Chifukwa cha Dipo


	
 19 Chakudya Chamadzulo cha Ambuye


	
 20 Munapereka Mwana Wanu Wobadwa Yekha


	
 21 Pitirizani Kufunafuna Ufumu Choyamba


	
 22 Ufumu Umene Ukulamulira Kumwamba Ubwere


	
 23 Yehova Wayamba Kulamulira


	
 24 Bwerani Kuphiri la Yehova


	
 25 Chuma Chapadera


	
 26 Munachitira Ine Amene


	
 27 Ulemerero wa Ana a Mulungu Udzaonekera


	
 28 Tikhale pa Ubwenzi ndi Yehova


	
 29 Tizichita Zinthu Zogwirizana ndi Dzina Lathu


	
 30 Atate Wanga, Mulungu Wanga Ndiponso Bwenzi Langa


	
 31 Yendani ndi Mulungu


	
 32 Khalani Okhulupirika kwa Yehova


	
 33 Umutulire Yehova Nkhawa Zako


	
 34 Kuyenda ndi Mtima Wosagawanika


	
 35 “Muzitsimikizira Kuti Zinthu Zofunika Kwambiri Ndi Ziti”


	
 36 Timateteza Mtima Wathu


	
 37 Kutumikira Yehova ndi Moyo Wathu Wonse


	
 38 Mulungu Adzakulimbitsa


	
 39 Tipange Dzina Labwino Ndi Mulungu


	
 40 Kodi Ndife a Ndani?


	
 41 Mulungu Imvani Pemphero Langa


	
 42 Pemphero la Mtumiki wa Mulungu


	
 43 Pemphero Loyamikira Mulungu


	
 44 Pemphero la Munthu Wovutika


	
 45 Kusinkhasinkha kwa Mtima Wanga


	
 46 Timakuyamikirani Yehova


	
 47 Muzipemphera kwa Yehova Tsiku Lililonse


	
 48 Tiziyenda ndi Yehova Tsiku Lililonse


	
 49 Tizikondweretsa Mtima wa Yehova


	
 50 Pemphero Langa Losonyeza Kudzipereka


	
 51 Tadzipereka kwa Mulungu


	
 52 Kudzipereka Monga Mkhristu


	
 53 Kukonzekera Kupita Kolalikira


	
 54 “Njira Ndi Iyi”


	
 55 Musawaope!


	
 56 Inuyo Panokha Muzikonda Kwambiri Choonadi


	
 57 Tizilalikira kwa Anthu a Mitundu Yonse


	
 58 Kufufuza Anthu Okonda Mtendere


	
 59 Tamandani Ya Limodzi ndi Ine


	
 60 Akamvera Adzapeza Moyo


	
 61 Pitani Patsogolo Mboninu


	
 62 Nyimbo Yatsopano


	
 63 Ndife Mboni za Yehova


	
 64 Tizigwira Ntchito Yokolola Mosangalala


	
 65 Pita Patsogolo


	
 66 Lengezani Uthenga Wabwino


	
 67 “Lalikira Mawu”


	
 68 Tizifesa Mbewu za Ufumu


	
 69 Pitirizani Kulalikira za Ufumu


	
 70 Fufuzani Anthu Oyenerera


	
 71 Ndife Gulu Lankhondo la Yehova


	
 72 Tikulalikira Choonadi Chonena za Ufumu


	
 73 Tithandizeni Kukhala Olimba Mtima


	
 74 Tiyeni Tiimbire Limodzi Nyimbo ya Ufumu


	
 75 “Ine Ndilipo! Nditumizeni!”


	
 76 Kodi Mumamva Bwanji?


	
 77 Kuwala M’dziko Lamdima


	
 78 “Kuphunzitsa Mawu a Mulungu”


	
 79 Athandizeni Kukhala Olimba


	
 80 “Talawani Ndipo Muona Kuti Yehova Ndi Wabwino”


	
 81 Moyo wa Mpainiya


	
 82 “Onetsani Kuwala Kwanu”


	
 83 “Kunyumba ndi Nyumba”


	
 84 Timadzipereka


	
 85 Landiranani


	
 86 Tikhale Anthu Ophunzitsidwa


	
 87 Bwerani Mudzasangalale


	
 88 Ndidziwitseni Njira Zanu


	
 89 Khalani Omvera Kuti Mulandire Madalitso


	
 90 Tizilimbikitsana


	
 91 Ntchito Yomwe Tagwira Chifukwa cha Chikondi


	
 92 Malo Odziwika ndi Dzina Lanu


	
 93 Mudalitse Msonkhano Wathu


	
 94 Timayamikira Mulungu Potipatsa Mawu Ake


	
 95 Kuwala Kukuwonjezerekabe


	
 96 Buku la Mulungu Ndi Chuma


	
 97 Mawu a Mulungu Amatithandiza Kukhala ndi Moyo


	
 98 Malemba Anauziridwa ndi Mulungu


	
 99 Khamu la Abale


	
100 Alandireni Bwino


	
101 Tizigwira Ntchito Mogwirizana


	
102 “Muthandize Ofookawo”


	
103 Abusa Ndi Mphatso za Amuna


	
104 Mzimu Woyera Ndi Mphatso Yochokera kwa Mulungu


	
105 “Mulungu Ndiye Chikondi”


	
106 Khalani Achikondi


	
107 Tizitsanzira Chikondi cha Mulungu


	
108 Chikondi Chosatha cha Mulungu


	
109 Tizikondana Kwambiri Kuchokera Mumtima


	
110 “Chimwemwe Chimene Yehova Amapereka”


	
111 Tili ndi Zifukwa Zambiri Zokhalira Osangalala


	
112 Yehova Ndi Mulungu Wamtendere


	
113 Yehova Amatipatsa Mtendere


	
114 “Khalani Oleza Mtima”


	
115 Tiziyamikira Kuleza Mtima kwa Mulungu


	
116 Kukoma Mtima N’kofunika Kwambiri


	
117 Ubwino wa Yehova


	
118 “Tiwonjezereni Chikhulupiriro”


	
119 Tiyenera Kukhala Ndi Chikhulupiriro


	
120 Tikhale Ofatsa Ngati Khristu


	
121 Timafunika Kukhala Odziletsa


	
122 Khalani Olimba Komanso Osasunthika


	
123 Tizigonjera Mulungu Mokhulupirika


	
124 Tizikhulupirika Nthawi Zonse


	
125 “Odala ndi Anthu Achifundo”


	
126 Khalani Maso, Limbani M’chikhulupiriro, Khalani Amphamvu


	
127 Mtundu wa Munthu Amene Ndiyenera Kukhala


	
128 Tizipirira Mpaka Mapeto


	
129 Tipitirizabe Kupirira


	
130 Muzikhululuka


	
131 “Chimene Mulungu Wachimanga Pamodzi”


	
132 Tsopano Ndife Thupi Limodzi


	
133 Lambirani Yehova Mudakali Achinyamata


	
134 Ana Ndi Mphatso Yochokera kwa Mulungu


	
135 Yehova Akutipempha Kuti: “Mwana Wanga, Khala Wanzeru”


	
136 Yehova “Akufupe Mokwanira”


	
137 Akazi Achikhristu Okhulupirika


	
138 Imvi Ndi Chisoti cha Ulemerero


	
139 Yerekezerani Kuti Muli M’dziko Latsopano


	
140 Tidzapeza Moyo Wosatha


	
141 Moyo Ndi Wodabwitsa


	
142 Tigwire Mwamphamvu Chiyembekezo Chathu


	
143 Pitirizani Kugwira Ntchito, Kukhala Maso ndi Kudikira


	
144 Yang’ananibe Pamphoto


	
145 Mulungu Watilonjeza Paradaiso


	
146 “Ndikupanga Zinthu Zonse Kukhala Zatsopano”


	
147 Mulungu Watilonjeza Moyo Wosatha


	
148 Yehova Amapereka Populumukira


	
149 Tiimbire Yehova Chifukwa Wapambana


	
150 Bwerani kwa Mulungu Kuti Mupulumuke


	
151 Iye Adzaitana


	
    Mlozera wa Nyimbo Potengera Afabeti


	
Tsamba Lofufuzira







	1

	3

	4

	5

	7

	8

	9

	10

	11

	12

	13

	14

	15

	16

	17

	18

	19

	20

	21

	22

	23

	24

	25

	26

	27

	28

	29

	30

	31

	32

	33

	34

	35

	36

	37

	38

	39

	40

	41

	42

	43

	44

	45

	46

	47

	48

	49

	50

	51

	52

	53

	54

	55

	56

	57

	58

	59

	60

	61

	62

	63

	64

	65

	66

	67

	68

	69

	70

	71

	72

	73

	74

	75

	76

	77

	78

	79

	80

	81

	82

	83

	84

	85

	86

	87

	88

	89

	90

	91

	92

	93

	94

	95

	96

	97

	98

	99

	100

	101

	102

	103

	104

	105

	106

	107

	108

	109

	110

	111

	112

	113

	114

	115

	116

	117

	118

	119

	120

	121

	122

	123

	124

	125

	126

	127

	128

	129

	130

	131

	132

	133

	134

	135

	136

	137

	138

	139

	140

	141

	142

	143

	144

	145

	146

	147

	148

	149

	150

	151

	152

	153

	154

	155

	156

	157

	158

	159

	160

	161

	162

	163

	164

	165

	166

	167

	168

	169

	170

	171

	172

	173

	174

	175

	176

	177

	178

	179

	180

	181

	182

	183

	184

	185

	186

	187

	188







[image: Imbirani Yehova Mosangalala]




Imbirani Yehova Mosangalala






Mutu wa Buku Lino/​Tsamba la Ofalitsa

Imbirani Yehova Mosangalala​—1 Mbiri 15:16





Bukuli sitigulitsa. Timapereka ngati njira imodzi yophunzitsira Baibulo padziko lonse ndipo ndalama zoyendetsera ntchitoyi ndi zimene anthu amapereka mwa kufuna kwawo.

Ngati mukufuna kupereka ndalama, pitani pawebusaiti yathu ya www.jw.org/ny.

Losindikizidwa mu April 2019

Chichewa (sjj-CN)

© 2017

Watch Tower Bible and Tract Society of Pennsylvania













^ (1 Mbiri 15:16) Tsopano Davide anauza atsogoleri a Alevi kuti aike m’malo awo abale awo oimba okhala ndi zipangizo zoimbira. Zipangizozo zinali zoimbira za zingwe, azeze, ndi zinganga. Anawauza kuti aimbe mokweza kuti nyimbo zachisangalalo zimveke.








Mlozera


Yehova 1-12

Yesu/​Dipo 13-20

Ufumu 21-24

Odzozedwa ndi Ankhosa Zina 25-27

Ubwenzi ndi Yehova 28-40

Pemphero 41-47

Kudzipereka 48-52

Utumiki Wathu 53-84

Kusonkhana Pamodzi 85-93

Malemba 94-98

Ubale Wathu 99-103

Makhalidwe a Mulungu 104-130

Banja/​Mabwenzi 131-138

Chiyembekezo Chathu 139-147

Kupulumutsidwa/​Kuukitsidwa 148-151









NYIMBO 1

Makhalidwe a Yehova


(Chivumbulutso 4:11)




	1. Yehova ndinu M’lungu wamphamvu,

Moyo, kuwala zichoka kwa inu.

Chilengedwe chanu chilengeza;

Za mphamvu zanu zazikulu.



	2. Mumaweruza mwachilungamo.

Malamulo anu ndi olungama.

Tikamawerenga Mawu anu

Timaona nzeru zakuya.



	3. Chikondi chanu ndi chachikulu.

Mumatipatsa mphatso zapamwamba.

Za dzina ndi makhalidwe anu,

Tilengeza mosangalala.











(Onaninso Sal. 36:9; 145:​6-13; Mlal. 3:14; Yak. 1:17.)







^ (Chiv. 4:11) “Ndinu woyenera, inu Yehova* Mulungu wathu wamphamvu, kulandira ulemerero ndi ulemu, chifukwa munalenga zinthu zonse, ndipo mwa kufuna kwanu, zinakhalapo ndipo zinalengedwa.”

Onani Zakumapeto 2.


^ (Sal. 36:9) Pakuti inu ndinu kasupe wa moyo. Chifukwa cha kuwala kochokera kwa inu, tikuona kuwala.



^ (Sal. 145:6-13) Anthu adzanena za zochita zanu zamphamvu ndi zochititsa mantha. Ndipo ine ndidzalengeza za ukulu wanu.  7 Iwo adzalankhula mosefukira za kuchuluka kwa ubwino wanu, Ndipo adzafuula mokondwera chifukwa cha chilungamo chanu.  8 Yehova ndi wachisomo ndi wachifundo, Wosakwiya msanga ndi wosonyeza kukoma mtima kosatha komanso kwakukulu.  9 Yehova amakomera mtima aliyense, Ndipo ntchito zake zonse amazichitira chifundo. 10 Ntchito zanu zonse zidzakutamandani, inu Yehova, Ndipo okhulupirika anu adzakutamandani. 11 Iwo adzanena za ulemerero wa ufumu wanu. Ndi kulankhula za mphamvu zanu, 12 Kuti ana a anthu adziwe za ntchito zanu zamphamvu Ndi kukula kwa ulemerero wa ufumu wanu. 13 Ufumu wanu ndi ufumu umene udzakhalapobe mpaka kalekale. Ulamuliro wanu udzakhalapobe ku mibadwo yonse.



^ (Mlal. 3:14) Ndazindikira kuti zonse zimene Mulungu woona amapanga zimakhala mpaka kalekale. Palibe choti n’kuwonjezerapo kapena choti n’kuchotsapo. Mulungu woona ndi amene wapanga zimenezi, kuti anthu azimuopa.



^ (Yak. 1:17) Mphatso iliyonse yabwino ndi yangwiro imachokera kumwamba, pakuti imatsika kuchokera kwa Atate wa zounikira zonse zakuthambo, ndipo iye sasintha ngati kusuntha kwa mthunzi.








NYIMBO 2

Dzina Lanu Ndinu Yehova


(Salimo 83:18)




	1. Mulungu woona—

Mlengi wa zinthu zonse

Mulungu wamuyaya—

Ndinudi Yehova.

Ndifetu amwayi

Kukhala anthu anu.

Tilengeza za inu,

Ku mitundu yonse.

(KOLASI)

Yehova, Yehova,

M’lungu ndinu nokha.

Kumwambako ndi padziko

Palibenso wina.

Ndinudi Wamphamvuyonse

Onsetu adziwe.

Yehova, Yehova,

M’lungu wathu ndinu nokha.





	2. Tingathe kukhala

Chilichonse mwafuna.

Tigwire ntchito yanu—

Ndinudi Yehova.

Mwatipatsa dzina

Tikhale Mboni zanu.

Uwu ndi mwayi wathu—

Tikutamandani.

(KOLASI)

Yehova, Yehova,

M’lungu ndinu nokha.

Kumwambako ndi padziko

Palibenso wina.

Ndinudi Wamphamvuyonse

Onsetu adziwe.

Yehova, Yehova,

M’lungu wathu ndinu nokha.













(Onaninso 2 Mbiri 6:14; Sal. 72:19; Yes. 42:8.)







^ (Sal. 83:18) Kuti anthu adziwe kuti inu, amene dzina lanu ndinu Yehova, Inu nokha ndinu Wam’mwambamwamba, wolamulira dziko lonse lapansi.



^ (2 Mbiri 6:14) Ndiyeno anayamba kulankhula kuti: “Inu Yehova Mulungu wa Isiraeli, palibe Mulungu wina wofanana ndi inu kumwambako kapena pansi pano. Atumiki anu amene akuyenda pamaso panu ndi mtima wawo wonse, inu mumawasungira pangano ndi kuwasonyeza kukoma mtima kosatha.



^ (Sal. 72:19) Lidalitsike dzina lake laulemerero mpaka kalekale, Ndipo ulemerero wake udzaze dziko lonse lapansi. Ame! Ame!*

Kapena kuti “Zikhale momwemo! Zikhale momwemo!”


^ (Yes. 42:8) “Ine ndine Yehova. Dzina langa ndi limeneli, ndipo sindidzapereka ulemu wanga kwa wina aliyense kapena kupereka ulemerero wanga kwa zifaniziro zogoba.








NYIMBO 3

Ndinu Mphamvu Zathu, Chiyembekezo Chathu Komanso Timakudalirani


(Miyambo 14:26)




	1. O, Yehova mwatiphunzitsa

za moyo wosatha.

Zimatikhudzadi mtima

n’kuphunzitsa ena.

Nthawi zina timada nkhawa

chifukwa cha mavuto.

Chiyembekezo chathunso

chimatha kuchepa.

(KOLASI)

Inu Mulungu ndinu

mphamvu yathu.

Inde mumatithandiza.

Mwalimbitsa,

chiyembekezo chathu

timadalira inuyo.





	2. Yehova muzitikumbutsa

tisamaiwale,

Zoti mumatithandiza

kutumikirabe.

Tikakumbukira mfundoyi

sitimaopa kanthu.

Koma timalimba mtima

pophunzitsa anthu.

(KOLASI)

Inu Mulungu ndinu

mphamvu yathu.

Inde mumatithandiza.

Mwalimbitsa,

chiyembekezo chathu

timadalira inuyo.













(Onaninso Sal. 72:​13, 14; Miy. 3:​5, 6, 26; Yer. 17:7.)







^ (Miy. 14:26) Munthu woopa Yehova amakhulupirira Mulungu pa chilichonse, ndipo ana a munthu ameneyu adzapeza malo othawirako.



^ (Sal. 72:13, 14) Adzamvera chisoni munthu wonyozeka ndi wosauka, Ndipo adzapulumutsa miyoyo ya anthu osauka. 14 Adzawombola miyoyo yawo ku chipsinjo ndi chiwawa, Ndipo adzaona magazi awo kukhala amtengo wapatali.



^ (Miy. 3:5, 6) Khulupirira Yehova ndi mtima wako wonse, ndipo usadalire luso lako lomvetsa zinthu. 6 Uzim’kumbukira m’njira zako zonse, ndipo iye adzawongola njira zako.



^ (Miy. 3:26) Pakuti Yehova ndiye amene uzidzamudalira, ndipo adzateteza phazi lako kuti lisakodwe.



^ (Yer. 17:7) Wodala ndi munthu aliyense amene amakhulupirira Yehova, amene amadalira Yehova.








NYIMBO 4

“Yehova Ndi M’busa Wanga”


(Salimo 23)




	1. Yehova ndi M’busa wanga;

Adzanditsogolera.

Amadziwa zofuna zanga;

Zomwe ndifunikadi.

Andipititsa kumsipu,

Malo otetezeka.

Mwachikondi chakedi chosatha

Mtendere wandipatsa.

Mwachikondi chake chosatha

Mtendere wandipatsa.



	2. Njira zanu ndi zabwino,

Zonse n’zachilungamo.

Zochita zanga nthawi zonse

Zikulemekezeni.

Poyenda m’zigwa za mdima,

Mumandilimbikitsa,

Sindidzaopatu chilichonse,

Chifukwa muli nane.

Sindidzaopa chilichonse,

Chifukwa muli nane.



	3. M’lungu ndinu M’busa wanga;

Ndidzakutsatirani.

Mumandilimbikitsa zedi;

Zonse mumandipatsa.

Poti ndinudi wamoyo,

Ndimakudalirani.

Kukoma mtima kwanu kosatha

Muzindisonyezabe.

Kukoma mtimatu kosatha

Muzindisonyezabe.











(Onaninso Sal. 28:9; 80:1.)







^ (Sal. 23:0-6) Nyimbo ya Davide. 23 Yehova ndi M’busa wanga. Sindidzasowa kanthu.  2 Amandigoneka m’mabusa a msipu wambiri. Amandiyendetsa m’malo opumira a madzi ambiri.  3 Amatsitsimula moyo wanga. Amanditsogolera m’tinjira tachilungamo chifukwa cha dzina lake.  4 Ngakhale ndikuyenda m’chigwa cha mdima wandiweyani, Sindikuopa kanthu, Pakuti inu muli ndi ine. Chibonga chanu ndi ndodo yanu ndi zimene zimandilimbikitsa.  5 Mumandipatsa chakudya patebulo, pamaso pa anthu ondichitira zoipa. Mwadzoza mutu wanga ndi mafuta. Chikho changa ndi chodzaza bwino.  6 Ndithudi, ubwino ndi kukoma mtima kosatha zidzanditsata masiku onse a moyo wanga. Ndipo ine ndidzakhala m’nyumba ya Yehova mpaka kalekale.



^ (Sal. 28:9) Pulumutsani anthu anu, ndipo dalitsani cholowa chanu. Mukhale m’busa wawo ndipo muwanyamule mpaka kalekale.



^ (Sal. 80:1) Inu M’busa wa Isiraeli, tcherani khutu, Inu amene mukutsogolera Yosefe ngati gulu la nkhosa. Inu amene mwakhala pa akerubi, walani.








NYIMBO 5

Ntchito Zodabwitsa za Mulungu


(Salimo 139)




	1. M’lungu mumandidziwa bwino,

Ndikagona ndipo ndikadzuka.

Mumafufuza maganizo anga,

Mawu ndi njira zanganso

mumadziwa.

Munandiona ndili m’mimba,

Munaonanso mafupa anga.

Munalemba ziwalo zanga zonse.

M’lungu wamphamvu

ndidzakutamandani.

Nzeru zanu, Mulungu, n’zodabwitsa;

Zimenezi ndithu ndikudziwa.

Ndikaopa kupezedwa ndi mdima,

Mzimu wanu udzandipezabe.

N’kuti komwe ndingabisale,

Komwe inu simungandione?

Kumanda kodi kapena kumwamba

Mumdima, m’nyanja;

ayi ndithu kulibe.











(Onaninso Sal. 66:3; 94:19; Yer. 17:10.)







^ (Sal. 139:0-24) Kwa wotsogolera nyimbo. Nyimbo ndi Salimo la Davide. 139 Inu Yehova, mwandifufuza ndipo mukundidziwa.  2 Inu mumadziwa ndikakhala pansi kapena ndikaimirira. Mumadziwa maganizo anga muli kutali.  3 Mumandidziwa bwino pamene ndikuyenda komanso pamene ndikugona, Ndipo njira zanga zonse mukuzidziwa bwino.  4 Ndisananene kanthu, Inu Yehova mumakhala mutadziwa kale zonse.  5 Mwandizungulira, Ndipo mwaika dzanja lanu pa ine.  6 Kwa ine ndi zovuta kwambiri kuti ndidziwe zinthu zonsezi. Ndi zapamwamba kwambiri moti sindingathe kuzifikira.  7 Ndingapite kuti kuthawa mzimu wanu, Ndipo ndingapite kuti kuthawa nkhope yanu?  8 Ngati ndingakwere kumwamba, inu mudzakhala komweko. Ndipo ngati ndingayale bedi langa ku Manda, taonani! inunso mudzakhala komweko.  9 Ngati ndingakwere pamapiko a m’bandakucha, Kuti ndikakhale m’nyanja ya kutali kwambiri, 10 Kumenekonso dzanja lanu lidzanditsogolera, Dzanja lanu lamanja lidzandigwira. 11 Ngati ndinganene kuti: “Ndithudi mdima undipeze mofulumira!” Pamenepo mdima udzasanduka kuwala pa ine. 12 Ndipo mdimawo sudzakhala mdima wandiweyani kwa inu, Koma usiku udzakuwalirani ngati masana. Mdima udzangokhala ngati kuwala. 13 Inu munapanga impso zanga, Ndipo munali kunditchinga m’mimba mwa mayi anga. 14 Ndidzakutamandani chifukwa munandipanga modabwitsa ndipo zimenezi zimandichititsa mantha. Ntchito zanu ndi zodabwitsa, Ndipo ine ndimadziwa bwino zimenezi. 15 Mafupa anga sanali obisika kwa inu Pamene munali kundipanga m’malo obisika, Pamene munali kundiwomba ngati nsalu m’malo apansi kwambiri padziko lapansi. 16 Maso anu anandiona pamene ndinali mluza, Ndipo ziwalo zanga zonse zinalembedwa m’buku lanu. M’bukumo munalembamo za masiku amene zinapangidwa Koma panalibe ngakhale chiwalo chimodzi chimene chinali chitapangidwa. 17 Choncho kwa ine maganizo anu ndi ofunika kwambiri, inu Mulungu, Ndipo ndi ochuluka zedi. 18 Nditati ndiyese kuwawerenga, angakhale ochuluka kwambiri kuposa mchenga. Podzuka ndingakhale ndikuwawerengabe. 19 Inu Mulungu, zikanakhala bwino mukanapha woipa. Pamenepo anthu amene ali ndi mlandu wa magazi akanandichokera, 20 Anthu amene amanena zam’mutu mwawo zotsutsana ndi inu. Adani anuwo agwiritsa ntchito dzina lanu mosasamala. 21 Inu Yehova, pajatu ine ndimadana ndi anthu amene amadana nanu kwambiri, Ndipo anthu okupandukirani ndimanyansidwa nawo. 22 Ndimadana nawo kwambiri. Kwa ine akhala adani enieni. 23 Ndifufuzeni, inu Mulungu, ndi kudziwa mtima wanga. Ndisanthuleni ndi kudziwa malingaliro anga amene akundisowetsa mtendere, 24 Ndipo muone ngati mwa ine muli chilichonse chimene chikundichititsa kuyenda m’njira yoipa, Ndipo munditsogolere m’njira yamuyaya.



^ (Sal. 66:3) Muuzeni Mulungu kuti: “Ntchito zanu ndi zochititsadi mantha! Chifukwa cha kuchuluka kwa mphamvu zanu, adani anu adzabwera kwa inu mogonjera.



^ (Sal. 94:19) Malingaliro osautsa atandichulukira mumtima mwanga, Mawu anu otonthoza anayamba kusangalatsa moyo wanga.



^ (Yer. 17:10) Ine Yehova ndimafufuza mtima ndi kusanthula impso. Munthu aliyense ndimamuchitira zinthu monga mwa zochita zake, mogwirizana ndi zipatso za ntchito zake.








NYIMBO 6

Kumwamba Kumalengeza Ulemelero wa Mulungu


(Salimo 19)




	1. Kumwamba kumatamanda Yehova.

Ntchito zake zonse

ndi zoonekera.

Tsiku ndi tsiku zimam’tamanda.

Nyenyezi zimasonyeza,

kuti ndi wamphamvu.



	2. Malamulo a M’lungu ndi angwiro,

Mawu ake onse

amatiteteza.

Amaweruzanso molungama.

Mawu ake ndi oona,

N’ngoyera, n’ngokoma.



	3. Tidzaopa Mulungu kwamuyaya.

Malamulo ake

aposa golide.

Iwotu amatitsogolera.

Dzina lake loyeralo

Tililemekeze.











(Onaninso Sal. 111:9; 145:5; Chiv. 4:11.)







^ (Sal. 19:0-14) Kwa wotsogolera nyimbo. Nyimbo ya Davide. 19 Zakumwamba zikulengeza ulemerero wa Mulungu. Ndipo m’mlengalenga mukufotokoza ntchito ya manja ake.  2 Tsiku lililonse limanena mawu, Ndipo usiku uliwonse umasonyeza nzeru.  3 Sizilankhula, kapena kutulutsa mawu. Mawu awo samveka.  4 Zingwe zawo zoyezera zafika padziko lonse lapansi, Mawu awo amveka kumalekezero a dziko lapansi kumene kuli anthu. Kumwambako Mulungu wamangira dzuwa hema.  5 Dzuwalo limaoneka ngati mkwati amene akutuluka m’chipinda chake, Limakondwa ngati mmene mwamuna wamphamvu amachitira akamathamanga m’njira.  6 Limatuluka kuchokera kumalekezero ena a kumwamba, Ndi kuzungulira mpaka kumalekezero enanso. Palibe chinthu chilichonse chimene sichimva kutentha kwake.  7 Chilamulo cha Yehova ndi changwiro, chimabwezeretsa moyo. Zikumbutso za Yehova ndi zodalirika, zimapatsa nzeru munthu wosadziwa zinthu.  8 Malamulo ochokera kwa Yehova ndi olungama, amasangalatsa mtima. Chilamulo cha Yehova ndi choyera, chimatsegula maso.  9 Kuopa Yehova n’koyera, ndipo kudzakhalapo kwamuyaya. Zigamulo za Yehova n’zolondola, ndipo pa mbali iliyonse zasonyezadi kuti ndi zolungama. 10 N’zolakalakika kuposa golide, kuposa golide wambiri woyengeka bwino. N’zotsekemera* kuposa uchi, inde kuposa uchi umene ukukha m’zisa. 11 Ndiponso mtumiki wanu amachenjezedwa nazo. Munthu wosunga zigamulozo amapeza mphoto yaikulu. 12 Ndani angazindikire yekha zinthu zimene walakwitsa? Mundikhululukire machimo amene ndachita mosadziwa. 13 Komanso mundiletse kuchita modzikuza, ine mtumiki wanu. Musalole kuti kudzikuza kundilamulire. Pamenepo ndidzakhala wopanda chifukwa, Ndipo ndidzakhalabe wopanda milandu yambiri yophwanya malamulo. 14 Mawu a pakamwa panga ndi kusinkhasinkha kwa mtima wanga, Zikukondweretseni, inu Yehova, Thanthwe langa ndi Wondiwombola.

Ena amati “n’zonzuna.”


^ (Sal. 111:9) Wawombola anthu ake. Wakhazikitsa pangano lake mpaka kalekale. Dzina lake ndi loyera ndi lochititsa mantha.



^ (Sal. 145:5) Ndidzasinkhasinkha za ulemerero wanu waukulu Ndi nkhani zokhudza ntchito zanu zodabwitsa.



^ (Chiv. 4:11) “Ndinu woyenera, inu Yehova* Mulungu wathu wamphamvu, kulandira ulemerero ndi ulemu, chifukwa munalenga zinthu zonse, ndipo mwa kufuna kwanu, zinakhalapo ndipo zinalengedwa.”

Onani Zakumapeto 2.







NYIMBO 7

Yehova Ndiye Mphamvu Zathu


(Yesaya 12:2)




	1. Yehova inu ndi mphamvu yathu,

Inu ndinu Mpulumutsi wathu.

Ndife Mboni za uthenga wanu,

Ngakhale anthu azitinyoza.

(KOLASI)

Yehova, thanthwe ndi mphamvu zathu,

Tilengezabe dzina lanu.

Yehova inu wamphamvuyonse,

Pobisala pathu nsanja yathu.





	2. Kuwala kwanu n’kosangalatsa;

Maso athu aona cho’nadi.

Malamulo anu tawadziwa,

Tidzasankhatu Ufumu wanu.

(KOLASI)

Yehova, thanthwe ndi mphamvu zathu,

Tilengezabe dzina lanu.

Yehova inu wamphamvuyonse,

Pobisala pathu nsanja yathu.





	3. Chifuniro chanu tichitabe.

Ngakhale Satana ’matinyoza.

Kaya atiphe tithandizeni

Kukhala kumbali yanu M’lungu.

(KOLASI)

Yehova, thanthwe ndi mphamvu zathu,

Tilengezabe dzina lanu.

Yehova inu wamphamvuyonse,

Pobisala pathu nsanja yathu.













(Onaninso 2 Sam. 22:3; Sal. 18:2; Yes. 43:12.)







^ (Yes. 12:2) Taonani! Mulungu ndiye chipulumutso changa. Ndidzamukhulupirira ndipo sindidzaopa chilichonse, pakuti Ya* Yehova ndiye mphamvu zanga ndi nyonga zanga, ndipo iye wakhala chipulumutso changa.”

Onani mawu a m’munsi pa Eks 15:2.


^ (2 Sam. 22:3) Mulungu wanga ndiye thanthwe langa. Ine ndidzathawira kwa iye, Iye ndi chishango changa, nyanga* yanga ya  chipulumutso ndi malo anga okwezeka achitetezo. Iye ndi malo anga  othawirako,  Mpulumutsi wanga.  Mumandipulumutsa  ku chiwawa.

Onani mawu a m’munsi pa 1Sa 2:1.


^ (Sal. 18:2) Yehova ndiye thanthwe langa, malo anga achitetezo ndiponso Wopereka chipulumutso kwa ine. Mulungu wanga ndiye thanthwe langa. Ine ndidzathawira kwa iye. Iye ndiye chishango changa, nyanga* yanga ya chipulumutso ndiponso ndiye malo anga okwezeka achitetezo.

Onani mawu a m’munsi pa 1Sa 2:1.


^ (Yes. 43:12) “Ine ndanena ndipo ndapulumutsa. Pa nthawi imene pakati panu panalibe mulungu wachilendo, ine ndinachititsa kuti chipulumutsocho chimveke. Choncho inuyo ndinu mboni zanga, ndipo ine ndine Mulungu,” akutero Yehova.








NYIMBO 8

Yehova Ndiye Pothawirapo Pathu


(Salimo 91)




	1. Yehova m’pothawira,

Timamudalira.

Tikhalebe mumthunzi;

Wake tisachoke.

Iye adzatiteteza,

Tikhulupirire ndithu.

Yehova mphamvu zathu,

Ateteza olungama.



	2. Kaya ambiri agwe

Pafupi ndi ife,

Yehova satisiya

Adzatiteteza.

Choncho tisachite mantha;

Tsoka silidzatigwera.

Yehova M’lungu wathu,

Adzatibisa m’mapiko.



	3. Ku misampha yambiri

Adzatiteteza,

Zoopsa zilizonse,

Sitidzaziopa.

Zoopsa zonse zidzatha

Kulikonse tidzapita.

Yehova m’pothawira,

Adzatiteteza ndithu.











(Onaninso Sal. 97:10; 121:3, 5; Yes. 52:12.)







^ (Sal. 91:1-16) Aliyense wokhala m’malo otetezeka a Wam’mwambamwamba Adzakhala wosungika mumthunzi wa Wamphamvuyonse.  2 Ndidzauza Yehova kuti: “Inu ndinu pothawirapo panga ndi malo anga achitetezo, Mulungu wanga amene ndimamukhulupirira.”  3 Pakuti iye adzakupulumutsa mumsampha wa wosaka mbalame, Ndi ku mliri wobweretsa masautso.  4 Adzakutchinjiriza ndi mapiko ake, Udzathawira pansi pa mapiko ake. Choonadi chake chidzakhala chishango chako chachikulu ndi malo ako achitetezo.  5 Usiku sudzaopa choopsa chilichonse, Ndipo sudzaopanso muvi woponyedwa masana,  6 Sudzaopa mliri umene umayenda mu mdima, Kapena chiwonongeko chimene chimachitika dzuwa lili paliwombo.  7 Anthu 1,000 adzagwa pambali pako, Ndipo anthu 10,000 adzagwa kudzanja lako lamanja. Koma palibe zoterezi zimene zidzakuchitikira.  8 Udzayang’ana ndi maso ako, Ndipo udzaona anthu oipa akulandira chilango.  9 Popeza wanena kuti: “Yehova ndiye pothawirapo panga,” Wapanga Wam’mwambamwamba kukhala malo ako okhalamo. 10 Palibe tsoka limene lidzakugwera, Ndipo ngakhale mliri sudzayandikira hema wako. 11 Pakuti adzalamula angelo ake za iwe, Kuti akuteteze m’njira zako zonse. 12 Iwo adzakunyamula m’manja mwawo, Kuti phazi lako lisawombe mwala uliwonse. 13 Udzapondaponda mkango wamphamvu ndi njoka ya mamba, Ndipo udzapondaponda mkango wamphamvu kwambiri ndi chinjoka. 14 Mulungu wanena kuti: “Popeza wasonyeza kuti amandikonda, Inenso ndidzamupulumutsa. Ndidzamuteteza chifukwa wadziwa dzina langa. 15 Adzandiitana ndipo ndidzamuyankha. Ndidzakhala naye m’nthawi ya masautso. Ndidzamupulumutsa ndi kumupatsa ulemerero. 16 Ndidzamukhutiritsa ndi masiku ambiri, Ndipo ndidzamuonetsa chipulumutso changa.”



^ (Sal. 97:10) Inu okonda Yehova danani nacho choipa. Iye amateteza moyo wa anthu ake okhulupirika. Amawalanditsa m’manja mwa anthu oipa.



^ (Sal. 121:3) Iye sangalole kuti phazi lako lipunthwe. Amene amakuyang’anira sangawodzere.



^ (Sal. 121:5) Yehova akukuyang’anira. Yehova ndiye mthunzi wako kudzanja lako lamanja.



^ (Yes. 52:12) Anthu inu simudzatuluka mwachipwirikiti, komanso simudzachoka chothawa. Pakuti Yehova azidzayenda patsogolo panu, ndipo Mulungu wa Isiraeli azidzalondera kumbuyo kwanu.








NYIMBO 9

Yehova Ndi Mfumu Yathu


(Salimo 97:1)




	1. Kondwa lemekeza Yehova,

Kumwamba kulengeza chilungamo.

Mosangalala tiimbire Mulungu,

Tiuze onse ntchito zake.

(KOLASI)

Kumwamba kukondwe, Dziko likondwere,

Chifukwa Yehova ndi Mfumu.

Kumwamba kukondwe, Dziko likondwere,

Chifukwa Yehova ndi Mfumu.





	2. Nena za kukwezeka kwake,

Chifukwa ndiye wotipulumutsa.

Yehova, tiyenera kumutamanda.

Tiyenitu timugwadire.

(KOLASI)

Kumwamba kukondwe, Dziko likondwere,

Chifukwa Yehova ndi Mfumu.

Kumwamba kukondwe, Dziko likondwere,

Chifukwa Yehova ndi Mfumu.





	3. Wakhazikitsatu Ufumu.

Waika Mwana wake pampandowo.

Milungu yabodza

ichite manyazi,

Titamande Yehova yekha.

(KOLASI)

Kumwamba kukondwe, Dziko likondwere,

Chifukwa Yehova ndi Mfumu.

Kumwamba kukondwe, Dziko likondwere,

Chifukwa Yehova ndi Mfumu.













(Onaninso 1 Mbiri 16:9; Sal. 68:20; 97:6, 7.)







^ (Sal. 97:1) Yehova wakhala mfumu! Dziko lapansi likondwere, Ndipo zilumba zambiri zisangalale.



^ (1 Mbiri 16:9) Muimbireni, muimbireni nyimbo zomutamanda! Sinkhasinkhani ntchito zake zonse zodabwitsa.



^ (Sal. 68:20) Mulungu woona ndi Mulungu amene amatipulumutsa. Ndipo njira zopulumukira ku imfa ndi za Yehova, Ambuye Wamkulu Koposa.



^ (Sal. 97:6, 7) Kumwamba kwalengeza za chilungamo chake, Ndipo mitundu yonse ya anthu yaona ulemerero wake.  7 Onse amene akupembedza chifaniziro chilichonse achite manyazi. Amene amadzitama chifukwa cha milungu yopanda pake achite manyazi. Muweramireni, inu milungu yonse.








NYIMBO 10

Tamandani Yehova Mulungu Wathu


(Salimo 145:12)




	1. Tamanda Yehova M’lungu!

Dzina lakelo lengeza.

Chenjeza! Anthu adziwe,

Tsiku lake layandikira.

Walamula kuti Mwana wake,

Akhale Mfumu padziko.

Kauzeni anthu uthengawu,

Ndi madalitso akenso!

(KOLASI)

Tamanda Yehova M’lungu!

Lengeza kuti ndi wamkulu!





	2. Tamanda, Imba mokweza!

Mosangalala Imbani!

Ndi mtima, woyamikira

Tilengeza ulemerero.

Ngakhale Mulungu ndi wamkulu,

Koma amadzichepetsa.

Ndi wachifundo chachikuludi;

Amayankha mapemphero.

(KOLASI)

Tamanda Yehova M’lungu!

Lengeza kuti ndi wamkulu!













(Onaninso Sal. 89:27; 105:1; Yer. 33:11.)







^ (Sal. 145:12) Kuti ana a anthu adziwe za ntchito zanu zamphamvu Ndi kukula kwa ulemerero wa ufumu wanu.



^ (Sal. 89:27) Inenso ndidzamuika kukhala mwana woyamba kubadwa, Ndiponso mfumu yaikulu pa mafumu onse a padziko lapansi.



^ (Sal. 105:1) YAMIKANI Yehova, itanani pa dzina lake, Lengezani zochita zake pakati pa mitundu ya anthu.



^ (Yer. 33:11) M’malo amenewa mudzamveka mawu achikondwerero ndi achisangalalo. Mudzamveka mawu a mkwati ndi mawu a mkwatibwi, ndi mawu a anthu onena kuti: “Tamandani Yehova wa makamu, pakuti Yehova ndi wabwino. Kukoma mtima kwake kosatha kudzakhalapobe mpaka kalekale!”’ “‘Anthuwo azidzabweretsa nsembe yoyamikira kunyumba ya Yehova, pakuti ndidzabwezeretsa anthu a m’dzikoli amene anagwidwa ndi kutengedwa kupita kudziko lina kuti akhalenso ngati mmene analili poyamba,’ watero Yehova.”








NYIMBO 11

Chilengedwe Chimatamanda Mulungu


(Salimo 19)




	1. Yehova ntchito zanu n’zambiri,

Zakumwamba zitamanda inu.

Chilengedwe chinena za inu;

Ngakhale sichitulutsa mawu.

Chilengedwe chinena za inu;

Ngakhale sichitulutsa mawu.



	2. Nzeru yeniyeni ndi yabwino,

Imateteza okuopani.

Mfundo zanu zoposa golide​—

N’zothandiza ana ndi akulu.

Mfundo zanu zoposa golide​—

N’zothandiza ana ndi akulu.



	3. Kudziwa inu n’kothandizadi,

Mawu anu, amapatsa moyo.

Oyeretsa dzina lanu onse,

Mudzawapatsatu madalitso.

Oyeretsa dzina lanu onse,

Mudzawapatsatu madalitso.











(Onaninso Sal. 12:6; 89:7; 144:3; Aroma 1:20.)







^ (Sal. 19:0-14) Kwa wotsogolera nyimbo. Nyimbo ya Davide. 19 Zakumwamba zikulengeza ulemerero wa Mulungu. Ndipo m’mlengalenga mukufotokoza ntchito ya manja ake.  2 Tsiku lililonse limanena mawu, Ndipo usiku uliwonse umasonyeza nzeru.  3 Sizilankhula, kapena kutulutsa mawu. Mawu awo samveka.  4 Zingwe zawo zoyezera zafika padziko lonse lapansi, Mawu awo amveka kumalekezero a dziko lapansi kumene kuli anthu. Kumwambako Mulungu wamangira dzuwa hema.  5 Dzuwalo limaoneka ngati mkwati amene akutuluka m’chipinda chake, Limakondwa ngati mmene mwamuna wamphamvu amachitira akamathamanga m’njira.  6 Limatuluka kuchokera kumalekezero ena a kumwamba, Ndi kuzungulira mpaka kumalekezero enanso. Palibe chinthu chilichonse chimene sichimva kutentha kwake.  7 Chilamulo cha Yehova ndi changwiro, chimabwezeretsa moyo. Zikumbutso za Yehova ndi zodalirika, zimapatsa nzeru munthu wosadziwa zinthu.  8 Malamulo ochokera kwa Yehova ndi olungama, amasangalatsa mtima. Chilamulo cha Yehova ndi choyera, chimatsegula maso.  9 Kuopa Yehova n’koyera, ndipo kudzakhalapo kwamuyaya. Zigamulo za Yehova n’zolondola, ndipo pa mbali iliyonse zasonyezadi kuti ndi zolungama. 10 N’zolakalakika kuposa golide, kuposa golide wambiri woyengeka bwino. N’zotsekemera* kuposa uchi, inde kuposa uchi umene ukukha m’zisa. 11 Ndiponso mtumiki wanu amachenjezedwa nazo. Munthu wosunga zigamulozo amapeza mphoto yaikulu. 12 Ndani angazindikire yekha zinthu zimene walakwitsa? Mundikhululukire machimo amene ndachita mosadziwa. 13 Komanso mundiletse kuchita modzikuza, ine mtumiki wanu. Musalole kuti kudzikuza kundilamulire. Pamenepo ndidzakhala wopanda chifukwa, Ndipo ndidzakhalabe wopanda milandu yambiri yophwanya malamulo. 14 Mawu a pakamwa panga ndi kusinkhasinkha kwa mtima wanga, Zikukondweretseni, inu Yehova, Thanthwe langa ndi Wondiwombola.

Ena amati “n’zonzuna.”


^ (Sal. 12:6) Mawu a Yehova ndi oyengeka bwino, Ngati siliva woyengedwa nthawi zokwanira 7 mung’anjo ya m’nthaka.



^ (Sal. 89:7) Mulungu ayenera kuopedwa pakati pa gulu lake la oyera. Iye ndi wamkulu ndi wochititsa mantha kuposa onse omuzungulira.



^ (Sal. 144:3) Inu Yehova, munthu ndani kuti mumuganizire? Kodi mwana wa munthu wochokera kufumbi  ndani kuti mumuwerengere?



^ (Aroma 1:20) Chilengedwere dziko kupita m’tsogolo, makhalidwe a Mulungu osaoneka ndi maso akuonekera bwino. Makhalidwe a Mulungu amenewa, ngakhalenso mphamvu zake zosatha ndiponso Umulungu wake, zikuonekera m’zinthu zimene anapanga moti anthuwo alibenso chifukwa chomveka chosakhulupirira kuti kuli Mulungu.








NYIMBO 12

Yehova Ndi Mulungu Wamkulu


(Ekisodo 34:6, 7)




	1. Inu Yehova, M’lungu Wamkulu,

Wabwino m’zinthu zonse,

Tidzakutamandani.

Muli ndi mphamvu, chikondi, nzeru.

Mulungu wathu ndinu.



	2. Timaonanso chifundo chanu.

Ngakhale ndife fumbi,

Tikapempha mumamva.

Mumatidyetsa, kutiphunzitsa,

Mumatithandizadi.



	3. Tikutamanda inu Yehova.

Tikukuimbirani

Mosangalala ndithu.

Muyeneradi kutamandidwa.

Kuchokera mumtima.











(Onaninso Deut. 32:4; Miy. 16:12; Mat. 6:10; Chiv. 4:11.)







^ (Eks. 34:6, 7) Ndipo Yehova anadutsa pamaso pa Mose akulengeza kuti: “Yehova, Yehova, Mulungu wachifundo ndi wachisomo, wosakwiya msanga ndiponso wodzaza ndi kukoma mtima kosatha ndi choonadi. 7 Wosungira mibadwo masauzande kukoma mtima kosatha, wokhululukira zolakwa ndi machimo, koma wosalekerera konse wolakwa osam’langa. Wolanga ana, zidzukulu, ndi ana a zidzukuluzo chifukwa cha zolakwa za abambo awo.”



^ (Deut. 32:4) Iye ndi Thanthwe, ndipo ntchito yake ndi yangwiro, Njira zake zonse ndi zolungama. Mulungu wokhulupirika, amene sachita chosalungama. Iye ndi wolungama ndi wowongoka.



^ (Miy. 16:12) Kuchita zinthu zoipa kumanyansa mafumu, chifukwa mpando wachifumu umakhazikika ndi chilungamo.



^ (Mat. 6:10) Ufumu wanu ubwere. Chifuniro chanu chichitike, monga kumwamba, chimodzimodzinso pansi pano.



^ (Chiv. 4:11) “Ndinu woyenera, inu Yehova* Mulungu wathu wamphamvu, kulandira ulemerero ndi ulemu, chifukwa munalenga zinthu zonse, ndipo mwa kufuna kwanu, zinakhalapo ndipo zinalengedwa.”

Onani Zakumapeto 2.







NYIMBO 13

Khristu Ndi Chitsanzo Chathu


(1 Petulo 2:21)




	1. Yehova Mulungu,

Anatikondadi,

Potipatsa dipo la Mwana wake.

Khristu anakhala​—

Ngati anthu tonse​—

Ndipo analemekeza M’lungu.



	2. Mawu a Yehova,

Anati n’chakudya.

Chimene chinamupatsadi nzeru.

Anatumikira,

Mofunitsitsadi;

Ndipo anasangalatsa M’lungu.



	3. Titsanzire Yesu

Potamanda M’lungu,

Komanso muzochita zathu zonse.

M’moyo wathu wonse

Titsanzire Yesu,

Ndipo tidzasangalatsa M’lungu.











(Onaninso Yoh. 8:29; Aef. 5:2; Afil. 2:​5-7.)







^ (1 Pet. 2:21) Ndipotu anakuitanirani ku moyo umenewu, pakuti ngakhale Khristu anavutika chifukwa cha inu, ndipo anakusiyirani chitsanzo kuti mutsatire mapazi ake mosamala kwambiri.



^ (Yoh. 8:29) Ndipo amene ananditumayo ali ndi ine. Iye sandisiya ndekha, chifukwa ndimachita zinthu zomukondweretsa nthawi zonse.”



^ (Aef. 5:2) ndipo yendanibe m’chikondi, monganso Khristu anakukondani n’kudzipereka yekha chifukwa cha inu. Iye anadzipereka yekha monga chopereka ndiponso monga nsembe yafungo lokoma kwa Mulungu.



^ (Afil. 2:5-7) Khalani ndi maganizo amenewa, amenenso Khristu Yesu anali nawo. 6 Ngakhale kuti iye anali ndi maonekedwe a Mulungu, kukhala wolingana ndi Mulungu sanakuganizirepo ngati chinthu choti angalande. 7 Sanatero ayi, koma anasiya zonse zimene anali nazo n’kukhala ngati kapolo, ndi kukhala wofanana ndi anthu.








NYIMBO 14

Tamandani Mfumu Yatsopano Yolamulira Dziko Lapansi


(Salimo 2:12)




	1. Khamu lochokera m’mitundu

yonse lasonkhana,

Khristu ndi odzozedwa

akulisonkhanitsatu.

Ufumu wa Mulungu wabadwa;

Tipempha ubwere.

Chiyembekezochi ndi mphatso,

Chimatisangalatsadi.

(KOLASI)

Tamandani M’lungu; Tamandani Yesu​—

Iye ndi Mfumu ya mafumu.

Mogwirizana timvera Yesu

Ndiponso tim’tamanda.





	2. Titamande Mfumu yathu poimba,

mwachimwemwe.

Kalonga Wamtendereyu

adzatipulumutsa.

Tidzasangalala kukhala

M’dziko mopanda mantha,

Akufa adzawaukitsa.

Tonse tidzasangalala.

(KOLASI)

Tamandani M’lungu; Tamandani Yesu​—

Iye ndi Mfumu ya mafumu.

Mogwirizana timvera Yesu

Ndiponso tim’tamanda.













(Onaninso Sal. 2:6; 45:1; Yes. 9:6; Yoh. 6:40.)







^ (Sal. 2:12) Psompsonani mwanayo kuopera kuti Mulungu angakwiye, Ndipo mungawonongeke ndi kuchotsedwa panjirayo. Pakuti mkwiyo wake umatha kuyaka mofulumira. Odala ndi onse amene akuthawira kwa iye.



^ (Sal. 2:6) Ndipo adzanena kuti: “Inetu ndakhazika mfumu yanga Pa Ziyoni, phiri langa lopatulika.”



^ (Sal. 45:1) Mtima wanga wagalamuka chifukwa cha nkhani yosangalatsa. Ine ndikuti: “Nyimbo yangayi ikunena za mfumu.” Lilime langa likhale ngati cholembera cha wokopera malemba waluso.



^ (Yes. 9:6) Pakuti kwa ife kwabadwa mwana. Ife tapatsidwa mwana wamwamuna, ndipo paphewa pake padzakhala ulamuliro. Iye adzapatsidwa dzina lakuti Mlangizi Wodabwitsa, Mulungu Wamphamvu, Atate Wosatha, Kalonga Wamtendere.



^ (Yoh. 6:40) Pakuti chifuniro cha Atate wanga ndi chakuti, aliyense woona Mwana ndi kukhulupirira mwa iye akhale nawo moyo wosatha, ndipo ine ndidzamuukitsa pa tsiku lomaliza.”








NYIMBO 15

Tamandani Mwana Woyamba Kubadwa wa Yehova


(Aheberi 1:6)




	1. Tamandani Yesu,

Mfumu yodzozedwayo.

Yokonda choonadi;

Komanso chilungamo.

Popereka ulemu

Ku dzina la M’lungu,

Ulamuliro wake,

Adzalengezatu.

(KOLASI)

Tamandani Yesu!

Wodzozedwa wa M’lungu.

Wakhala pa Ziyoni,

Mongatu Mfumu yathu!





	2. Tamandani Yesu,

Yemwe anatifera.

Anapereka dipo;

Timakhululukidwa.

Mkwatibwi wake pano

Akudikirira.

Ukwati n’ngwakumwamba

Udzakweza M’lungu.

(KOLASI)

Tamandani Yesu!

Wodzozedwa wa M’lungu.

Wakhala pa Ziyoni,

Mongatu Mfumu yathu!













(Onaninso Sal. 2:6; 45:3, 4; Chiv. 19:8.)







^ (Aheb. 1:6) Koma ponena za nthawi imene adzatumize kachiwiri Mwana wake Woyamba kubadwayo padziko lapansi kumene kuli anthu, iye akuti: “Angelo onse a Mulungu amugwadire.”



^ (Sal. 2:6) Ndipo adzanena kuti: “Inetu ndakhazika mfumu yanga Pa Ziyoni, phiri langa lopatulika.”



^ (Sal. 45:3, 4) Mangirira lupanga lako m’chiuno mwako wamphamvu iwe, Limodzi ndi ulemu ndiponso ulemerero wako.  4 Ndipo upambane mu ulemerero wako. Kwera pahatchi yako chifukwa cha choonadi, kudzichepetsa ndi chilungamo, Ndipo dzanja lako lamanja lidzakulangiza mu zinthu zochititsa mantha.



^ (Chiv. 19:8) Iye waloledwa kuvala zovala zapamwamba, zonyezimira ndi zoyera bwino, pakuti zovala zapamwambazo zikuimira ntchito zolungama za oyera.”








NYIMBO 16

Tamandani Yehova Chifukwa cha Mwana Wake Wodzozedwa


(Chivumbulutso 21:2)




	1. Yehova ’nadzoza Yesu

Kuti alamulire.

Kuti chifuniro cha M’lungu,

Padzikoli chichitike.

(KOLASI)

Tamandani Yehova M’lungu,

Chifukwa cha wodzozedwa.

Inu nkhosa zokhulupirika

Zomvera malamulo.

Tamandani wodzozedwayo,

Wolamula wakumwamba,

Amene adzayeretsa dzina

Loyera la Mulungu.





	2. Abale a Yesu Khristu.

M’lungu amawasankha.

Adzalamulira ndi Yesu

Dzikoli adzayeretsa.

(KOLASI)

Tamandani Yehova M’lungu,

Chifukwa cha wodzozedwa.

Inu nkhosa zokhulupirika

Zomvera malamulo.

Tamandani wodzozedwayo,

Wolamula wakumwamba,

Amene adzayeretsa dzina

Loyera la Mulungu.













(Onaninso Miy. 29:4; Yes. 66:7, 8; Yoh. 10:4; Chiv. 5:9, 10.)







^ (Chiv. 21:2) Ndinaonanso mzinda woyera, Yerusalemu Watsopano, ukutsika kuchokera kumwamba kwa Mulungu, utakonzedwa ngati mkwatibwi wokongoletsedwera mwamuna wake.



^ (Miy. 29:4) Pochita zinthu zachilungamo, mfumu imachititsa dziko kulimba, koma munthu wokonda ziphuphu amaligwetsa.



^ (Yes. 66:7, 8) Mkazi anabereka asanayambe kumva zowawa za pobereka. Ululu wa pobereka usanamubwerere, iye anabereka mwana wamwamuna. 8 Ndani anamvapo zinthu ngati zimenezi? Ndani anaonapo zinthu zoterezi? Kodi dziko limatulutsidwa ndi zowawa za pobereka tsiku limodzi lokha? Kapena kodi mtundu umabadwa nthawi imodzi? Pakuti Ziyoni wamva zowawa za pobereka ndipo wabereka ana ake aamuna.



^ (Yoh. 10:4) Akatulutsa zake zonse kunja, amazitsogolera, ndipo nkhosazo zimamutsatira, chifukwa zimadziwa mawu ake.



^ (Chiv. 5:9, 10) Iwo anali kuimba nyimbo yatsopano, yakuti: “Inu ndinu woyenera kutenga mpukutuwo ndi kumatula zidindo zake zomatira, chifukwa munaphedwa, ndipo ndi magazi anu, munagula anthu kuti atumikire Mulungu. Anthu ochokera mu fuko lililonse, chinenero chilichonse, mtundu uliwonse, ndi dziko lililonse. 10 Ndipo munawasandutsa mafumu ndi ansembe a Mulungu wathu, moti adzakhala mafumu olamulira dziko lapansi.”








NYIMBO 17

“Ndikufuna”


(Luka 5:13)




	1. Khristu anasonyezatu,

Chikondi, kukoma mtima.

Pobwera padziko,

n’kutithandiza

M’mawu komanso zochita;

Ankakonda ovutika

Anachiritsa odwala.

Ndi kukwaniritsa ntchito yake

Ananena: “Ndikufuna.”



	2. Tifuna kumutsanzira

M’zonse zomwe timachita.

Timasonyezatu

kukoma mtima,

Pophunzitsa ’nthu kumvera.

Anzathu akavutika;

Tiwasonyeze chikondi.

Choncho amasiye akapempha.

Tidzanena: “Ndikufuna.”











(Onaninso Yoh. 18:37; Aef. 3:19; Afil. 2:7.)







^ (Luka 5:13) Pamenepo Yesu anatambasula dzanja lake n’kumukhudza, ndipo anati: “Ndikufuna. Khala woyera.” Nthawi yomweyo khate lakelo linatha.



^ (Yoh. 18:37) Pamenepo Pilato anati: “Chabwino, koma kodi ndiwe mfumu?” Yesu anayankha kuti: “Mukunena nokha kuti ndine mfumu. Chimene ndinabadwira, ndiponso chimene ndinabwerera m’dziko, ndicho kudzachitira umboni choonadi. Aliyense amene ali kumbali ya choonadi amamvera mawu anga.”



^ (Aef. 3:19) ndiponso kuti mudziwe chikondi cha Khristu chimene chimaposa kudziwa zinthu zonse, kuti mudzazidwe ndi makhalidwe onse amene Mulungu amapereka.



^ (Afil. 2:7) Sanatero ayi, koma anasiya zonse zimene anali nazo n’kukhala ngati kapolo, ndi kukhala wofanana ndi anthu.








NYIMBO 18

Tikuthokoza Chifukwa cha Dipo


(Luka 22:20)




	1. Lero tabweratu,

kwa inu Yehova,

Chifukwa munatisonyezadi

chikondi.

Munapereka Mwana,

wanu woyamba.

Monga nsembe yoposa ina

iliyonse.

(KOLASI)

Anafera anthu onse.

Kuti tidzapulumuke.

Tikuthokoza ndi mtima wonse,

Inu M’lungu.





	2. Mofunitsitsa Yesu

anapereka.

Nsembe ya dipo moti

tikusangalala.

Asanabwere

kudzatipulumutsa.

Sitinkayembekezera,

moyo wosatha.

(KOLASI)

Anafera anthu onse.

Kuti tidzapulumuke.

Tikuthokoza ndi mtima wonse,

Inu M’lungu.













(Onaninso Aheb. 9:13, 14; 1 Pet. 1:18, 19.)







^ (Luka 22:20) Anachitanso chimodzimodzi ndi kapu atadya chakudya chamadzulocho. Iye anati: “Kapu iyi ikutanthauza pangano latsopano pamaziko a magazi anga, amene adzakhetsedwa chifukwa cha inu.



^ (Aheb. 9:13, 14) Pakuti ngati magazi a mbuzi ndi a ng’ombe zamphongo komanso phulusa la ng’ombe yaikazi imene sinaberekepo, zimene amawaza nazo anthu oipitsidwa, zimawayeretsa mpaka kukhaladi oyera pamaso pa Mulungu, 14 kuli bwanji magazi a Khristu, amene anadzipereka wopanda chilema kwa Mulungu kudzera mwa mzimu wamuyaya? Kodi magazi amenewo sadzayeretsa zikumbumtima zathu ku ntchito zakufa, kuti tichite utumiki wopatulika kwa Mulungu wamoyo?



^ (1 Pet. 1:18, 19) Pajatu mukudziwa kuti sizinali zinthu zotha kuvunda, siliva kapena golide, zimene zinakumasulani ku khalidwe lanu lopanda phindu limene munalilandira kuchokera kwa makolo anu mwa chikhalidwe chanu. 19 Koma munamasulidwa ndi magazi amtengo wapatali, monga a nkhosa yopanda chilema ndi yopanda mawanga, magazi a Khristu.








NYIMBO 19

Chakudya Chamadzulo cha Ambuye


(Mateyu 26:26-30)




	1. Yehova ’Tate wakumwamba,

Usikuwu ngwapadera.

Kale patsikuli munasonyezatu

Chikondi, nzeru ndi mphamvu.

Mwana wankhosa anaphedwa,

Anthu anamasulidwa.

Kenako Yesu anakhetsa magazi

Kukwaniritsa ulosiwu.



	2. Mkate ndi vinyo n’zokumbutsa,

Kufunika kwa nsembeyi.

Komanso mphatso

yomwe munatipatsa,

Mwana wanu wokondedwa.

Madzulo ano tiyenera,

Kuchita chikumbutsochi

Pokumbukira

zomwe zinachitika

Kuti dipo liperekedwe.



	3. Tasonkhana pamaso panu.

Tamva kuitana kwanu

Titamande inu

ndi Mwana wanunso

Munatikonda kwambiri.

Mwambo wokulemekezani

Umatilimbikitsanso.

Tiyendebe motsatira Yesu Khristu,

Ndipo tidzapezadi moyo.











(Onaninso Luka 22:14-20; 1 Akor. 11:23-26.)







^ (Mat. 26:26-30) Pamene anali kudya, Yesu anatenga mkate, ndipo atapempha dalitso, anaunyemanyema n’kuupereka kwa ophunzira ake. Iye anati: “Eni, idyani. Mkate uwu ukuimira thupi langa.” 27 Kenako anatenga kapu ndipo atayamika, anaipereka kwa iwo n’kunena kuti: “Imwani nonsenu. 28 Vinyoyu akuimira ‘magazi anga a pangano,’ amene adzakhetsedwa chifukwa cha anthu ambiri kuti machimo akhululukidwe. 29 Koma ndikukuuzani kuti, kuyambira tsopano sindidzamwanso chakumwa ichi chochokera ku mphesa kufikira tsikulo pamene ndidzamwa chatsopano limodzi ndi inu mu ufumu wa Atate wanga.” 30 Potsirizira pake, atatha kuimba nyimbo zotamanda Mulungu, anatuluka n’kupita kuphiri la Maolivi.



^ (Luka 22:14-20) Nthawi itakwana, anakhala patebulo la chakudya, atumwi akenso anali naye limodzi. 15 Ndiyeno anawauza kuti: “Ndinali wofunitsitsa kudya pasika uyu limodzi ndi inu ndisanalowe m’masautso. 16 Pakuti ndikukuuzani, sindidzadyanso pasika kufikira zonse zimene pasikayu akuimira zitakwaniritsidwa mu ufumu wa Mulungu.” 17 Ndiyeno analandira kapu ndi kuyamika, kenako anati: “Landirani kapu iyi, nonse imwani mopatsirana. 18 Ndithu ndikukuuzani, Kuyambira tsopano sindidzamwanso chakumwa chochokera ku mphesa mpaka ufumu wa Mulungu utafika.” 19 Kenako anatenga mkate. Atayamika anaunyemanyema n’kuwapatsa, ndipo anati: “Mkate uwu ukuimira thupi langa limene likuperekedwa chifukwa cha inu. Muzichita zimenezi pondikumbukira.” 20 Anachitanso chimodzimodzi ndi kapu atadya chakudya chamadzulocho. Iye anati: “Kapu iyi ikutanthauza pangano latsopano pamaziko a magazi anga, amene adzakhetsedwa chifukwa cha inu.



^ (1 Akor. 11:23-26) Pakuti zimene ndinalandira kwa Ambuye n’zimene inenso ndinakupatsirani, zakuti Ambuye Yesu, usiku umene anali kukaperekedwa anatenga mkate. 24 Ndipo atayamika, anaunyemanyema n’kunena kuti: “Mkate uwu ukuimira thupi langa limene likuperekedwa chifukwa cha inu. Muzichita zimenezi pondikumbukira.” 25 Anachitanso chimodzimodzi ndi kapu atadya chakudya chamadzulo, ndipo anati: “Kapu iyi ikutanthauza pangano latsopano pamaziko a magazi anga. Muzichita zimenezi nthawi zonse pamene mukumwa za m’kapu imeneyi pondikumbukira.” 26 Pakuti nthawi zonse pamene mukudya mkate umenewu ndi kumwa za m’kapu imeneyi, mukulengezabe imfa ya Ambuye, mpaka iye adzafike.








NYIMBO 20

Munapereka Mwana Wanu Wobadwa Yekha


(1 Yohane 4:9)




	1. Yehova, tinali

opanda tsogolo.

Komano dipo

lathandiza tonse.

Tikudzipereka,

kwa inu kosatha.

Tiphunzitse ena,

Akudziweninso.

(KOLASI)

Mwana wanu yekha,

munamupereka.

Tidzakuimbirani,

za mphatsoyi kwamuyaya.





	2. Chifundo chanucho

ndi chachikuludi.

Komanso timakonda

dzina lanu.

Yoposa zonsezi,

ndi mphatso ya Yesu.

Anatifera kuti

tipulumuke.

(KOLASI)

Mwana wanu yekha,

munamupereka.

Tidzakuimbirani,

za mphatsoyi kwamuyaya.



(KUMALIZA)

Yehova, Atate, tikuthokozatu.

Mphatsoyi munatipatsadi kwamuyaya.













(Onaninso Yoh. 3:16; 15:13.)







^ (1 Yoh. 4:9) Mulungu anatisonyeza ife chikondi chake pakuti anatumiza m’dziko Mwana wake wobadwa yekha kuti tipeze moyo kudzera mwa iye.



^ (Yoh. 3:16) “Pakuti Mulungu anakonda kwambiri dziko mwakuti anapereka Mwana wake wobadwa yekha, kuti aliyense wokhulupirira iye asawonongeke, koma akhale ndi moyo wosatha.



^ (Yoh. 15:13) Palibe amene ali ndi chikondi chachikulu kuposa cha munthu amene wapereka moyo wake chifukwa cha mabwenzi ake.








NYIMBO 21

Pitirizani Kufunafuna Ufumu Choyamba


(Mateyu 6:33)




	1. Chofunika kwa Yehova,

Chomwe chim’sangalatsa,

Ndicho Ufumu wa Khristu,

Womwe ukonze zonse.

(KOLASI)

M’fune Ufumu choyamba

Ndi chilungamo chake.

M’tamandeni mumitundu,

Ndi kum’tumikirabe.





	2. Musade nkhawa n’zamawa,

Za chakudya ndi madzi

M’lungu adzatipatsatu

Tikafuna Ufumu.

(KOLASI)

M’fune Ufumu choyamba

Ndi chilungamo chake.

M’tamandeni mumitundu,

Ndi kum’tumikirabe.





	3. Choncho muzilalikira;

Muzithandiza ena

Kudaliranso Yehova

Ndi Ufumu wakenso.

(KOLASI)

M’fune Ufumu choyamba

Ndi chilungamo chake.

M’tamandeni mumitundu,

Ndi kum’tumikirabe.













(Onaninso Sal. 27:14; Mat. 6:34; 10:11, 13; 1 Pet. 1:21.)







^ (Mat. 6:33) “Chotero pitirizani kufunafuna ufumu choyamba ndi chilungamo chake, ndipo zina zonsezi zidzawonjezedwa kwa inu.



^ (Sal. 27:14) Yembekezera Yehova. Limba mtima ndipo uchite zinthu mwamphamvu. Yembekezera Yehova.



^ (Mat. 6:34) Musamade nkhawa za tsiku lotsatira, chifukwa tsiku lotsatira lidzakhala ndi zodetsa nkhawa zakenso. Zoipa za tsiku lililonse n’zokwanira pa tsikulo.



^ (Mat. 10:11) “Mukalowa mumzinda kapena m’mudzi uliwonse, fufuzani mmenemo yemwe ali woyenerera, ndipo mukhalebe momwemo kufikira nthawi yochoka.



^ (Mat. 10:13) Ngati nyumbayo ili yoyenera, mtendere umene mukuifunira ukhale panyumbayo, koma ngati si yoyenera, mtendere wanu ubwerere kwa inu.



^ (1 Pet. 1:21) amene kudzera mwa iye, mukukhulupirira Mulungu, amene anamuukitsa kwa akufa ndi kum’patsa ulemerero, kuti chikhulupiriro ndiponso chiyembekezo chanu zikhale mwa Mulungu.








NYIMBO 22

Ufumu Umene Ukulamulira Kumwamba Ubwere


(Chivumbulutso 11:15; 12:10)




	1. Yehova Mulungu wathu,

Ndinu wamuyaya.

Mwapatsa Yesu Ufumu,

Mwa kufuna kwanu.

Ufumu udzalamula

Padziko lonse lapansi.

(KOLASI)

Zafika tsopano

Ufumu chipulumutso.

Ufumu wayamba.

Tipempha kuti: “Ubwere!”





	2. Nthawi ya Satana yatha;

Dziko latsopano

Lili pafupi kwambiri.

Mavuto adzatha.

Ufumu udzalamula

Padziko lonse lapansi.

(KOLASI)

Zafika tsopano

Ufumu chipulumutso.

Ufumu wayamba.

Tipempha kuti: “Ubwere!”





	3. Angelo asangalala,

Aimba mokondwa.

Satana wachotsedwako,

Onse akondwera.

Ufumu udzalamula;

Padziko lonse lapansi.

(KOLASI)

Zafika tsopano

Ufumu chipulumutso.

Ufumu wayamba.

Tipempha kuti: “Ubwere!”













(Onaninso Dan. 2:34, 35; 2 Akor. 4:18.)







^ (Chiv. 11:15) Mngelo wa 7 analiza lipenga lake. Ndipo kumwamba kunamveka mawu osiyanasiyana, akunena mokweza kuti: “Ufumu wa dziko wakhala ufumu wa Ambuye wathu ndi wa Khristu wake. Iye adzalamulira monga mfumu kwamuyaya.”



^ (Chiv. 12:10) Ndipo ndinamva mawu ofuula kumwamba, akuti: “Tsopano chipulumutso, mphamvu, ufumu wa Mulungu wathu, ndi ulamuliro wa Khristu wake zafika, chifukwa woneneza abale athu waponyedwa pansi. Iyeyo anali kuwaneneza usana ndi usiku pamaso pa Mulungu wathu.



^ (Dan. 2:34, 35) Munapitiriza kuchiyang’ana kufikira mwala unadulidwa kuphiri koma osati ndi manja a munthu. Mwalawo unamenya chifanizirocho kumapazi ake achitsulo chosakanizika ndi dongo ndipo unawapera. 35 Pamenepo chitsulo, dongo, mkuwa, siliva ndi golide, zonsezi zinaphwanyikaphwanyika ndipo zinakhala ngati mankhusu* apamalo opunthirapo mbewu m’chilimwe. Mphepo inaziuluza moti sizinaonekenso. Koma mwala umene unamenya chifanizirocho unakhala phiri lalikulu ndipo linadzaza dziko lonse lapansi.

“Mankhusu” ndi makoko amene amachotsa ku mbewu ngati mpunga popuntha, ndipo amatha kuwauluza ndi mphepo.


^ (2 Akor. 4:18) pamene tikuika maso athu pa zinthu zosaoneka, osati pa zooneka. Pakuti zooneka n’zakanthawi, koma zosaoneka n’zamuyaya.








NYIMBO 23

Yehova Wayamba Kulamulira


(Chivumbulutso 11:15)




	1. Ufumu wa Mulungu.

Wayamba kulamula.

Khristu ndiye mwala mu Ziyoni.

Tonse tikweze mawu.

Tiimbire Mulungu.

Khristu Mpulumutsi,

wakhala pampando.

(KOLASI)

Ufumu ubweretsa chani?

Choonadi n’chilungamo.

Udzabweretsanso chiyani?

Moyo wosatha n’chimwemwe.

Tamanda Mfumu yosatha

Iye ndi wachikondi.





	2. Khristu ali pampando,

Amagedo yafika.

Dongosolo la Satana litha.

Choncho tilalikire.

Ambiri amve mawu;

Ofatsa onse abwere

kwa Mulungu.

(KOLASI)

Ufumu ubweretsa chani?

Choonadi n’chilungamo.

Udzabweretsanso chiyani?

Moyo wosatha n’chimwemwe.

Tamanda Mfumu yosatha

Iye ndi wachikondi.





	3. Tilemekeza Mfumu.

Yomwe ndi yodabwitsa.

Ikubwera m’dzina la Mulungu.

Lowani pachipata;

M’lungu mum’pembedzere.

Posachedwa

adzalamulira dziko.

(KOLASI)

Ufumu ubweretsa chani?

Choonadi n’chilungamo.

Udzabweretsanso chiyani?

Moyo wosatha n’chimwemwe.

Tamanda Mfumu yosatha

Iye ndi wachikondi.













(Onaninso 2 Sam. 7:22; Dan. 2:44; Chiv. 7:15.)







^ (Chiv. 11:15) Mngelo wa 7 analiza lipenga lake. Ndipo kumwamba kunamveka mawu osiyanasiyana, akunena mokweza kuti: “Ufumu wa dziko wakhala ufumu wa Ambuye wathu ndi wa Khristu wake. Iye adzalamulira monga mfumu kwamuyaya.”



^ (2 Sam. 7:22) N’chifukwa chake ndinudi wokwezeka, inu Yehova Ambuye Wamkulu Koposa. Ngakhale kuti tamva za milungu ina yambirimbiri, palibe Mulungu wina koma inu nokha.



^ (Dan. 2:44) “M’masiku a mafumu amenewo, Mulungu wakumwamba adzakhazikitsa ufumu umene sudzawonongedwa ku nthawi zonse. Ufumuwo sudzaperekedwa kwa mtundu wina uliwonse wa anthu, koma udzaphwanya ndi kuthetsa maufumu ena onsewo, ndipo udzakhalapo mpaka kalekale.



^ (Chiv. 7:15) N’chifukwa chake ali pamaso pa mpando wachifumu wa Mulungu. Iwo akumuchitira utumiki wopatulika usana ndi usiku m’kachisi wake, ndipo wokhala pampando wachifumuyo adzatambasulira hema wake pamwamba pawo kuti awateteze.








NYIMBO 24

Bwerani Kuphiri la Yehova


(Yesaya 2:2-4)




	1. Phiri la Yehova,

Tangoliyang’anani.

Latalika kuposa

Ena onse lero.

Anthu akubwera,

Kuchokera kutali,

Akuitanizana,

‘Bwerani kwa M’lungu.’

Tsopano wamng’ono

Wakhala mtundu waukulu,

Tikuona kuti,

Tikudalitsidwa ndi M’lungu.

Ambiri tsopano

Akuvomerezadi.

Ulamuliro wake

Mokhulupirika.



	2. Yesu walamula

Kuti tipite ndithu.

Tikalalikire

Uthenga wa Ufumu.

Khristu wayambano

Ulamuliro wake.

Iye akuti tikhale

Kumbali yake.

Ndi zosangalatsa,

Kuona khamu lalikulu.

Likukulirabe,

Ndipo tonse tikuthandiza.

Tonse tifuule,

Tiitanetu anthu,

‘Bwerani kuphiri

la Yehova Mulungu.’











(Onaninso Sal. 43:3; 99:9; Yes. 60:22; Mac. 16:5.)







^ (Yes. 2:2-4) M’masiku otsiriza, phiri la nyumba ya Yehova lidzakhazikika pamwamba pa nsonga za mapiri, ndipo lidzakwezedwa pamwamba pa mapiri ang’onoang’ono. Mitundu yonse idzakhamukira kumeneko. 3 Anthu ochokera m’mitundu yosiyanasiyana adzabwera n’kunena kuti: “Bwerani anthu inu. Tiyeni tipite kukakwera phiri la Yehova. Tipite kunyumba ya Mulungu wa Yakobo. Iye akatiphunzitsa njira zake, ndipo ife tidzayenda m’njira zakezo.” Pakuti mu Ziyoni mudzatuluka malamulo ndipo mawu a Yehova adzatuluka mu Yerusalemu. 4 Mulungu adzakhala woweruza pakati pa mitundu ndipo adzakonza zinthu zokhudza mitundu yambiri ya anthu. Iwo adzasula malupanga awo kuti akhale makasu a pulawo, ndi mikondo yawo kuti ikhale zida zosadzira mitengo. Mtundu wa anthu sudzanyamula lupanga kuti umenyane ndi mtundu unzake, ndipo anthuwo sadzaphunziranso nkhondo.



^ (Sal. 43:3) Tumizani kuwala kwanu ndi choonadi chanu. Zimenezi zinditsogolere. Zindifikitse kuphiri lanu lopatulika ndi kuchihema chanu chachikulu.



^ (Sal. 99:9) Kwezani Yehova Mulungu wathu, Ndipo weramani paphiri lake loyera. Pakuti Yehova Mulungu wathu ndi woyera.



^ (Yes. 60:22) Wamng’ono adzasanduka anthu 1,000, ndipo wochepa adzasanduka mtundu wamphamvu. Ineyo Yehova ndidzafulumizitsa zimenezi pa nthawi yake.”



^ (Mac. 16:5) Choncho mipingo inapitiriza kulimba m’chikhulupiriro ndipo chiwerengero chinapitiriza kuwonjezeka tsiku ndi tsiku.








NYIMBO 25

Chuma Chapadera


(1 Petulo 2:9)




	1. Odzozedwa ndi mtundu,

Watsopano wa M’lungu.

Iye anawagula,

Padziko lapansi.

(KOLASI)

N’chuma chapadera,

Otchedwa dzina lanu

Amakukondani.

Amalengezadi za inu.





	2. Ndi mtundu woyeradi,

Wophunzitsa cho’nadi.

Mulungu wawapatsa

Kuwala kwakedi.

(KOLASI)

N’chuma chapadera,

Otchedwa dzina lanu

Amakukondani.

Amalengezadi za inu.





	3. Amasonkhanitsanso,

Nkhosa zina mwakhama.

Ndi okhulupirika.

Kwa Mwanawankhosa.

(KOLASI)

N’chuma chapadera,

Otchedwa dzina lanu

Amakukondani.

Amalengezadi za inu.













(Onaninso Yes. 43:​20b, 21; Mal. 3:17; Akol. 1:13.)







^ (1 Pet. 2:9) Koma inu ndinu “fuko losankhidwa mwapadera, ansembe achifumu, mtundu woyera, anthu odzakhala chuma chapadera, kuti mulengeze makhalidwe abwino kwambiri” a amene anakuitanani kuchoka mu mdima kulowa m’kuwala kwake kodabwitsa.



^ (Yes. 43:20, 21) Zilombo zakutchire zidzanditamanda. Mimbulu ndi nthiwatiwa zidzanditamanda chifukwa ndidzapereka madzi ndi mitsinje m’chipululu, kuti anthu anga, wosankhidwa wanga, amwe, 21 ndiponso kuti anthu amene ndinawapanga kuti akhale anga, anene za ulemerero wanga.



^ (Mal. 3:17) “Iwo adzakhala anthu anga, pa tsiku limene ndidzawasandutse chuma chapadera,” watero Yehova wa makamu. “Ndidzawachitira chifundo monga mmene munthu amachitira chifundo mwana wake amene amamutumikira.



^ (Akol. 1:13) Iye anatilanditsa ku ulamuliro wa mdima, n’kutisamutsira mu ufumu wa Mwana wake wokondedwa.








NYIMBO 26

Munachitira Ine Amene


(Mateyu 25:34-40)




	1. Nkhosa zina zomwe Yesu ali nazo,

zimatumikira ndi odzozedwa.

Zomwe nkhosa zina

zingawachitire

Yesu adzawabwezeratu zonse.

(KOLASI)

“Mwakuwatonthoza, mwanditonthoza.

Zonse zimene munawachitira

munachitiranso ine amene.

Zonse zomwe munawachitira.

Munachitiranso ine amene.”





	2. “Pamene ndinali wanjala, waludzu,

munandithandiza mwamsanga ndithu.”

“Mbuye, tinachita

liti zimenezi?”

Ndiyeno Mfumu idzayankha kuti:

(KOLASI)

“Mwakuwatonthoza, mwanditonthoza.

Zonse zimene munawachitira

munachitiranso ine amene.

Zonse zomwe munawachitira.

Munachitiranso ine amene.”





	3. “Mwakhulupirika pochita zabwino,

polalikira ndi abale anga.”

Choncho Mfumuyo

idzauza nkhosazo:

“Landirani dziko, moyo wangwiro.”

(KOLASI)

“Mwakuwatonthoza, mwanditonthoza.

Zonse zimene munawachitira

munachitiranso ine amene.

Zonse zomwe munawachitira.

Munachitiranso ine amene.”













(Onaninso Miy. 19:17; Mat. 10:40-42; 2 Tim. 1:16, 17.)







^ (Mat. 25:34-40) “Pamenepo mfumu idzauza a kudzanja lake lamanja kuti, ‘Bwerani, inu amene mwadalitsidwa ndi Atate wanga. Lowani mu ufumu umene anakonzera inu kuchokera pa kukhazikitsidwa kwa dziko. 35 Pakuti ine ndinamva njala koma inu munandipatsa chakudya. Ndinamva ludzu koma inu munandipatsa chakumwa. Ndinali mlendo koma inu munandilandira bwino. 36 Ndinali wamaliseche koma inu munandiveka. Ndinadwala koma inu munandisamalira. Ndinali m’ndende koma inu munabwera kudzandiona.’ 37 Pamenepo olungamawo adzamuyankha kuti, ‘Ambuye, tinakuonani liti muli wanjala ife n’kukudyetsani, kapena muli waludzu, ife n’kukupatsani chakumwa? 38 Tinakuonani liti muli mlendo ife n’kukulandirani bwino, kapena muli wamaliseche ife n’kukuvekani? 39 Ndi liti pamene tinakuonani mukudwala kapena muli m’ndende ife n’kudzakuchezerani?’ 40 Koma poyankha mfumuyo idzawauza kuti, ‘Ndithu ndikukuuzani, Pa mlingo umene munachitira zimenezo mmodzi wa abale anga aang’ono awa, munachitira ine amene.’



^ (Miy. 19:17) Wokomera mtima munthu wonyozeka akukongoza Yehova, ndipo adzam’bwezera zimene anachitazo.



^ (Mat. 10:40-42) “Amene wakulandirani walandiranso ine, ndipo amene walandira ine walandiranso amene anandituma. 41 Amene walandira mneneri chifukwa ndi mneneri adzalandira mphoto yofanana ndi imene mneneri amalandira, ndipo amene walandira munthu wolungama chifukwa ndi wolungama adzalandira mphoto yofanana ndi imene munthu wolungama amalandira. 42 Aliyense wopatsa mmodzi wa tiana iti ngakhale madzi ozizira okha m’kapu kuti amwe chifukwa ndi wophunzira, ndithu ndikukuuzani, ameneyo mphoto yake sidzatayika ngakhale pang’ono.”



^ (2 Tim. 1:16, 17) Ambuye achitire chifundo banja la Onesiforo, chifukwa iye anali kubwera kawirikawiri kudzandilimbikitsa, ndipo sanachite manyazi ndi maunyolo anga. 17 M’malomwake, pamene anali ku Roma, anandifunafuna mwakhama mpaka anandipeza.








NYIMBO 27

Ulemerero wa Ana a Mulungu Udzaonekera


(Aroma 8:19)




	1. Posachedwa M’lungu wathu

Odzozedwa ake,

Adzawasonyeza kuti

ndi ana akedi.

(KOLASI)

Khristu ndi odzozedwawo

Adzapambanadi.

Ulemerero wawonso

Udzaonekera.





	2. Posachedwa otsalira

Adzaitanidwa.

Khristu Mfumu ya mafumu,

adzatenga onse.

(KOLASI)

Khristu ndi odzozedwawo

Adzapambanadi.

Ulemerero wawonso

Udzaonekera.



(VESI LOKOMETSERA)

Limodzi ndi Mbuye wawo

adzamenya nkhondo.

Ukwati ndi Mbuye Yesu

Udzachitikatu.



(KOLASI)

Khristu ndi odzozedwawo

Adzapambanadi.

Ulemerero wawonso

Udzaonekera.













(Onaninso Dan. 2:34, 35; 1 Akor. 15:51, 52; 1 Ates. 4:15-17.)







^ (Aroma 8:19) Pakuti chilengedwe chikudikira mwachidwi nthawi imene ulemelero wa ana a Mulungu udzaonekere.



^ (Dan. 2:34, 35) Munapitiriza kuchiyang’ana kufikira mwala unadulidwa kuphiri koma osati ndi manja a munthu. Mwalawo unamenya chifanizirocho kumapazi ake achitsulo chosakanizika ndi dongo ndipo unawapera. 35 Pamenepo chitsulo, dongo, mkuwa, siliva ndi golide, zonsezi zinaphwanyikaphwanyika ndipo zinakhala ngati mankhusu* apamalo opunthirapo mbewu m’chilimwe. Mphepo inaziuluza moti sizinaonekenso. Koma mwala umene unamenya chifanizirocho unakhala phiri lalikulu ndipo linadzaza dziko lonse lapansi.

“Mankhusu” ndi makoko amene amachotsa ku mbewu ngati mpunga popuntha, ndipo amatha kuwauluza ndi mphepo.


^ (1 Akor. 15:51, 52) Tamverani! Ndikukuuzani chinsinsi chopatulika: Si tonse amene tidzagona mu imfa, koma tonse tidzasandulika, 52 m’kamphindi, m’kuphethira kwa diso, pa kulira kwa lipenga lomaliza. Pakuti lipengalo lidzalira, ndipo akufa adzaukitsidwa osakhoza kuwonongeka, ndipo tidzasandulika.



^ (1 Ates. 4:15-17) Pakuti tikukuuzani izi mogwirizana ndi mawu a Yehova kuti, ife amoyofe amene tidzakhalapo pa nthawi ya kukhalapo* kwa Ambuye, sitidzakhala patsogolo pa amene agona mu imfa. 16 Chifukwa Ambuye mwini adzatsika kumwamba, ndi mfuu yolamula ya mawu a mkulu wa angelo, ndi lipenga la Mulungu. Ndipo amene anafa mwa Khristu adzauka choyamba. 17 Pambuyo pake ife amoyo otsalafe, limodzi ndi iwowo, tidzatengedwa m’mitambo kukakumana ndi Ambuye m’mlengalenga, ndipo tizikakhala ndi Ambuye nthawi zonse.

Onani Zakumapeto 8.







NYIMBO 28

Tikhale pa Ubwenzi ndi Yehova


(Salimo 15)




	1. Ndani angakhale

bwenzi lanu M’lungu?

Ndani mungam’khulupirire,

Angakhale mnzanu?

Ndi onse amene,

Amakukondani,

Amakukhulupirirani,

Okonda cho’nadi.



	2. Ndani angakhale

bwenzi lanu M’lungu?

Ndani angafike kumpando

wanu wachifumu?

Ndi onse amene,

Amakumverani,

Olemekeza dzina lanu

Okulambirani.



	3. Timakuuzani,

Zamumtima mwathu,

Ndipo timamva

Kuti tili pafupidi nanu.

Tifuna kukhala.

Mabwenzi a inu.

Palibiretu bwenzi,

Lomwe lingakuposeni.











(Onaninso Sal. 139:1; 1 Pet. 5:6, 7.)







^ (Sal. 15:0-5) Nyimbo ya Davide. 15 Inu Yehova, ndani amene angakhale mlendo m’chihema chanu? Ndani angakhale  m’phiri lanu lopatulika?  2 Ndi amene akuyenda mosalakwitsa zinthu, amene amachita chilungamo, Ndi kulankhula zoona mumtima mwake.  3 Iye sanena miseche ndi lilime lake. Sachitira mnzake choipa, Ndipo satonza bwenzi lake lapamtima.  4 Iye sagwirizana ndi munthu aliyense wonyansa, Koma anthu oopa Yehova amawalemekeza. Akalumbira kuchita zinthu zimene kenako zakhala zoipa kwa iye, sasintha malingaliro ake.  5 Sapereka ndalama zake kuti alandire chiwongoladzanja, Ndipo salandira chiphuphu kuti akhotetse mlandu wa munthu wosalakwa. Wochita zinthu zimenezi, sadzagwedezeka konse.



^ (Sal. 139:1) Inu Yehova, mwandifufuza ndipo mukundidziwa.



^ (1 Pet. 5:6, 7) Choncho dzichepetseni pansi pa dzanja lamphamvu la Mulungu, kuti adzakukwezeni m’nthawi yake. 7 Chitani zimenezi pamene mukumutulira nkhawa zanu zonse, pakuti amakuderani nkhawa.








NYIMBO 29

Tizichita Zinthu Zogwirizana ndi Dzina Lathu


(Yesaya 43:10-12)




	1. Yehova, wamphamvuyonse wam’yaya,

Wamphamvu, chilungamo, n’chikondi.

Mwini choonadi komanso nzeru,

Mukulamulira monga Mfumu.

Timasangalala potumikira,

Ndi kulengeza Ufumu wanu.

(KOLASI)

Ndi mwayidi kukhala Mboni zanu.

Tichite monga mwa dzina lathu.





	2. Tikamatumikira ndi abale

Timakhaladi ogwirizana.

Pophunzitsa anthu cho’nadi chanu,

Timakhalanso osangalala.

Timadziwikanso ndi dzina lanu,

Ndi mwayi wathu kulitchukitsa.

(KOLASI)

Ndi mwayidi kukhala Mboni zanu.

Tichite monga mwa dzina lathu.













(Onaninso Deut. 32:4; Sal. 43:3; Dan. 2:20, 21.)







^ (Yes. 43:10-12) “Inu ndinu mboni zanga,” akutero Yehova. “Ndinu mtumiki wanga amene ndakusankhani kuti mundidziwe ndi kundikhulupirira, komanso kuti mumvetse kuti ine sindinasinthe. Ine ndisanakhaleko kunalibe Mulungu amene anapangidwa, ndipo pambuyo panga palibenso wina. 11 Ine ndine Yehova. Popanda ine palibenso mpulumutsi wina.” 12 “Ine ndanena ndipo ndapulumutsa. Pa nthawi imene pakati panu panalibe mulungu wachilendo, ine ndinachititsa kuti chipulumutsocho chimveke. Choncho inuyo ndinu mboni zanga, ndipo ine ndine Mulungu,” akutero Yehova.



^ (Deut. 32:4) Iye ndi Thanthwe, ndipo ntchito yake ndi yangwiro, Njira zake zonse ndi zolungama. Mulungu wokhulupirika, amene sachita chosalungama. Iye ndi wolungama ndi wowongoka.



^ (Sal. 43:3) Tumizani kuwala kwanu ndi choonadi chanu. Zimenezi zinditsogolere. Zindifikitse kuphiri lanu lopatulika ndi kuchihema chanu chachikulu.



^ (Dan. 2:20, 21) Iye anati: “Dzina la Mulungu likhale lotamandika kuyambira kalekale mpaka kalekale, pakuti nzeru ndi mphamvu ndi zake. 21 Iye amasintha nthawi ndi nyengo, amachotsa mafumu ndi kuika mafumu, amapereka nzeru kwa anthu anzeru ndiponso amachititsa kuti anthu ozindikira adziwe zinthu.








NYIMBO 30

Atate Wanga, Mulungu Wanga Ndiponso Bwenzi Langa


(Aheberi 6:10)




	1. Nthawi zina m’dzikoli.

Moyo ungakhale wovuta.

Komabe ndizingoti,

‘Moyo n’ngofunika.’

(KOLASI)

M’lungu ndi wolungama,

chikondi changa saiwala.

Ali pafupi nane;

Nthawi zonse sanditaya.

Ndiye adzandipatsa

zonse zomwe ndifunikira.

Ndi Atate,

ndi Mulungu, Bwenzi langa.





	2. Unyamata wadutsa;

Tsopano ndi nthawi yovuta.

Koma chiyembekezo,

Changa ndi champhamvu.

(KOLASI)

M’lungu ndi wolungama,

chikondi changa saiwala.

Ali pafupi nane;

Nthawi zonse sanditaya.

Ndiye adzandipatsa

zonse zomwe ndifunikira.

Ndi Atate,

ndi Mulungu, Bwenzi langa.













(Onaninso Sal. 71:17, 18.)







^ (Aheb. 6:10) Pakuti Mulungu si wosalungama woti angaiwale ntchito yanu ndi chikondi chimene munachisonyeza pa dzina lake, mwa kutumikira oyera ndipo mukupitiriza kuwatumikira.



^ (Sal. 71:17, 18) Inu Mulungu, mwandiphunzitsa kuyambira pa unyamata wanga, Ndipo mpaka pano ndikunena za ntchito zanu zodabwitsa. 18 Ngakhale nditakalamba ndi kumera imvi, inu Mulungu musandisiye, Kufikira nditanena za dzanja lanu lamphamvu ku m’badwo wotsatira, Kufikira nditanena za mphamvu zanu kwa onse obwera m’tsogolo.








NYIMBO 31

Yendani ndi Mulungu


(Mika 6:8)




	1. Yendanitu ndi Mulungu;

Musonyeze chikondi.

Ndipo musachoke kwa Yehova,

Akulimbitsenitu.

Mawu akewo muzisunga;

Simudzasochera.

Muzimveratu Mulungu

Akutsogolereni.



	2. Yendanitu mu chiyero;

Muzipewa zoipa.

Mayesero angakule bwanji,

Mudzawapiriratu.

Zinthu zonse zotamandika

Ndiponso zoona,

N’zomwe muziganizira,

M’lungu sakusiyani.



	3. Yendanitu ndi Mulungu;

Mudzasangalaladi.

Zabwino zomwe amapereka

Muzimuthokozatu.

Yendanibe ndi M’lungu wathu;

Muzimuimbira.

Chimwemwecho ndi umboni,

Woti ndinu a M’lungu.











(Onaninso Gen. 5:24; 6:9; Afil. 4:8; 1 Tim. 6:6-8.)







^ (Mika 6:8) Iwe munthu wochokera kufumbi, iye anakuuza zimene zili zabwino. Kodi Yehova akufuna chiyani kwa iwe? Iye akufuna kuti uzichita chilungamo, ukhale wokoma mtima ndiponso uziyenda modzichepetsa ndi Mulungu wako.



^ (Gen. 5:24) Inoki anayendabe ndi Mulungu woona. Kenako iye sanaonekenso, chifukwa Mulungu anam’tenga.



^ (Gen. 6:9) Tsopano nayi mbiri ya Nowa. Nowa anali munthu wolungama. Iye anali wopanda cholakwa pakati pa anthu a m’nthawi yake. Nowa anayenda ndi Mulungu woona.



^ (Afil. 4:8) Chomalizira abale, zinthu zilizonse zoona, zilizonse zofunika kwambiri, zilizonse zolungama, zilizonse zoyera, zilizonse zachikondi, zilizonse zoyamikirika, khalidwe labwino lililonse, ndi chilichonse chotamandika, pitirizani kuganizira zimenezi.



^ (1 Tim. 6:6-8) Ndithudi, kukhala wodzipereka kwa Mulungu kumeneko limodzi ndi kukhala wokhutira ndi zimene tili nazo, ndi njiradi yopezera phindu lalikulu. 7 Pakuti sitinabwere ndi kanthu m’dziko, ndipo sitingatulukemo ndi kanthu. 8 Choncho, pokhala ndi chakudya, zovala ndi pogona, tikhale okhutira ndi zinthu zimenezi.








NYIMBO 32

Khalani Okhulupirika kwa Yehova


(Ekisodo 32:26)




	1. Kale tinalitu achisoni,

Tinali m’chipembedzo chonyenga;

Koma tinasangalala zedi

Titamva za Ufumu.

(KOLASI)

Yenda ndi Yehova; Usangalale.

Sangakusiyetu; Yenda m’kuwala.

Lengeza uthenga Wamtenderewu.

Ufumu wa Khristu Sudzatha konse.





	2. Timayenda naye nthawi zonse,

Polalikira kwa anthu onse.

Pano anthu adzisankhiretu,

Kumvera M’lungu wathu.

(KOLASI)

Yenda ndi Yehova; Usangalale.

Sangakusiyetu; Yenda m’kuwala.

Lengeza uthenga Wamtenderewu.

Ufumu wa Khristu Sudzatha konse.





	3. Mdyerekezi Sitidzamuopa.

Tidzakhulupirira Yehova.

Kaya adani angachuluke,

M’lungu ndi mphamvu yathu.

(KOLASI)

Yenda ndi Yehova; Usangalale.

Sangakusiyetu; Yenda m’kuwala.

Lengeza uthenga Wamtenderewu.

Ufumu wa Khristu Sudzatha konse.













(Onaninso Sal. 94:14; Miy. 3:5, 6; Aheb. 13:5.)







^ (Eks. 32:26) Ndiyeno Mose anakaima pachipata cha msasawo, ndipo anati: “Ndani ali kumbali ya Yehova? Abwere kwa ine!” Ndipo ana onse aamuna a Levi anayamba kusonkhana kwa Mose.



^ (Sal. 94:14) Yehova sadzataya anthu ake, Kapena kusiya cholowa chake.



^ (Miy. 3:5, 6) Khulupirira Yehova ndi mtima wako wonse, ndipo usadalire luso lako lomvetsa zinthu. 6 Uzim’kumbukira m’njira zako zonse, ndipo iye adzawongola njira zako.



^ (Aheb. 13:5) Moyo wanu ukhale wosakonda ndalama, koma mukhale okhutira ndi zimene muli nazo pa nthawiyo. Pakuti Mulungu anati: “Sindidzakusiyani kapena kukutayani ngakhale pang’ono.”








NYIMBO 33

Umutulire Yehova Nkhawa Zako


(Salimo 55)




	1. Chonde ndimveni Yehova,

Musandinyalanyaze.

Imvani ululu wanga;

Chonde mundithandize.

(KOLASI)

Tulira Yehova nkhawa;

Iye adzakupulumutsa.

Amateteza ndipo ndi

wokhulupirikanso.





	2. N’kanakhala ndi mapiko,

Ndikanaulukadi,

Kuti ndibisale,

ondichitira zoipawo.

(KOLASI)

Tulira Yehova nkhawa;

Iye adzakupulumutsa.

Amateteza ndipo ndi

wokhulupirikanso.





	3. M’lungu akatitonthoza,

Timapeza mtendere.

Adzatithandiza kuti

tipirire mavuto.

(KOLASI)

Tulira Yehova nkhawa;

Iye adzakupulumutsa.

Amateteza ndipo ndi

wokhulupirikanso.













(Onaninso Sal. 22:5; 31:1-24.)







^ (Sal. 55:0-23) Kwa wotsogolera nyimbo: Nyimboyi iimbidwe ndi zipangizo za zingwe. Masikili.* Salimo la Davide. 55 Inu Mulungu, mvetserani pemphero langa. Musanyalanyaze pempho langa lakuti mundikomere mtima.  2 Ndimvetsereni mwatcheru ndi kundiyankha. Mtima wanga suli m’malo chifukwa cha mavuto anga, Sindingachitire mwina koma kusonyeza nkhawa zanga,  3 Chifukwa cha zimene adani akunena, ndiponso chifukwa chakuti oipa andipanikiza. Pakuti akundikhuthulira mavuto, Ndipo mwaukali akundisungira chidani.  4 Mtima wanga ukundipweteka kwambiri. Ndipo ndikuopa imfa.  5 Ndagwidwa ndi mantha ndipo ndikunjenjemera. Inde ndikunthunthumira.  6 Ndipo ndikunena kuti: “Ndikanakhala ndi mapiko ngati njiwa! Ndikanauluka ndi kukakhala kwina.  7 Ndikanathawira kutali. Ndikanapita kukakhala m’chipululu. [Seʹlah.]  8 Ndikanathawira kumalo opulumukirako, Kuthawa mphepo yamphamvu, ndithu kuthawa mphepo yamkuntho.”  9 Inu Yehova, sokonezani anthu oipa, ndipo sokonezani zonena zawo, Pakuti ndaona ziwawa ndi mikangano mumzinda. 10 Usana ndi usiku amayenda pamwamba pa mpanda kuzungulira mzindawo. Ndipo mumzindawo muli zopweteka ndi masautso. 11 Mmenemo muli mavuto okhaokha. Ndipo kuponderezana ndi chinyengo sizinachoke kubwalo la mzindawo. 12 Pakuti amene ananditonza si mdani. Akanakhala mdani ndikanapirira. Amene anadzikweza pamaso panga si munthu wodana nane kwambiri. Akanakhala munthu wodana nane kwambiri ndikanabisala. 13 Koma ndiwe, munthu wofanana ndi ine, Munthu amene ndimam’dziwa bwino ndiponso mnzanga weniweni, 14 Chifukwa tinali mabwenzi apamtima. Tinali kuyenda limodzi ndi khwimbi la anthu kupita kunyumba ya Mulungu. 15 Chiwonongeko chiwagwere! Atsikire ku Manda ali amoyo. Pakuti kulikonse kumene apita, zinthu zoipa zimakhala mumtima mwawo. 16 Koma ine ndidzafuulira Mulungu. Ndipo Yehova adzandipulumutsa. 17 Usiku, m’mawa ndi masana ndimakhala ndi nkhawa ndipo ndimakhala ndikulira, Choncho Mulungu amamva mawu anga. 18 Iye adzandiwombola ndi kundikhazika pa mtendere, kundichotsa pankhondo, Pakuti khamu la anthu landiukira. 19 Mulungu amene wakhala pampando wachifumu kuyambira kalekale, Adzandimvera ndipo adzawayankha, [Seʹlah.] Anthu osafuna kusintha makhalidwe awo oipa, Ndiponso amene saopa Mulungu. 20 Iye watambasula dzanja lake kuukira anthu amene ali naye pa mtendere. Wanyoza pangano lake. 21 Mawu a pakamwa pake ndi osalala ngati mafuta a mkaka, Koma mtima wake umakonda ndewu. Mawu ake ndi osalala ngati mafuta, Koma ali ngati lupanga lakuthwa. 22 Umutulire Yehova nkhawa zako, Ndipo iye adzakuchirikiza. Sadzalola kuti wolungama agwedezeke. 23 Koma inu Mulungu, mudzatsitsira oipa kumanda. Ndipo anthu amene ali ndi mlandu wa magazi komanso anthu achinyengo, sadzakwanitsa kukhala ngakhale hafu ya moyo wawo. Koma ine ndidzakhulupirira inu.

Onani mawu a m’munsi pa Sl 32:Kamutu.


^ (Sal. 22:5) Iwo anali kufuulira inu, ndipo anali kupulumuka. Anali kudalira inu, ndipo simunawachititse manyazi.



^ (Sal. 31:1-24) Ndathawira kwa inu Yehova. Musalole kuti ndichite manyazi. Ndipulumutseni chifukwa cha chilungamo chanu.  2 Tcherani khutu lanu kwa ine. Ndilanditseni mofulumira. Mukhale thanthwe lolimba kwa ine, Mukhale nyumba ya mpanda wolimba kuti mundipulumutse.  3 Pakuti inu ndinu thanthwe langa ndi malo anga achitetezo. Chifukwa cha dzina lanu mudzanditsogolera ndi kundilozera njira.  4 Mudzandiwonjola mu ukonde umene anditchera, Pakuti inu ndinu malo anga achitetezo.  5 Ndikuikiza mzimu* wanga m’manja mwanu. Mwandiwombola, inu Yehova, Mulungu wachoonadi.  6 Ndimadana ndi olambira mafano opanda pake ndi achabechabe. Koma ine ndimadalira Yehova.  7 Ndidzakondwera ndi kusangalala chifukwa cha kukoma mtima kwanu kosatha, Pakuti mwaona kusautsika kwanga. Mwadziwa zowawa zimene zandigwera,  8 Simunandipereke m’manja mwa adani. Mwapondetsa phazi langa pamalo otakasuka.  9 Ndikomereni mtima inu Yehova, pakuti ndasautsika kwambiri. Diso langa lafooka chifukwa cha chisoni, chimodzimodzinso moyo wanga ndi m’mimba mwanga. 10 Chifukwa cha chisoni, moyo wanga watha, Ndipo chifukwa cha kuusa moyo kwanga, zaka zanga zafika kumapeto. Chifukwa cha zolakwa zanga, mphamvu zanga zafooka, Ndipo mafupa anga afooka. 11 Ndakhala chitonzo pamaso pa onse odana nane, Ndipo kwa anthu oyandikana nawo ndakhala chitonzo chachikulu, Kwa anthu ondidziwa ndakhala woopsa. Akandiona ndili panja amandithawa. 12 Ndaiwalidwa ngati munthu wakufa amene anthu sakumukumbukiranso. Ndakhala ngati chiwiya chosweka. 13 Ndamva zinthu zoipa zimene anthu ambiri akunena, Ndamva zochititsa mantha kuchokera kumbali zonse. Akasonkhana pamodzi kundichitira upo, Amakonza chiwembu kuti achotse moyo wanga. 14 Koma ine chikhulupiriro changa chili mwa inu Yehova. Ndipo ndikunena kuti: “Inu ndinu Mulungu wanga.” 15 Moyo wanga uli m’manja mwanu. Ndilanditseni m’manja mwa adani anga ndi kwa anthu ondisakasaka. 16 Ndikomereni mtima ine mtumiki wanu. Ndipulumutseni mwa kukoma mtima kwanu kosatha. 17 Inu Yehova, musalole kuti ndichite manyazi, pakuti ndaitana pa dzina lanu. Anthu oipa achite manyazi. Akhale chete m’Manda. 18 Milomo yachinyengo isowe chonena, Milomo imene ikulankhula motsutsana ndi wolungama, yosadziletsa pa kudzikweza ndi kunyoza ena. 19 Ubwino wanu, umene mwasungira anthu okuopani ndi wochuluka kwambiri! Ubwino umenewu mwapereka kwa anthu othawira kwa inu. Mwaupereka kwa iwo, ana a anthu akuona. 20 Mudzawabisa m’malo otetezeka pafupi ndi inu, Kuwachotsa pamaso pa anthu amene asonkhana pamodzi kuti awachitire chiwembu. Mudzawabisa mumsasa wanu kwa anthu ofuna kukangana nawo. 21 Yehova adalitsike, Pakuti wandisonyeza modabwitsa kukoma mtima kosatha mumzinda wozingidwa ndi adani. 22 Koma ine nditapanikizika ndinati: “Ndidzafafanizidwa kuchoka pamaso panu.” Ndithudi mwamva kuchonderera kwanga pamene ndinali kufuulira kwa inu kupempha thandizo. 23 Kondani Yehova, inu nonse okhulupirika ake. Yehova amateteza okhulupirika, Koma aliyense wodzikuza adzamulanga mowirikiza. 24 Limbani mtima ndipo muchite zinthu mwamphamvu, Inu nonse amene mukuyembekezera Yehova.

Onani Zakumapeto 4.







NYIMBO 34

Kuyenda ndi Mtima Wosagawanika


(Salimo 26)




	1. Mundiweruzetu Mbuye wanga;

Onani kuti ndimakudalirani.

Ndifufuzeni ndi kundiyesa;

Konzani mtima wanga, mundidalitse.

(KOLASI)

Koma ine ndatsimikizadi

kusonyeza mtima wosagawanika.





	2. Sindikhala ndi anthu oipa.

Ndimadana ndi onyoza choonadi.

Chonde musachotse moyo wanga

Ndi anthu oipa okonda ziphuphu.

(KOLASI)

Koma ine ndatsimikizadi

kusonyeza mtima wosagawanika.





	3. Ndikonda kukhala m’nyumba yanu.

Ndimasangalala kukulambirani.

Ndidzayendadi kuguwa lanu,

Pokuyamikani mokweza kwambiri.

(KOLASI)

Koma ine ndatsimikizadi

kusonyeza mtima wosagawanika.













(Onaninso Sal. 25:2.)







^ (Sal. 26:0-12) Salimo la Davide. 26 Ndiweruzeni, inu Yehova, pakuti ine ndayenda mogwirizana ndi mtima wanga wosagawanika, Ndipo ndikudalira Yehova kuti ndisagwedezeke.  2 Ndisanthuleni, inu Yehova, ndi kundiyesa. Yengani impso zanga ndi mtima wanga.  3 Pakuti kukoma mtima kwanu kosatha kuli pamaso panga. Ine ndayenda m’choonadi chanu.  4 Sindinakhale pansi pamodzi ndi anthu achinyengo. Ndipo sindinayanjane ndi anthu obisa umunthu wawo.  5 Ndimadana ndi mpingo wa anthu ochita zoipa, Ndipo sindikhala pansi ndi anthu oipa.  6 Ndidzasamba m’manja mwanga kusonyeza kuti ndine wopanda cholakwa, Ndipo ndidzayenda mozungulira guwa lanu lansembe, inu Yehova,  7 Kuti mawu anga oyamikira amveke kwambiri, Ndi kulengeza ntchito zanu zonse zodabwitsa.  8 Yehova, ine ndimakonda nyumba imene inu mumakhala Ndi malo amene kumakhala ulemerero wanu.  9 Musachotse moyo wanga pamodzi ndi anthu ochimwa, Kapena pamodzi ndi anthu a mlandu wamagazi. 10 M’manja mwa anthu amenewa muli khalidwe lotayirira, Ndipo m’dzanja lawo lamanja mwadzaza ziphuphu. 11 Koma ine ndidzayenda mogwirizana ndi mtima wanga wosagawanika. Ndiwomboleni ndi kundikomera mtima. 12 Phazi langa lidzaimadi pamalo athyathyathya. Pamsonkhano, ndidzatamanda Yehova.



^ (Sal. 25:2) Inu Mulungu wanga, chikhulupiriro changa chili mwa inu. Musalole kuti ndichite manyazi. Adani anga asakondwere chifukwa cha masautso anga.








NYIMBO 35

“Muzitsimikizira Kuti Zinthu Zofunika Kwambiri Ndi Ziti”


(Afilipi 1:10)




	1. Kuzindikira kudzatithandiza,

Kudziwa zoona,

Kudziwa zomwe ndi zofunika,

Kuti tizizichita.

(KOLASI)

Uzidana ndi choipa.

Sangalatsa;

Mtima wa Mulungu,

Madalitso tidzapeza,

Tikamachita zofunika.





	2. Palibe chofunika kuposa

Kulengeza uthenga,

Kufufuza a njala ya choonadi

N’kuwaphunzitsa.

(KOLASI)

Uzidana ndi choipa.

Sangalatsa;

Mtima wa Mulungu,

Madalitso tidzapeza,

Tikamachita zofunika.





	3. Tikamachita zofunika,

Tidzakhala okhutira.

Mtendere wa Mulungu

Udzatetezatu maganizo.

(KOLASI)

Uzidana ndi choipa.

Sangalatsa;

Mtima wa Mulungu,

Madalitso tidzapeza,

Tikamachita zofunika.













(Onaninso Sal. 97:10; Yoh. 21:15-17; Afil. 4:7.)







^ (Afil. 1:10) Chitani zimenezi kuti muzitsimikizira kuti zinthu zofunika kwambiri ndi ziti, kuti mukhale opanda cholakwa ndi osakhumudwitsa ena kufikira tsiku la Khristu.



^ (Sal. 97:10) Inu okonda Yehova danani nacho choipa. Iye amateteza moyo wa anthu ake okhulupirika. Amawalanditsa m’manja mwa anthu oipa.



^ (Yoh. 21:15-17) Atatsiriza kudya chakudya cham’mawacho, Yesu anafunsa Simoni Petulo kuti: “Simoni mwana wa Yohane, kodi umandikonda ine kuposa izi?” Iye anamuyankha kuti: “Inde Ambuye, inunso mukudziwa kuti ndimakukondani kwambiri.” Iye anamuuza kuti: “Dyetsa ana a nkhosa anga.” 16 Kenako anamufunsa kachiwiri kuti: “Simoni mwana wa Yohane, kodi ine umandikonda?” Iye anamuyankha kuti: “Inde Ambuye, mukudziwa inunso kuti ndimakukondani kwambiri.” Pamenepo anati: “Weta ana a nkhosa anga.” 17 Anamufunsanso kachitatu: “Simoni mwana wa Yohane, kodi ine umandikonda kwambiri?” Petulo anamva chisoni kumva akumufunsa kachitatu kuti: “Kodi ine umandikonda kwambiri?” Choncho iye anati: “Ambuye, inu mumadziwa zonse, mukudziwanso bwino kuti ndimakukondani kwambiri.” Yesu anati: “Dyetsa ana a nkhosa anga.



^ (Afil. 4:7) Mukatero, mtendere wa Mulungu umene umaposa kuganiza mozama kulikonse, udzateteza mitima yanu ndi maganizo anu mwa Khristu Yesu.








NYIMBO 36

Timateteza Mtima Wathu


(Miyambo 4:23)




	1. Titeteze mtima wathu;

Tikhale ndi moyo.

M’lungu amadziwa bwino

Za mumtima mwathu.

Mtima ndi wonyenga,

Ungatisocheretsetu.

Choncho tiganize bwino

Timvere Yehova.



	2. Timafunafuna M’lungu

Tikamapemphera.

Timathokozadi zonse,

Zomwe amachita.

Zimene amaphunzitsa

Timazitsatira.

Ndipo tikhulupirike

Timusangalatse.



	3. Titeteze mtima wathu,

Tipewe zoipa.

Mawu a Yehova M’lungu,

Atitsogolere.

Anthu okhulupirika;

Amawakondadi.

Choncho timulambiretu

Monga bwenzi lathu.











(Onaninso Sal. 34:1; Afil. 4:8; 1 Pet. 3:4.)







^ (Miy. 4:23) Uteteze mtima wako kuposa zonse zimene ziyenera kutetezedwa, pakuti mumtimamo ndiye muli akasupe a moyo.



^ (Sal. 34:1) Ndidzatamanda Yehova nthawi zonse. Ndidzamutamanda ndi pakamwa panga mosalekeza.



^ (Afil. 4:8) Chomalizira abale, zinthu zilizonse zoona, zilizonse zofunika kwambiri, zilizonse zolungama, zilizonse zoyera, zilizonse zachikondi, zilizonse zoyamikirika, khalidwe labwino lililonse, ndi chilichonse chotamandika, pitirizani kuganizira zimenezi.



^ (1 Pet. 3:4) Koma kukhale kwa munthu wobisika wamumtima, atavala zovala zosawonongeka, ndizo mzimu wabata ndi wofatsa umene uli wamtengo wapatali pamaso pa Mulungu.








NYIMBO 37

Kutumikira Yehova ndi Moyo Wathu Wonse


(Mateyu 22:37)




	1. Yehova Wamphamvuyonse,

Inetu ndimakukondani.

Mtima wanga wonse umafuna;

Kukutumikirani.

Malamulo anu ndimvera,

Zofuna zanu ndichita.

(KOLASI)

Inu Yehova ndinu woyenera

Kutumikiridwa.





	2. Atate zomwe munalenga

Zimakulemekezani.

Ndi mphamvu zangatu zonse,

Ndidzauza ena za inu.

Ndithandizenitu Yehova,

Kuti ndikhulupirike.

(KOLASI)

Inu Yehova ndinu woyenera

Kutumikiridwa.













(Onaninso Deut. 6:15; Sal. 40:8; 113:1-3; Mlal. 5:4; Yoh. 4:34.)







^ (Mat. 22:37) Iye anamuyankha kuti: “‘Uzikonda Yehova* Mulungu wako ndi mtima wako wonse, moyo wako wonse, ndi maganizo ako onse.’

Onani Zakumapeto 2.


^ (Deut. 6:15) (pakuti Yehova Mulungu wanu amene ali pakati panu ndi Mulungu wofuna kuti anthu azidzipereka kwa iye yekha basi). Musatsatire milungu ina kuopera kuti mkwiyo wa Yehova Mulungu wanu ungakuyakireni, ndipo angakufafanizeni padziko lapansi.



^ (Sal. 40:8) Ndimakondwera ndi kuchita chifuniro chanu, inu Mulungu wanga, Ndipo chilamulo chanu chili mumtima mwanga.



^ (Sal. 113:1-3) Tamandani Ya, anthu inu! Inu atumiki a Yehova, mutamandeni, Tamandani dzina la Yehova.  2 Dzina la Yehova lidalitsike, Kuyambira tsopano mpaka kalekale.  3 Kuyambira kotulukira dzuwa mpaka kumene limalowera, Dzina la Yehova liyenera kutamandidwa.



^ (Mlal. 5:4) Ukalonjeza kwa Mulungu usamachedwe kukwaniritsa lonjezo lako, chifukwa palibe amene amasangalala ndi anthu opusa. Uzikwaniritsa zinthu zimene walonjeza.



^ (Yoh. 4:34) Yesu anati: “Chakudya changa ndicho kuchita chifuniro cha amene anandituma ndi kutsiriza ntchito yake.








NYIMBO 38

Mulungu Adzakulimbitsa


(1 Petulo 5:10)




	1. Panali chifukwa chimene Mulungu

Anakupatsira choonadi.

Anaona mtima wofuna kuchita

Zabwino zomusangalatsadi.

Unalonjeza kum’tumikira;

Ndipo iye anakuthandiza.

(KOLASI)

Ndi magazi a Yesu

Anakuwombola.

Ndiwe wa Mulungu,

adzakulimbitsa.

Adzakutsogolera

ndi mzimu woyera.

Adzakulimbitsa

adzakuteteza.





	2. Mulungu anapereka Mwana wake;

Amafunatu zikuyendere.

Ngati Mwana wakeyo sanatimane

Kukulimbitsa sangalephere.

Chikondi chako sangaiwale;

Sangasiye ndithu anthu ake.

(KOLASI)

Ndi magazi a Yesu

Anakuwombola.

Ndiwe wa Mulungu,

adzakulimbitsa.

Adzakutsogolera

ndi mzimu woyera.

Adzakulimbitsa

adzakuteteza.













(Onaninso Aroma 8:32; 14:8, 9; Aheb. 6:10; 1 Pet. 2:9.)







^ (1 Pet. 5:10) Koma mukavutika kwa kanthawi, Mulungu, yemwe amapereka kukoma mtima konse kwakukulu, amenenso anakuitanirani ku ulemerero wake wosatha kudzera mu mgwirizano wanu ndi Khristu, adzamalizitsa kukuphunzitsani. Adzakulimbitsani ndi kukupatsani mphamvu.



^ (Aroma 8:32) Iye amene sanaumire ngakhale Mwana wake koma anamupereka m’malo mwa ife tonse, angalephere bwanji kutipatsanso mokoma mtima zinthu zina zonse pamodzi ndi Mwana wakeyo?



^ (Aroma 14:8, 9) Pakuti tikakhala ndi moyo, timakhalira moyo Yehova,* ndipo tikafa, timafera Yehova. Chotero kaya tikhale ndi moyo kapena tife, ndife a Yehova. 9 Ndiye chifukwa chake Khristu anafa n’kukhalanso ndi moyo, kuti akhale Ambuye wa akufa ndiponso wa amoyo.

Onani Zakumapeto 2.


^ (Aheb. 6:10) Pakuti Mulungu si wosalungama woti angaiwale ntchito yanu ndi chikondi chimene munachisonyeza pa dzina lake, mwa kutumikira oyera ndipo mukupitiriza kuwatumikira.



^ (1 Pet. 2:9) Koma inu ndinu “fuko losankhidwa mwapadera, ansembe achifumu, mtundu woyera, anthu odzakhala chuma chapadera, kuti mulengeze makhalidwe abwino kwambiri” a amene anakuitanani kuchoka mu mdima kulowa m’kuwala kwake kodabwitsa.








NYIMBO 39

Tipange Dzina Labwino Ndi Mulungu


(Mlaliki 7:1)




	1. Pamoyo wathu, Tsiku lililonse

Tipange dzina Labwino ndi M’lungu.

Tikachita zinthu Zabwino kwa M’lungu,

Tisangalatsa Mtima wake.



	2. Kufunitsitsa Kutchuka m’dzikoli,

N’cholinga choti Anthu atikonde.

Kulibetu phindu Chifukwa Yehova,

Sangatikonde Tikatero.



	3. Tifuna M’lungu Atilembe dzina

Kuti tikhale, Mu buku la moyo.

Choncho tikhaletu Ndi dzina labwino

Kwa M’lungu wathu, Nthawi zonse.











(Onaninso Gen. 11:4; Miy. 22:1; Mal. 3:16; Chiv. 20:15.)







^ (Mlal. 7:1) Mbiri yabwino imaposa mafuta onunkhira, ndipo tsiku lomwalira limaposa tsiku lobadwa.



^ (Gen. 11:4) Ndiyeno anati: “Tiyeni timange mzinda wathuwathu, ndipo nsanja yake ikafike m’mwamba mwenimweni. Tikatero tidzipangira dzina loti titchuke nalo, ndipo sitibalalikana padziko lonse lapansi.”



^ (Miy. 22:1) Ndi bwino kusankha dzina labwino kusiyana ndi chuma chochuluka. Kulemekezedwa kuli bwino kuposa siliva ndi golide.



^ (Mal. 3:16) Pa nthawi imeneyo anthu oopa Yehova analankhulana, aliyense ndi mnzake, ndipo Yehova anatchera khutu ndi kumvetsera. Buku la chikumbutso linayamba kulembedwa pamaso pake. Buku limeneli linali lonena za anthu oopa Yehova ndi anthu amene anali kuganizira za dzina lake.



^ (Chiv. 20:15) Komanso, aliyense amene sanapezeke atalembedwa m’buku la moyo anaponyedwa m’nyanja yamoto.








NYIMBO 40

Kodi Ndife a Ndani?


(Aroma 14:8)




	1. Iwe ndi wandani?

Umvera m’lungu uti?

Amene umam’gwadirayo.

Iye ndiye m’lungu wako.

Milungu iwiri;

Sungaitumikire.

Sungalambire iwiri yonse,

Sankhapo mmodzi yekha.



	2. Iwe ndi wandani?

Umvera m’lungu uti?

Zilitu ndi iwe kusankha,

Woona kaya wonama.

Kodi Kaisara

Udakamukondabe?

Kapena udzamvera Yehova

N’kugwira ntchito yake?



	3. Ine ndi wandani?

Ndidzamvera Yehova.

Atate wanga wakumwamba;

Ine ndidzam’sangalatsa.

Anandigulatu;

Ndidzamutumikira.

Ndizim’lambira, dzina lakenso

Ndizililemekeza.











(Onaninso Yos. 24:15; Sal. 116:14, 18; 2 Tim. 2:19.)







^ (Aroma 14:8) Pakuti tikakhala ndi moyo, timakhalira moyo Yehova,* ndipo tikafa, timafera Yehova. Chotero kaya tikhale ndi moyo kapena tife, ndife a Yehova.

Onani Zakumapeto 2.


^ (Yos. 24:15) Ngati kutumikira Yehova kukukuipirani, sankhani lero amene mukufuna kum’tumikira, kaya milungu imene makolo anu amene anali kutsidya lina la Mtsinje anatumikira, kapena milungu ya Aamori amene mukukhala m’dziko lawo. Koma ine ndi a m’nyumba yanga, tizitumikira Yehova.”



^ (Sal. 116:14) Ndidzakwaniritsa malonjezo anga kwa Yehova, Pamaso pa anthu ake onse.



^ (Sal. 116:18) Ndidzakwaniritsa malonjezo anga kwa Yehova, Ndidzawakwaniritsa pamaso pa anthu ake onse,



^ (2 Tim. 2:19) Komabe, maziko olimba a Mulungu adakali chikhalire, ndipo ali ndi chidindo cha mawu akuti: “Yehova* amadziwa anthu ake,” ndiponso akuti: “Aliyense wotchula dzina la Yehova aleke kuchita zosalungama.”

Onani Zakumapeto 2.







NYIMBO 41

Mulungu Imvani Pemphero Langa


(Salimo 54)




	1. Atate mumve nyimbo yanga.

M’lungu wanga ine ndi wanu.

Dzina lanu ndi lalikulu.

(KOLASI)

Yehova mumve pempheroli.





	2. Ndathokoza ndadzuka bwino,

Mwandipatsa mphatso ya moyo.

Mumandisangalatsa mtima.

(KOLASI)

Yehova mumve pempheroli.





	3. Ndifuna kuchita zabwino.

Ndiyendetu m’kuwala kwanu.

Ndipirire mavuto onse.

(KOLASI)

Yehova mumve pempheroli.













(Onaninso Eks. 22:27; Sal. 106:4; Yak. 5:11.)







^ (Sal. 54:0-7) Kwa wotsogolera nyimbo: Nyimboyi iimbidwe ndi zipangizo za zingwe. Masikili.* Salimo la Davide. Pa nthawi imene Zifi anabwera kudzauza Sauli kuti: “Kodi simukudziwa kuti Davide akubisala kwathu?” 54 Inu Mulungu, ndipulumutseni m’dzina lanu, Ndipo ndithandizeni ndi mphamvu zanu.  2 Inu Mulungu, imvani pemphero langa. Tcherani khutu ku mawu ochokera m’kamwa mwanga.  3 Pakuti pali anthu achilendo amene andiukira, Ndipo pali olamulira ankhanza amene akufuna moyo wanga. Sanaike Mulungu patsogolo pawo. [Seʹlah.]  4 Taonani! Mulungu ndiye mthandizi wanga. Yehova ali pakati pa anthu amene akuchirikiza moyo wanga.  5 Iye adzabwezera zoipa kwa adani anga. Achititseni kukhala chete chifukwa cha choonadi chanu.  6 Ndidzapereka nsembe kwa inu mofunitsitsa. Inu Yehova, ndidzatamanda dzina lanu pakuti ndi labwino.  7 Pakuti anandilanditsa pa mavuto anga onse, Ndipo diso langa laona adani anga atagonja.

Onani mawu a m’munsi pa Sl 32:Kamutu.


^ (Eks. 22:27) Pakuti chofunda chake n’chomwecho. Imeneyo ndi nsalu yake yakunja. Adzafunda chiyani pogona? Ndiyeno akandilirira, ine ndidzamumvera ndithu, chifukwa ndine wachifundo.



^ (Sal. 106:4) Ndikumbukireni inu Yehova, ndipo ndisonyezeni kukoma mtima kumene mumasonyeza anthu anu. Ndisamalireni ndi kundipulumutsa,



^ (Yak. 5:11) Monga mmene mukudziwira, anthu amene anapirira timawatcha odala. Munamva za kupirira kwa Yobu ndipo mwaona zimene Yehova anamupatsa, mwaona kuti Yehova ndi wachikondi chachikulu ndi wachifundo.








NYIMBO 42

Pemphero la Mtumiki wa Mulungu


(Aefeso 6:18)




	1. M’lungu, Atate, Wamphamvuyonse,

Dzina lanulo liyeretsedwetu.

Mumachita zomwe mwafuna,

Tikupempha Ufumu ubwere.

Pa nthawi yanu M’lungu,

Tidzadalitsidwetu.



	2. Mumatichitiranso zabwino,

Mphatso zoti sitikanazipeza.

Ndinu Gwerodi la kuwala,

Mwatithandiza kupeza nzeru.

Tizikuthokozani,

Chifukwa cha chikondi.



	3. Zotisautsa m’dziko n’zambiri

Tikupempha muzititonthozadi.

Nkhawa zathu tipatsa inu,

Muzitithandiza kupirira.

Malonjezo athunso,

Tiwakwanitse ndithu.











(Onaninso Sal. 36:9; 50:14; Yoh. 16:33; Yak. 1:5.)







^ (Aef. 6:18) Pamene mukutero, muzipemphera pa chochitika chilichonse mu mzimu, mwa mtundu uliwonse wa pemphero ndi pembedzero. Kuti muchite zimenezi, khalani maso mosalekeza ndi kupemphera mopembedzera m’malo mwa oyera onse,



^ (Sal. 36:9) Pakuti inu ndinu kasupe wa moyo. Chifukwa cha kuwala kochokera kwa inu, tikuona kuwala.



^ (Sal. 50:14) Pereka nsembe zoyamikira kwa Mulungu, Ndipo pereka kwa Wam’mwambamwamba zimene walonjeza.



^ (Yoh. 16:33) Ndanena zimenezi kwa inu kuti mukhale mu mtendere chifukwa cha ine. M’dzikomu mukumana ndi masautso, koma limbani mtima. Ine ndaligonjetsa dziko.”



^ (Yak. 1:5) Choncho ngati wina akusowa nzeru, azipempha kwa Mulungu, ndipo adzamupatsa, popeza iye amapereka mowolowa manja kwa onse ndiponso amapereka mosatonza.








NYIMBO 43

Pemphero Loyamikira Mulungu


(Salimo 95:2)




	1. Yehova tikukuyamikirani.

Kudzera mupemphero lathuli.

Mofunitsitsa tidzatumikira,

Timadziwa mumatithandiza.

Nthawi zina timakuchimwirani.

Tipempha mutikhululukire.

Tikuthokoza munatiwombola.

Mumadziwanso ndife ofo’ka.



	2. Tikuyamika mumatikondatu.

Munatikokeranso kwa inu.

Mutidziwitse za inu Mulungu

Mutiphunzitse kukukondani.

Mzimu wanu umatithandizadi.

Timalankhula molimba mtima.

Titumikire modzichepetsadi;

Timakuthokozani Yehova.











(Onaninso Sal. 65:2, 4, 11; Afil. 4:6.)







^ (Sal. 95:2) Tiyeni tionekere pamaso pake ndi chiyamiko. Tiyeni tiimbe nyimbo zomutamanda ndi kumufuulira mosangalala chifukwa wapambana.



^ (Sal. 65:2) Inu Wakumva pemphero, anthu a mitundu yonse adzabwera kwa inu.



^ (Sal. 65:4) Wodala ndi munthu amene inu mwamusankha ndi kumuyandikizitsa kwa inu, Kuti akhale m’mabwalo anu. Tidzakhutira ndi zinthu zabwino za m’nyumba yanu, Malo anu oyera kapena kuti kachisi wanu woyera.



^ (Sal. 65:11) Mwaveka chaka chisoti chachifumu cha ubwino wanu, Ndipo njira zanu zikukha mafuta.



^ (Afil. 4:6) Musamade nkhawa ndi kanthu kalikonse, koma pa chilichonse, mwa pemphero ndi pembedzero, pamodzi ndi chiyamiko, zopempha zanu zidziwike kwa Mulungu.








NYIMBO 44

Pemphero la Munthu Wovutika


(Salimo 4:1)




	1. Yehova ndipempha:

“Imvani pemphero langa.”

Zilonda zanga zakula;

sizipola msanga.

Kuvutika ndi maganizo

kwandifoola.

Ndichitireni chifundo M’lungu

wotonthoza.

(KOLASI)

Ndidzutseni; ndipirire.

Nkhawa zanga zichotseni.

Pamavuto n’thandizeni.

Yehova ndilimbitseni.





	2. Ndikafo’ka Mawu anu

amanditonthoza,

Amafotokoza mfundo

zondigwira mtima.

Ndidziwe kuti chikondi chanu

n’chachikulu.

Ndikumbukire kuti

n’choposa mtima wanga.

(KOLASI)

Ndidzutseni; ndipirire.

Nkhawa zanga zichotseni.

Pamavuto n’thandizeni.

Yehova ndilimbitseni.













(Onaninso Sal. 42:6; 119:28; Aroma 8:26; 2 Akor. 4:16; 1 Yoh. 3:20.)







^ (Sal. 4:1) Ndikaitana, mundiyankhe inu Mulungu wanga wolungama. M’masautso anga mundiimiritse pamalo otakasuka. Mundikomere mtima ndipo imvani pemphero langa.



^ (Sal. 42:6) Inu Mulungu wanga, ine ndataya mtima. N’chifukwa chake ndakumbukira inu, Pamene ndili m’dziko la Yorodano ndi m’mapiri a Herimoni, Pamene ndili m’phiri laling’ono.



^ (Sal. 119:28) Ine ndikusowa tulo chifukwa cha chisoni. Ndilimbitseni ndi mawu anu.



^ (Aroma 8:26) Mofanana ndi zimenezi, mzimu umatithandiza pa zofooka zathu. Pakuti chimene tiyenera kupempherera monga mmene tiyenera kupemphera sitikuchidziwa, koma mzimu umachonderera m’malo mwathu ndi madandaulo amene sitinathe kuwafotokoza.



^ (2 Akor. 4:16) Choncho sitikubwerera m’mbuyo. Koma ngakhale munthu wathu wakunja akutha, ndithudi munthu wathu wamkati akukhalitsidwanso watsopano tsiku ndi tsiku.



^ (1 Yoh. 3:20) pa chilichonse chimene mitima yathu ingatitsutse, chifukwa Mulungu ndi wamkulu kuposa mitima yathu ndipo amadziwa zonse.








NYIMBO 45

Kusinkhasinkha kwa Mtima Wanga


(Salimo 19:14)




	1. Zomwe ndimasinkhasinkha,

Zimene ndimaganiza​—

Zikusangalatseni Ya,

Kuti ndikhale wolimba.

Pamene ndili ndi nkhawa

N’kumalephera kugona,

Ndisinkhesinkhe za inu

Inde zinthu zoyenera.



	2. Zilizonse zolungama,

Zofunika ndi zoona,

Ndikamaziganizira​—

Zindipezetse mtendere.

Nzeru zanu n’zofunika

Komanso ndi zochuluka.

Choncho ndizisinkhasinkha

Zonena zanu mwakhama.











(Onaninso Sal. 49:3; 63:6; 139:17, 23; Afil. 4:7, 8; 1 Tim. 4:15.)







^ (Sal. 19:14) Mawu a pakamwa panga ndi kusinkhasinkha kwa mtima wanga, Zikukondweretseni, inu Yehova, Thanthwe langa ndi Wondiwombola.



^ (Sal. 49:3) Pakamwa panga padzalankhula zinthu zanzeru, Ndipo zosinkhasinkha za mtima wanga zidzakhala zinthu zakuya.



^ (Sal. 63:6) Ndikakumbukira inu ndili pabedi langa, Pa nthawi za ulonda wa usiku* ndimasinkhasinkha za inu.

Pa nthawi ya Mfumu Davide, Aisiraeli anali ndi maulonda a usiku atatu. Ulonda woyamba unkayamba 6 koloko madzulo mpaka 10 koloko usiku. Ulonda wachiwiri unkayamba 10 koloko usiku mpaka 2 koloko usiku, ndipo ulonda wachitatu unkayamba 2 koloko usiku mpaka 6 koloko m’mawa.


^ (Sal. 139:17) Choncho kwa ine maganizo anu ndi ofunika kwambiri, inu Mulungu, Ndipo ndi ochuluka zedi.



^ (Sal. 139:23) Ndifufuzeni, inu Mulungu, ndi kudziwa mtima wanga. Ndisanthuleni ndi kudziwa malingaliro anga amene akundisowetsa mtendere,



^ (Afil. 4:7, 8) Mukatero, mtendere wa Mulungu umene umaposa kuganiza mozama kulikonse, udzateteza mitima yanu ndi maganizo anu mwa Khristu Yesu. 8 Chomalizira abale, zinthu zilizonse zoona, zilizonse zofunika kwambiri, zilizonse zolungama, zilizonse zoyera, zilizonse zachikondi, zilizonse zoyamikirika, khalidwe labwino lililonse, ndi chilichonse chotamandika, pitirizani kuganizira zimenezi.



^ (1 Tim. 4:15) Sinkhasinkha zinthu zimenezi mozama. Dzipereke pa zinthu zimenezi kuti anthu onse aone kuti ukupita patsogolo.








NYIMBO 46

Timakuyamikirani Yehova


(1 Atesalonika 5:18)




	1. Tikuyamikani Yehova M’lungu,

Mumatipatsa kuwala kwanu.

Tikuyamika mwayi wa pemphero,

Kuti tinene mavuto athu.



	2. Tikuyamika potumiza Yesu,

Amene anagonjetsa dziko.

Tikuyamikani potithandiza

Kukwaniritsa lonjezo lathu.



	3. Tikuyamika chifukwa cha mwayi

Wolalikira za dzina lanu.

Tiyamika mudzathetsa mavuto,

Madalitso anu sadzathadi.











(Onaninso Sal. 50:14; 95:2; 147:7; Akol. 3:15.)







^ (1 Ates. 5:18) Muziyamika pa chilichonse, pakuti chimenechi ndi chifuniro cha Mulungu kwa inu mwa Khristu Yesu.



^ (Sal. 50:14) Pereka nsembe zoyamikira kwa Mulungu, Ndipo pereka kwa Wam’mwambamwamba zimene walonjeza.



^ (Sal. 95:2) Tiyeni tionekere pamaso pake ndi chiyamiko. Tiyeni tiimbe nyimbo zomutamanda ndi kumufuulira mosangalala chifukwa wapambana.



^ (Sal. 147:7) Imbirani Yehova molandizana mawu nyimbo zomuyamikira anthu inu. Imbirani Mulungu wathu nyimbo zomutamanda ndi zeze.



^ (Akol. 3:15) Komanso, mtendere wa Khristu ulamulire m’mitima yanu, popeza munaitanidwa ku mtenderewo monga ziwalo za thupi limodzi. Ndiponso, sonyezani kuti ndinu oyamikira.








NYIMBO 47

Muzipemphera kwa Yehova Tsiku Lililonse


(1 Atesalonika 5:17)




	1. Pemphera kwa Yehova amamva.

Ndi mwayi umene watipatsa.

Umuuze zamumtima mwako,

Ndi wodalirika, bwenzi lako.

Pempherabe kwa M’lungu.



	2. Pemphera kwa M’lungu uthokoze.

Tim’pemphe atikhululukire.

Timuuze zomwe talakwitsa,

Amadziwa zofooka zathu.

Pempherabe kwa M’lungu.



	3. Pemphera kwa M’lungu zikavuta,

Ndi Tate wathu amathandiza.

Um’pemphe kuti akuteteze,

Um’khulupirire usaope.

Pempherabe kwa M’lungu.











(Onaninso Sal. 65:5; Mat. 6:9-13; 26:41; Luka 18:1.)







^ (1 Ates. 5:17) Muzipemphera mosalekeza.



^ (Sal. 65:5) Mudzatiyankha ndi zinthu zochititsa mantha zochitika mwachilungamo, Inu Mulungu wa chipulumutso chathu, Inu Chidaliro cha malire onse a dziko lapansi ndi anthu okhala pafupi ndi nyanja zakutali.



^ (Mat. 6:9-13) “Koma inu muzipemphera motere: “‘Atate wathu wakumwamba, dzina lanu liyeretsedwe. 10 Ufumu wanu ubwere. Chifuniro chanu chichitike, monga kumwamba, chimodzimodzinso pansi pano. 11 Mutipatse ife lero chakudya chathu chalero. 12 Mutikhululukire zolakwa* zathu monga mmene ifenso takhululukira amene atilakwira.* 13 Musatilowetse m’mayesero, koma mutilanditse kwa woipayo.’

Mawu ake enieni, “ngongole.”
Mawu ake enieni, “ali nafe ngongole.”


^ (Mat. 26:41) Khalani maso ndipo pempherani kosalekeza kuti musalowe m’mayesero. Zoona, mzimu ndi wofunitsitsa, koma thupi ndi lofooka.”



^ (Luka 18:1) Ndiyeno Yesu anawauza fanizo pofuna kuwasonyeza kufunika koti azipemphera nthawi zonse, osaleka.








NYIMBO 48

Tiziyenda ndi Yehova Tsiku Lililonse


(Mika 6:8)




	1. Timayenda ndi Atate,

Nthawi zonse modzichepetsa.

N’ngokoma mtima kwa anthu

Ochita zomusangalatsa.

Ndipo anakonza njira,

Kuti tiyende naye.

Choncho tidzipereketu,

Potumikira Yehova.



	2. Mapeto ali pafupi,

Ndipo Satana ndi wokwiya.

Timatsutsidwa kwambiri,

Choncho tingamachite mantha.

Yehova atiteteza,

Tikamuyandikira.

Tim’tumikire kosatha,

Tim’konde ndi mtima wonse.



	3. M’lungu akutithandiza,

Ndi mzimu ndi Mawu akenso.

Kudzera mu mpingo wake,

Amamvanso pemphero lathu.

Tikayenda ndi Yehova,

Tidzachita zabwino.

Choncho tikhulupirike,

N’kukhala odzichepetsa.











(Onaninso Gen. 5:24; 6:9; 1 Maf. 2:3, 4.)







^ (Mika 6:8) Iwe munthu wochokera kufumbi, iye anakuuza zimene zili zabwino. Kodi Yehova akufuna chiyani kwa iwe? Iye akufuna kuti uzichita chilungamo, ukhale wokoma mtima ndiponso uziyenda modzichepetsa ndi Mulungu wako.



^ (Gen. 5:24) Inoki anayendabe ndi Mulungu woona. Kenako iye sanaonekenso, chifukwa Mulungu anam’tenga.



^ (Gen. 6:9) Tsopano nayi mbiri ya Nowa. Nowa anali munthu wolungama. Iye anali wopanda cholakwa pakati pa anthu a m’nthawi yake. Nowa anayenda ndi Mulungu woona.



^ (1 Maf. 2:3, 4) Uzimvera Yehova Mulungu wako mwa kuyenda m’njira zake, kusunga malamulo ake, zigamulo zake, ndi maumboni* ake, malinga ndi zimene zinalembedwa m’chilamulo cha Mose. Uzitero kuti udzakhale wanzeru m’zochita zako zonse, ndiponso kulikonse kumene udzapite. 4 Komanso kuti Yehova adzakwaniritse mawu ake okhudza ine amene analankhula, akuti, ‘Ana ako akadzasamalira njira zawo, mwa kuyenda mokhulupirika* pamaso panga ndi mtima wawo wonse ndi moyo wawo wonse, munthu wa m’banja lako sadzachoka pampando wachifumu wa Isiraeli.’

Kapena kuti “zikumbutso; zilimbikitso.”
Mawu ake enieni, “m’choonadi.”







NYIMBO 49

Tizikondweretsa Mtima wa Yehova


(Miyambo 27:11)




	1. M’lungu takulonjezani;

Kuchita zofuna zanu,

Tidzagwira ntchito yanu

Mtima wanu ukondwere.



	2. Kapolo wanu padziko,

Amalengeza za inu

Amatipatsa chakudya,

Kuti tizikumverani.



	3. Mutipatse mzimu wanu,

Kuti tikhulupirike

Ndipo tibale zipatso.

Tizikusangalatsani.











(Onaninso Mat. 24:45-47; Luka 11:13; 22:42.)







^ (Miy. 27:11) Mwana wanga, khala wanzeru ndi kukondweretsa mtima wanga, kuti ndimuyankhe amene akunditonza.



^ (Mat. 24:45-47) “Ndani kwenikweni amene ali kapolo wokhulupirika ndi wanzeru amene mbuye wake anamuika kuti aziyang’anira antchito ake apakhomo, ndi kuwapatsa chakudya pa nthawi yoyenera? 46 Kapolo ameneyu adzakhala wodala ngati mbuye wake pobwera adzam’peza akuchita zimenezo! 47 Ndithu ndikukuuzani, Adzamuika kuti aziyang’anira zinthu zake zonse.



^ (Luka 11:13) Choncho ngati inu, ngakhale kuti ndinu oipa, mumadziwa kupatsa ana anu mphatso zabwino, kuli bwanji Atate wakumwamba! Ndithudi iye adzapereka mowolowa manja mzimu woyera kwa amene akum’pempha.”



^ (Luka 22:42) kuti: “Atate, ngati mukufuna, ndichotsereni kapu iyi. Komatu chifuniro chanu chichitike, osati changa.”








NYIMBO 50

Pemphero Langa Losonyeza Kudzipereka


(Mateyu 22:37)




	1. Tengani mtima wanga

Cho’nadi uzikonda.

Tengani mawu anga

Ndikuimbirenitu.



	2. Tengani mapaziwa;

Akutumikireni.

Chuma changa tengani.

Sindingakumaneni.



	3. Tengani moyo wanga,

Chifuniro chanucho,

Ndizichichita ndithu

Ndikusangalatseni.











(Onaninso Sal. 40:8; Yoh. 8:29; 2 Akor. 10:5.)







^ (Mat. 22:37) Iye anamuyankha kuti: “‘Uzikonda Yehova* Mulungu wako ndi mtima wako wonse, moyo wako wonse, ndi maganizo ako onse.’

Onani Zakumapeto 2.


^ (Sal. 40:8) Ndimakondwera ndi kuchita chifuniro chanu, inu Mulungu wanga, Ndipo chilamulo chanu chili mumtima mwanga.



^ (Yoh. 8:29) Ndipo amene ananditumayo ali ndi ine. Iye sandisiya ndekha, chifukwa ndimachita zinthu zomukondweretsa nthawi zonse.”



^ (2 Akor. 10:5) Pakuti tikugubuduza maganizo komanso chotchinga chilichonse chotsutsana ndi kudziwa Mulungu, ndipo tikugonjetsa ganizo lililonse n’kulimanga ngati mkaidi kuti lizimvera Khristu.








NYIMBO 51

Tadzipereka kwa Mulungu


(Mateyu 16:24)




	1. M’lungu wathu watikokera kwa Khristu

Kuti azititsogolera.

Cho’nadi tachidziwa,

M’lungu watiphunzitsa.

Ndipotu tadzikana,

Tipita patsogolo.

(KOLASI)

Ifetu tadzipereka kwa Mulungu.

Ndipo tikusangalala zedi.





	2. Tamulonjezatu Yehova m’pemphero

Kuti tidzamutumikira.

Tilidi ndi chimwemwe,

Timauzanso ena,

Za dzina la Yehova,

Ndi Ufumu wakenso.

(KOLASI)

Ifetu tadzipereka kwa Mulungu.

Ndipo tikusangalala zedi.













(Onaninso Sal. 43:3; 107:22; Yoh. 6:44.)







^ (Mat. 16:24) Kenako Yesu anauza ophunzira ake kuti: “Ngati munthu akufuna kunditsatira, adzikane yekha ndi kunyamula mtengo wake wozunzikirapo* ndipo anditsatire mosalekeza.

Onani Zakumapeto 9.


^ (Sal. 43:3) Tumizani kuwala kwanu ndi choonadi chanu. Zimenezi zinditsogolere. Zindifikitse kuphiri lanu lopatulika ndi kuchihema chanu chachikulu.



^ (Sal. 107:22) Iwo apereke nsembe zoyamikira, Ndi kulengeza za ntchito zake ndi mfuu yachisangalalo.



^ (Yoh. 6:44) Palibe munthu angabwere kwa ine akapanda kukokedwa ndi Atate amene anandituma ine, ndipo ine ndidzamuukitsa tsiku lomaliza.








NYIMBO 52

Kudzipereka Monga Mkhristu


(Aheberi 10:7, 9)




	1. Yehova analengatu

Chilengedwe chonse,

Dzikoli ndi mlengalenga,

Zonsezi ndi zake.

M’lungu watipatsa moyo

Wasonyeza kuti

Ndi woyenera kum’tamanda,

Ndiponso kum’lambira.



	2. Yesu anabatizidwa

N’kunena m’pemphero:

‘Ndabwera kuti ndichite

Chifuniro chanu.’

Anatuluka m’Yo’dano

Monga wodzozedwa,

Kuti atumikire M’lungu

Monga wodzipereka.



	3. Yehova, ife tabwera

Kukutamandani.

Tadzipereka kwa inu

Ndipo tadzikana.

Yesu munamupereka,

Monga dipo lathu.

Tasiyatu zofuna zathu,

Tizichita za inu.











(Onaninso Mat. 16:24; Maliko 8:34; Luka 9:23.)







^ (Aheb. 10:7) Ndiyeno ndinati, ‘Taonani! Ine ndabwera (mumpukutu munalembedwa za ine) kudzachita chifuniro chanu, inu Mulungu wanga.’”



^ (Aheb. 10:9) ananenanso kuti: “Taonani! Ine ndabwera kudzachita chifuniro chanu.” Akuchotsa dongosolo loyambalo kuti akhazikitse lachiwiri.



^ (Mat. 16:24) Kenako Yesu anauza ophunzira ake kuti: “Ngati munthu akufuna kunditsatira, adzikane yekha ndi kunyamula mtengo wake wozunzikirapo* ndipo anditsatire mosalekeza.

Onani Zakumapeto 9.


^ (Maliko 8:34) Kenako iye anaitana khamu la anthu pamodzi ndi ophunzira ake ndi kuwauza kuti: “Ngati munthu akufuna kunditsatira, adzikane yekha ndi kunyamula mtengo wake wozunzikirapo,* ndi kunditsatira mosalekeza.

Onani Zakumapeto 9.


^ (Luka 9:23) Kenako anauza onse kuti: “Ngati munthu akufuna kunditsatira, adzikane yekha ndi kunyamula mtengo wake wozunzikirapo* tsiku ndi tsiku ndi kunditsatira mosalekeza.

Onani Zakumapeto 9.







NYIMBO 53

Kukonzekera Kupita Kolalikira


(Yeremiya 1:17)




	1. Tsopano

Kunja kwacha,

Tikalalikiretu.

Komano mvula,

Yayambanso kugwa.

N’zosavuta kupitiriza

Kugona.

(KOLASI)

Tisafo’ke tikonzekere,

Tipemphe Yehova,

Iye angatilimbikitse

N’zofunika.

Tipezenso woyenda naye

Wotilimbikitsa.

Angelo amatithandiza

Osafo’ka.





	2. Chimwemwe

Tidzapeza,

Ngati sitingafo’ke.

Ndipo Yehova

Amaona zonse

Sangaiwalenso chikondi

chathuchi.

(KOLASI)

Tisafo’ke tikonzekere,

Tipemphe Yehova,

Iye angatilimbikitse

N’zofunika.

Tipezenso woyenda naye

Wotilimbikitsa.

Angelo amatithandiza

Osafo’ka.













(Onaninso Mlal. 11:4; Mat. 10:5, 7; Luka 10:1; Tito 2:14.)







^ (Yer. 1:17) “Koma iwe umange m’chiuno ndipo upite kukawauza zonse zimene ndikulamule kuti ukawauze. Usagwidwe ndi mantha chifukwa cha iwo, kuopera kuti ndingakuchititse kugwidwa ndi mantha pamaso pawo.



^ (Mlal. 11:4) Woyang’ana mphepo sadzabzala mbewu, ndipo woyang’ana mitambo sadzakolola.



^ (Mat. 10:5) Yesu anatumiza atumwi 12 amenewa, ndipo anawapatsa malangizo awa: “Musapite mumsewu wa anthu a mitundu ina, ndipo musalowe mumzinda wa Asamariya.



^ (Mat. 10:7) Pitani ndi kulalikira kuti, ‘Ufumu wakumwamba wayandikira.’



^ (Luka 10:1) Pambuyo pake, Ambuye anasankha anthu ena 70 ndi kuwatumiza awiriawiri kuti atsogole kupita mumzinda ndi malo alionse kumene iye adzafikeko.



^ (Tito 2:14) Iyeyo anadzipereka m’malo mwa ife kuti atilanditse ku moyo wochita zinthu zosamvera malamulo za mtundu uliwonse ndiponso kuti atiyeretse, kuti tikhale anthu akeake, odzipereka pa ntchito zabwino.








NYIMBO 54

“Njira Ndi Iyi”


(Yesaya 30:20, 21)




	1. Pali njira imene,

Munaidziwa,

Njira yamtendere

Munaiphunzira

Pamene munamvera

Mawu a Yesu,

Ndi njira yopezeka

M’Mawu a M’lungu.

(KOLASI)

Njira yakumoyo ndi yomweyi.

M’sacheuke m’sapite kumbali!

Mawu a Mulungu akuti:

‘M’sapatuke njira ndi yomweyi.’





	2. Pali njira imene

Ndi yachikondi,

Tikaitsatira

Timaona kuti

Chikondi cha Mulungu

ndi chochuluka.

Njirayi yachikondi;

Imatikhudza.

(KOLASI)

Njira yakumoyo ndi yomweyi.

M’sacheuke m’sapite kumbali!

Mawu a Mulungu akuti:

‘M’sapatuke njira ndi yomweyi.’





	3. Pali njira ya moyo

Imodzi yokha.

Palibe inanso

M’lungu walonjeza:

Ndi yokhayi

Tingapezemo chikondi.

Njira yakumoyotu

Ndi imeneyi.

(KOLASI)

Njira yakumoyo ndi yomweyi.

M’sacheuke m’sapite kumbali!

Mawu a Mulungu akuti:

‘M’sapatuke njira ndi yomweyi.’













(Onaninso Sal. 32:8; 139:24; Miy. 6:23.)







^ (Yes. 30:20, 21) Yehova adzakupatsani masautso kuti akhale chakudya chanu, ndiponso adzakupatsani kuponderezedwa kuti kukhale madzi anu akumwa. Koma Mlangizi wako Wamkulu adzasiya kudzibisa ndipo maso ako adzayamba kuona Mlangizi wako Wamkulu. 21 Makutu ako adzamva mawu kumbuyo kwako, akuti: “Njira ndi iyi. Yendani mmenemu anthu inu.” Yendani m’njira imeneyi kuti musasochere n’kulowera kudzanja lamanja kapena lamanzere.



^ (Sal. 32:8) Inu munati: “Ndidzakupatsa nzeru ndi kukulangiza njira yoti uyendemo. Ndidzakupatsa malangizo ndi kukuyang’anira.



^ (Sal. 139:24) Ndipo muone ngati mwa ine muli chilichonse chimene chikundichititsa kuyenda m’njira yoipa, Ndipo munditsogolere m’njira yamuyaya.



^ (Miy. 6:23) Pakuti lamulolo ndilo nyale, ndipo malangizo ndiwo kuwala, komanso kudzudzula* kowongola zolakwa ndiko njira yamoyo,

Onani mawu a m’munsi pa Miy 1:2.







NYIMBO 55

Musawaope!


(Mateyu 10:28)




	1. Pitanibe anthu anga,

Lengezani Ufumu.

Musaope mdaniyo.

Dziwitsani achidwi

Kuti Mwana wanga Yesu,

Wagwetsadi mdaniyo,

Posachedwa adzam’manga,

Sadzazunzanso anthu.

(KOLASI)

Musaope anthu anga,

Kaya akuopseni.

Ndidzakutetezerani

Monga mwana wa diso.





	2. Adani angachuluke,

Ndi kukuopsezani,

N’kukunyengererani,

Kuti mupusitsidwe.

Musaope anthu anga,

Kaya akuzunzeni,

Ndidzakutetezerani

Mpaka onse atatha.

(KOLASI)

Musaope anthu anga,

Kaya akuopseni.

Ndidzakutetezerani

Monga mwana wa diso.





	3. Sindingakuiwaleni,

Ndidzakutetezani.

Ngakhale akupheni,

Ndidzagonjetsa imfa.

Musaope opha thupi

Sangawononge moyo.

Choncho khulupirikani;

Mudzalandira moyo.

(KOLASI)

Musaope anthu anga,

Kaya akuopseni.

Ndidzakutetezerani

Monga mwana wa diso.













(Onaninso Deut. 32:10; Neh. 4:14; Sal. 59:1; 83:2, 3.)







^ (Mat. 10:28) Musachite mantha ndi amene amapha thupi koma sangaphe moyo, m’malomwake, muziopa iye amene angathe kuwononga zonse ziwiri, moyo ndi thupi lomwe m’Gehena.*

Onani Zakumapeto 6.


^ (Deut. 32:10) Anam’peza m’dziko lachipululu, M’chipululu chopanda  kanthu, molira  zilombo zakutchire. Pamenepo anayamba kum’zungulira, kum’samalira, Kum’teteza monga mwana wa diso lake.



^ (Neh. 4:14) Nditaona kuti akuchita mantha, nthawi yomweyo ndinanyamuka ndi kuuza anthu olemekezeka, atsogoleri ndi anthu onse kuti: “Musachite nawo mantha anthu amenewa. Kumbukirani Yehova, Mulungu wamkulu ndi wochititsa mantha. Menyerani nkhondo abale anu, ana anu aamuna, ana anu aakazi, akazi anu ndi nyumba zanu.”



^ (Sal. 59:1) Inu Mulungu wanga, ndilanditseni kwa adani anga. Nditetezeni kwa anthu amene akundiukira.



^ (Sal. 83:2, 3) Taonani! Adani anu akuchita phokoso. Anthu odana nanu kwambiri atukula mitu yawo.  3 Iwo amakumana mwachinsinsi kuti akambirane zochitira chiwembu anthu anu. Ndipo amakonzera chiwembu anthu anu obisika.








NYIMBO 56

Inuyo Panokha Muzikonda Kwambiri Choonadi


(Miyambo 3:1, 2)




	1. Njira yabwino ndiyo ya choonadi

Wina sangakusankhireni.

Choncho malangizo a M’lungu mverani,

Ndipo m’khulupilireni.

(KOLASI)

M’konde cho’nadi,

Chikhale chanuchanu.

Ndipo mudzakhala

Achimwemwe

M’kamakonda cho’nadi.





	2. Mukatumikira Mulungu mwakhama

Mudzalandira madalitso,

Komanso mudzapeza moyo wosatha,

Wamtendere ndi wabwino.

(KOLASI)

M’konde cho’nadi,

Chikhale chanuchanu.

Ndipo mudzakhala

Achimwemwe

M’kamakonda cho’nadi.





	3. M’maso mwa M’lungu tilitu ngati ana

Ofunika kulangizidwa.

Tiyende naye Atate wakumwamba,

Choncho tidzadalitsidwa.

(KOLASI)

M’konde cho’nadi,

Chikhale chanuchanu.

Ndipo mudzakhala

Achimwemwe

M’kamakonda cho’nadi.













(Onaninso Sal. 26:3; Miy. 8:35; 15:31; Yoh. 8:31, 32.)







^ (Miy. 3:1, 2) Mwana wanga, usaiwale lamulo langa, ndipo mtima wako usunge malamulo anga. 2 Ukatero, udzakhala ndi masiku ochuluka, moyo wazaka zambiri, ndi mtendere.



^ (Sal. 26:3) Pakuti kukoma mtima kwanu kosatha kuli pamaso panga. Ine ndayenda m’choonadi chanu.



^ (Miy. 8:35) Pakuti wondipeza ine, ndithu adzapezanso moyo ndipo Yehova adzasangalala naye,



^ (Miy. 15:31) Munthu amene khutu lake limamvetsera chidzudzulo chopatsa moyo, amakhala pakati pa anthu anzeru.



^ (Yoh. 8:31, 32) Chotero Yesu anapitiriza kuuza Ayuda amene anamukhulupirirawo kuti: “Mukamasunga mawu anga nthawi zonse, ndiye kuti ndinudi ophunzira anga. 32 Mudzadziwa choonadi, ndipo choonadi chidzakumasulani.”








NYIMBO 57

Tizilalikira kwa Anthu a Mitundu Yonse


(1 Timoteyo 2:4)




	1. Timutsanzire Mulungu wathu

Pokhala anthu opanda tsankho.

Akufuna kuti anthu onse,

Amve uthenga, apulumuke.

(KOLASI)

Wofunika ndi munthu,

Osati mtundu wake.

Tiphunzitse onse mosasankha

Timakondatu anthu,

Tiwauze uthenga

‘Akhale mabwenzi a Yehova.’





	2. Kulikonse angapezekeko,

Kaya akuoneka motani,

Mtima wawo ndiwo wofunika.

Yehova amaona mtimawo.

(KOLASI)

Wofunika ndi munthu,

Osati mtundu wake.

Tiphunzitse onse mosasankha

Timakondatu anthu,

Tiwauze uthenga

‘Akhale mabwenzi a Yehova.’





	3. Yehova amalandira anthu

Omwe asankha kum’tumikira.

Choncho anthu a mitundu yonse,

Tiwauze uthenga wabwino.

(KOLASI)

Wofunika ndi munthu,

Osati mtundu wake.

Tiphunzitse onse mosasankha

Timakondatu anthu,

Tiwauze uthenga

‘Akhale mabwenzi a Yehova.’













(Onaninso Yoh. 12:32; Mac. 10:34; 1 Tim. 4:10; Tito 2:11.)







^ (1 Tim. 2:4) amene chifuniro chake n’chakuti anthu, kaya akhale a mtundu wotani, apulumuke ndi kukhala odziwa choonadi molondola.



^ (Yoh. 12:32) Koma ine ndikadzakwezedwa m’mwamba padziko lapansi, ndidzakokera anthu osiyanasiyana kwa ine.”



^ (Mac. 10:34) Pamenepo Petulo anayamba kulankhula kuti: “Ndazindikira ndithu kuti Mulungu alibe tsankho.



^ (1 Tim. 4:10) Pa chifukwa chimenechi, tikugwira ntchito mwakhama ndiponso mwamphamvu, chifukwa chiyembekezo chathu chili mwa Mulungu wamoyo, amene ali Mpulumutsi wa anthu a mtundu uliwonse, koma makamaka okhulupirika.



^ (Tito 2:11) Pakuti Mulungu waonetsa kukoma mtima kwake kwakukulu kumene kumabweretsa chipulumutso kwa anthu, kaya akhale a mtundu wotani.








NYIMBO 58

Kufufuza Anthu Okonda Mtendere


(Luka 10:6)




	1. Yesu anatilamula kuti

tiuze anthu uthenga.

Amve mawu a Yehova.

Ankakonda nkhosa za Mulungu.

Ankazifufuza

mwakhama tsiku lonse.

Nyumba ndi nyumba, mumsewu

Timauza aliyense,

Kuti posachedwa mavuto atha.

(KOLASI)

Tifufuze

okonda mtendere m’dzikoli.

Tiwapeze

Ofuna kupulumutsidwa.

Tifufuze

Paliponse.





	2. Tifufuzabe anthu mwa khama.

Alipo ambiri

omwe tingathe kuwathandiza.

Poti timawakonda kwambiri,

Tibwererekonso

Tikawalimbikitse.

M’matauni, ndi m’midzinso,

Tikapeza omvetsera,

Timasangalala powaphunzitsa.

(KOLASI)

Tifufuze

okonda mtendere m’dzikoli.

Tiwapeze

Ofuna kupulumutsidwa.

Tifufuze

Paliponse.













(Onaninso Yes. 52:7; Mat. 28:19, 20; Luka 8:1; Aroma 10:10.)







^ (Luka 10:6) Ndipo ngati pakhomopo pali munthu wokonda mtendere, mtendere wanu udzakhala pa iye. Koma ngati palibe, udzabwerera kwa inu.



^ (Yes. 52:7) Mapazi a munthu yemwe akuyenda pamwamba pa mapiri pobweretsa uthenga wabwino, ndi okongola kwabasi! Munthu yemwe akulengeza za mtendere, yemwe akubweretsa uthenga wabwino wa zinthu zabwino kuposa kale, yemwe akulengeza za chipulumutso, yemwe akuuza Ziyoni kuti: “Mulungu wako wakhala mfumu.”



^ (Mat. 28:19, 20) Choncho pitani mukaphunzitse anthu a mitundu yonse kuti akhale ophunzira anga. Muziwabatiza m’dzina la Atate, ndi la Mwana, ndi la mzimu woyera, 20 ndi kuwaphunzitsa kusunga zinthu zonse zimene ndinakulamulirani. Ndipo dziwani kuti ine ndili pamodzi ndi inu masiku onse mpaka m’nyengo ya mapeto a nthawi* ino.”

Onani Matanthauzo a Mawu Ena.


^ (Luka 8:1) Mosakhalitsa, Yesu anayamba ulendo woyenda mumzinda ndi mzinda komanso mudzi ndi mudzi. Ulendowu unali wokalalikira ndi kulengeza uthenga wabwino wa ufumu wa Mulungu. Ndipo atumwi 12 aja anali naye limodzi.



^ (Aroma 10:10) Munthu amakhala ndi chikhulupiriro mumtima mwake kuti akhale wolungama, koma ndi pakamwa pake amalengeza poyera chikhulupiriro chake kuti apulumuke.








NYIMBO 59

Tamandani Ya Limodzi ndi Ine


(Salimo 146:2)




	1. Titamande;

Ya mokweza!

Amatipatsa zonse zabwino.

Tsiku lonse,

Tim’tamande,

Ndi wachikondi, n’ngwamphamvu zonse.

Ndipo dzina lake tilengeze.



	2. Titamande;

Ya chifukwa.

Amatimva tikamapemphera.

Dzanja lake

Ndi lamphamvu;

Amalimbikitsa ofooka.

Za mphamvu zake timalengeza.



	3. Titamande;

Ya mokondwa.

N’ngolungama ndi wodalirika.

Adzakonza

Zolakwika.

Ndipo anthu adzadalitsidwa.

Timutamande mosangalala!











(Onaninso Sal. 94:18, 19; 145:21; 147:1; 150:2; Mac. 17:25.)







^ (Sal. 146:2) Ndidzatamanda Yehova pamene ndili moyo. Ndidzaimbira Mulungu wanga nyimbo zomutamanda kwa moyo wanga wonse.



^ (Sal. 94:18, 19) Pamene ndinanena kuti: “Phazi langa literereka,” Kukoma mtima kwanu kosatha, inu Yehova, kunandichirikiza. 19 Malingaliro osautsa atandichulukira mumtima mwanga, Mawu anu otonthoza anayamba kusangalatsa moyo wanga.



^ (Sal. 145:21) Pakamwa panga padzalankhula zotamanda Yehova, Ndipo anthu onse atamande dzina lake loyera mpaka kalekale, ndithu mpaka muyaya.



^ (Sal. 147:1) Tamandani Ya, anthu inu, Pakuti kuimbira Mulungu wathu nyimbo zomutamanda n’kwabwino, Ndipo n’kosangalatsa. Kumutamanda n’koyenera.



^ (Sal. 150:2) Mutamandeni chifukwa cha ntchito zake zamphamvu. Mutamandeni mogwirizana ndi ukulu wake wosaneneka.



^ (Mac. 17:25) Komanso satumikiridwa ndi manja a anthu ngati kuti amasowa kanthu, chifukwa ndi iyeyo amene amapatsa anthu onse moyo, mpweya, ndi zinthu zonse.








NYIMBO 60

Akamvera Adzapeza Moyo


(Ezekieli 3:17-19)




	1. Mulungu akufuna

tichenjeze anthu

Kuti tsiku la mkwiyo

wake likubwera.

(KOLASI)

Akamvera adzapeza,

Inde moyo wosatha.

Nafe tidzapulumuka,

Tikafalitsa uthenga,

Uthenga.





	2. Tili ndi uthenga

woti tiuze anthu.

Tiitane anthu abwere

kwa Mulungu.

(KOLASI)

Akamvera adzapeza,

Inde moyo wosatha.

Nafe tidzapulumuka,

Tikafalitsa uthenga,

Uthenga.



(VESI LOKOMETSERA)

Mwamsanga tilengeze,

Anthu amve, aphunzire.

Cho’nadi tiphunzitse,

Kuti moyo adzapeze.



(KOLASI)

Akamvera adzapeza,

Inde moyo wosatha.

Nafe tidzapulumuka,

Tikafalitsa uthenga,

Uthenga.













(Onaninso 2 Mbiri 36:15; Yes. 61:2; Ezek. 33:6; 2 Ates. 1:8.)







^ (Ezek. 3:17-19) “Iwe mwana wa munthu, ine ndakuika kuti ukhale mlonda wa nyumba ya Isiraeli. Umve mawu ochokera pakamwa panga ndipo undichenjezere anthuwo. 18 Ndikauza munthu woipa kuti, ‘Udzafa ndithu,’ iwe osamulankhula munthu woipayo ndi kumuchenjeza kuti asiye njira yake yoipa n’cholinga choti akhalebe ndi moyo, iyeyo poti ndi woipa adzafa chifukwa cha zolakwa zake, koma magazi ake ndidzawafuna kuchokera m’manja mwako. 19 Koma iweyo ukachenjeza munthu woipa, koma iye osasiya zoipa zakezo ndi njira zake zoipa, munthuyo adzafa chifukwa cha zoipa zake. Koma iweyo udzakhala utapulumutsa moyo wako.



^ (2 Mbiri 36:15) Yehova Mulungu wa makolo awo anapitiriza kuwatumizira machenjezo kudzera mwa amithenga ake. Anawatumiza mobwerezabwereza chifukwa ankamvera chisoni anthu akewo ndiponso malo ake okhala.



^ (Yes. 61:2) Wandituma kuti ndikalengeze za chaka cha Yehova chokomera anthu mtima, ndi za tsiku lobwezera la Mulungu wathu. Wanditumanso kuti ndikatonthoze anthu onse olira,



^ (Ezek. 33:6) “‘Koma mlondayo akaona lupanga likubwera, iye osaliza lipenga, anthu osamva chenjezo lililonse, lupangalo n’kufika ndi kupha anthu, anthuwo adzaphedwa chifukwa cha zolakwa zawo, koma magazi awo ndidzawafuna kuchokera m’manja mwa mlondayo.’



^ (2 Ates. 1:8) Pa nthawi imeneyo adzabwezera chilango kwa anthu osadziwa Mulungu ndi kwa anthu osamvera uthenga wabwino wonena za Ambuye wathu Yesu.








NYIMBO 61

Pitani Patsogolo Mboninu


(Luka 16:16)




	1. Olimba m’nthawi yamapeto ino,

Ndi atumiki oteteza uthenga.

Mdyerekezi amawatsutsa.

Mumphamvu ya Yehova samagonja.

(KOLASI)

Ndiye pitani patsogolo Mboninu!

Kondwerani pogwira ntchito ya M’lungu!

Uzani onse zadziko latsopano

Mmene mudzakhala madalitso.





	2. Tisatengeke ndi moyo wofewa,

Kusangalatsa dzikoli tizipewa.

Mawanga a dziko tikane

Ndi kukhala okhulupirikabe.

(KOLASI)

Ndiye pitani patsogolo Mboninu!

Kondwerani pogwira ntchito ya M’lungu!

Uzani onse zadziko latsopano

Mmene mudzakhala madalitso.





	3. Ufumu wa M’lungu ukunyozedwa,

Dzina lake loyera likudetsedwa.

Tiyenitu tiliyeretse,

Kumitundu yonse tililengeze.

(KOLASI)

Ndiye pitani patsogolo Mboninu!

Kondwerani pogwira ntchito ya M’lungu!

Uzani onse zadziko latsopano

Mmene mudzakhala madalitso.













(Onaninso Eks. 9:16; Afil. 1:7; 2 Tim. 2:3, 4; Yak. 1:27.)







^ (Luka 16:16) “Anthu anali kulalikira Chilamulo ndi Zolemba za aneneri kudzafika m’nthawi ya Yohane. Kuchokera nthawi imeneyo, uthenga wabwino umene ukulengezedwa ndi wokhudza ufumu wa Mulungu, ndipo anthu osiyanasiyana akuyesetsa mwakhama kuti akalowemo.



^ (Eks. 9:16) Koma ndakusiya ndi moyo kuti ndikusonyeze mphamvu zanga, ndi kuti dzina langa lilengezedwe padziko lonse lapansi.



^ (Afil. 1:7) N’zoyenera kwa ineyo kuganizira nonsenu mwa njira imeneyi, pakuti inu ndinu apamtima panga, ndiponso nonsenu ndinu ogawana nane m’kukoma mtima kwakukulu, m’maunyolo anga m’ndende, ndi pa kuteteza uthenga wabwino ndi kukhazikitsa mwalamulo ntchito ya uthenga wabwino.



^ (2 Tim. 2:3, 4) Monga msilikali wabwino wa Khristu Yesu, khala wokonzeka kumva zowawa. 4 Msilikali amene ali pa nkhondo sachita nawo zamalonda zimene anthu wamba amachita, pofuna kukondweretsa amene anamulemba usilikali.



^ (Yak. 1:27) Kupembedza koyera ndi kosaipitsidwa kwa Mulungu ndi Atate wathu ndi uku: Kusamalira ana amasiye ndi akazi amasiye m’masautso awo, ndi kukhala wopanda banga la dzikoli.








NYIMBO 62

Nyimbo Yatsopano


(Salimo 98)




	1. Imbira M’lungu, Imba nyimbo yatsopano.

Unene kwa onse Ntchito zake zonse.

Umutamande, Mulungu ndi wopambana.

Poweruza anthu

Ndi wachilungamo.

(KOLASI)

Imbani!

Nyimbo yatsopano.

Imbani!

Yehova ndi Mfumu.





	2. Fu’la mokondwa, Fuula kwa Mfumu yathu!

Mutamandenitu, Ndi nyimbo mokondwa.

Tiyeni tonse Timuimbire mokweza.

Zeze ndi lipenga

Ziimbe pamodzi.

(KOLASI)

Imbani!

Nyimbo yatsopano.

Imbani!

Yehova ndi Mfumu.





	3. Nyanja ndi zinthu Za mmenemo zim’tamande.

Inde zolengedwa, Zonse zim’tamande.

Mtunda ukondwe, Mitsinjenso ikondwere.

Mapiri ndi zigwa,

Nazo zim’tamande.

(KOLASI)

Imbani!

Nyimbo yatsopano.

Imbani!

Yehova ndi Mfumu.













(Onaninso Sal. 96:1; 149:1; Yes. 42:10.)







^ (Sal. 98:0-9) Nyimbo. 98 IMBIRANI Yehova nyimbo yatsopano, Pakuti zimene wachita ndi zodabwitsa. Dzanja lake lamanja, ndithu mkono wake woyera, wabweretsa chipulumutso.  2 Yehova wachititsa chipulumutso chake kudziwika. Chilungamo chake wachisonyeza ku mitundu ya anthu.  3 Iye wakumbukira lonjezo lake losonyeza kukoma mtima kosatha ndi kukhulupirika kwake ku nyumba ya Isiraeli. Malekezero onse a dziko lapansi aona chipulumutso cha Mulungu wathu.  4 Fuulirani Yehova mosangalala chifukwa wapambana, inu nonse anthu a padziko lapansi. Kondwerani, fuulani mosangalala ndi kuimba nyimbo zomutamanda.  5 Imbirani Yehova nyimbo zomutamanda ndi zeze, Muimbireni nyimbo ndi zeze ndi kumutamanda ndi nyimbo zokoma.  6 Fuulani mwa kuimba malipenga ndi mphalasa.* Fuulani mosangalala pamaso pa Mfumu Yehova, chifukwa wapambana.  7 Nyanja ndi zonse zili mmenemo zichite mkokomo, Chimodzimodzinso mtunda ndi zonse zokhala kumeneko.  8 Mitsinje iwombe m’manja, Mapiri onse afuule pamodzi mokondwera pamaso pa Yehova.  9 Pakuti iye wabwera kudzaweruza dziko lapansi. Adzaweruza dziko mwachilungamo, Ndipo adzaweruza mitundu ya anthu molungama.

“Mphalasa” ndi lipenga lopangidwa ndi nyanga ya nkhosa. 


^ (Sal. 96:1) Imbirani Yehova nyimbo yatsopano. Imbirani Yehova, inu anthu nonse okhala padziko lapansi.



^ (Sal. 149:1) Tamandani Ya, anthu inu! Imbirani Yehova nyimbo yatsopano, Muimbireni nyimbo zomutamanda mu mpingo wa anthu ake okhulupirika.



^ (Yes. 42:10) Imbirani Yehova nyimbo yatsopano. M’tamandeni kuchokera kumalekezero a dziko lapansi. M’tamandeni inu amuna amene mumadalira nyanja ndi zonse zokhala mmenemo, ndiponso inu zilumba ndi anthu okhala m’zilumbazo.








NYIMBO 63

Ndife Mboni za Yehova


(Yesaya 43:10-12)




	1. Apanga timilungu,

M’lungu wo’na sam’dziwa.

Ndi Wamphamvuyonse,

Monga tidziwa.

Milunguyo sidziwa,

Zomwe zili m’tsogolo.

Milunguyo ilibe mboni,

Chifukwatu ndi yabodza.

(KOLASI)

Mboni za Yehovafe.

Tinena mosaopa.

M’lungu wathu akalosera;

Ndithu zimachitika.





	2. Timalengeza dzina

La Yehova Mulungu.

Ndi Ufumu wake,

Molimba mtima.

Timathandiza ena,

Kudziwa choonadi.

Akamalimba adzaimba,

Nyimbo yotamanda M’lungu.

(KOLASI)

Mboni za Yehovafe.

Tinena mosaopa.

M’lungu wathu akalosera;

Ndithu zimachitika.





	3. Ntchito yolalikira,

Za dzina la Yehova.

Imachenjezadi,

Olidetsawo.

Imathandiza anthu,

Kukhululukidwadi.

Imabweretsanso chimwemwe,

Komanso chiyembekezo.

(KOLASI)

Mboni za Yehovafe.

Tinena mosaopa.

M’lungu wathu akalosera;

Ndithu zimachitika.













(Onaninso Yes. 37:19; 55:11; Ezek. 3:19.)







^ (Yes. 43:10-12) “Inu ndinu mboni zanga,” akutero Yehova. “Ndinu mtumiki wanga amene ndakusankhani kuti mundidziwe ndi kundikhulupirira, komanso kuti mumvetse kuti ine sindinasinthe. Ine ndisanakhaleko kunalibe Mulungu amene anapangidwa, ndipo pambuyo panga palibenso wina. 11 Ine ndine Yehova. Popanda ine palibenso mpulumutsi wina.” 12 “Ine ndanena ndipo ndapulumutsa. Pa nthawi imene pakati panu panalibe mulungu wachilendo, ine ndinachititsa kuti chipulumutsocho chimveke. Choncho inuyo ndinu mboni zanga, ndipo ine ndine Mulungu,” akutero Yehova.



^ (Yes. 37:19) Atentha milungu yawo pamoto, chifukwa sinali milungu, koma ntchito ya manja a anthu, mitengo ndi miyala, n’chifukwa chake anaiwononga.



^ (Yes. 55:11) ndi mmenenso adzakhalire mawu otuluka pakamwa panga. Sadzabwerera kwa ine popanda kukwaniritsa cholinga chake, koma adzachitadi zimene ine ndikufuna ndipo adzakwaniritsadi zimene ndinawatumizira.



^ (Ezek. 3:19) Koma iweyo ukachenjeza munthu woipa, koma iye osasiya zoipa zakezo ndi njira zake zoipa, munthuyo adzafa chifukwa cha zoipa zake. Koma iweyo udzakhala utapulumutsa moyo wako.








NYIMBO 64

Tizigwira Ntchito Yokolola Mosangalala


(Mateyu 13:1-23)




	1. Tili munthawi yokolola,

Ndi mwayidi waukulu.

M’mindamo tirigu wachanso,

Tiyenitu tikolole.

Yesu akutitsogolera,

Ndi chitsanzo chabwinotu.

Timakhala osangalaladi.

Kugwira nawo ntchitoyi.



	2. Timakonda M’lungu ndi anthu,

Choncho timachita khama.

Tiphunzitse anthu mwachangu,

Mapeto ayandikira.

Yehova amatidalitsa,

Timakhala achimwemwe.

Tipirire pogwira ntchitoyi,

M’lungu adzatithandiza.











(Onaninso Mat. 24:13; 1 Akor. 3:9; 2 Tim. 4:2.)







^ (Mat. 13:1-23) Tsiku limenelo, Yesu anachoka kunyumba n’kukakhala pansi m’mphepete mwa nyanja. 2 Khamu lalikulu la anthu linasonkhana kwa iye, mwakuti iye anakwera m’ngalawa n’kukhala pansi, ndipo khamu lonse la anthulo linaimirira m’mphepete mwa nyanjayo. 3 Pa nthawiyo anawauza zinthu zambiri mwa mafanizo kuti: “Tamverani! Wofesa mbewu anapita kukafesa mbewu. 4 Pamene anali kufesa, mbewu zina zinagwera m’mbali mwa msewu, ndipo kunabwera mbalame ndi kuzidya. 5 Zina zinagwera pamiyala pamene panalibe dothi lokwanira, ndipo zinamera mwamsanga chifukwa dothilo linali losazama. 6 Koma dzuwa litakwera zinawauka, ndipo chifukwa chopanda mizu zinafota. 7 Komanso mbewu zina zinagwera paminga, ndipo mingazo zinakula ndi kulepheretsa mbewuzo kukula. 8 Komabe zina zinagwera panthaka yabwino ndipo zinayamba kubala zipatso. Mbewu ina inabala zipatso 100, ina 60, ndipo ina 30. 9 Amene ali ndi makutu amve.” 10 Tsopano ophunzira ake anabwera ndi kum’funsa kuti: “N’chifukwa chiyani mukulankhula nawo mwa mafanizo?” 11 Koma iye anawayankha kuti: “Inu mwapatsidwa mwayi wozindikira zinsinsi zopatulika za ufumu wakumwamba, koma anthu amenewa sanapatsidwe mwayi umenewo. 12 Pakuti amene ali nazo, adzawonjezeredwa zambiri ndipo adzakhala ndi zochuluka. Koma amene alibe, adzalandidwa ngakhalenso zimene ali nazo. 13 N’chifukwa chake ndikulankhula nawo mwa mafanizo. Pakuti ngakhale akuona, kuona kwawo n’kopanda phindu. Ngakhale akumva, kumva kwawo n’kopanda phindu, ndipo sazindikira tanthauzo lake. 14 Ulosi wa Yesaya ukukwaniritsidwa pa iwowa, umene umati, ‘Kumva, mudzamva ndithu, koma osazindikira tanthauzo lake. Kuona, mudzaona ndithu, koma osazindikira. 15 Pakuti anthu awa aumitsa mtima wawo, ndipo amva ndi makutu awo koma osalabadira. Atseka maso awo kuti asaone ndi maso awo ndi kumva ndi makutu awo ndi kuzindikira tanthauzo lake m’mitima yawo n’kutembenuka, kuti ine ndiwachiritse.’ 16 “Koma inu ndinu odala chifukwa maso anu amaona, komanso makutu anu amamva. 17 Pakuti ndikukuuzani ndithu, Aneneri ambiri komanso anthu olungama analakalaka kuti aone zinthu zimene mukuziona inuzi koma sanazione, kutinso amve zimene mukumva inuzi koma sanazimve. 18 “Tsopano inu, mvetserani fanizo la munthu wofesa mbewu. 19 Munthu aliyense akamva mawu a ufumu koma osazindikira tanthauzo lake, woipayo amabwera n’kukwatula zomwe zafesedwa mumtima wa munthuyo. Izi ndi zofesedwa m’mbali mwa msewu zija. 20 Koma zofesedwa pamiyala, ndi munthu amene wamva mawu ndi kuwavomereza mwamsanga ndiponso mwachimwemwe. 21 Komabe pa iye yekha alibe mizu ndipo amapitirizabe kwa kanthawi. Koma pamene chisautso kapena mazunzo zayamba chifukwa cha mawuwo, iye amapunthwa mwamsanga. 22 Zimene zafesedwa paminga, ndi munthu amene amamva mawu, koma nkhawa za moyo wa m’nthawi* ino ndiponso chinyengo champhamvu cha chuma zimalepheretsa mawuwo kukula, ndipo iye amakhala wosabala zipatso. 23 Mbewu zimene zafesedwa panthaka yabwino, ndi munthu amene wamva mawu ndi kuzindikira tanthauzo lake, amene amabaladi zipatso. Uyu zipatso 100, uyo 60, winayo 30.”

Onani Matanthauzo a Mawu Ena.


^ (Mat. 24:13) Koma amene adzapirire mpaka pa mapeto, ndiye amene adzapulumuke.



^ (1 Akor. 3:9) Pakuti ndife antchito anzake a Mulungu. Inuyo ndinu munda wa Mulungu umene ukulimidwa, nyumba ya Mulungu.



^ (2 Tim. 4:2) lalikira mawu. Lalikira modzipereka, m’nthawi yabwino ndi m’nthawi yovuta. Dzudzula, tsutsa, dandaulira. Chita zimenezi ndi luso la kuphunzitsa ndiponso moleza mtima kwambiri.








NYIMBO 65

Pita Patsogolo


(Aheberi 6:1)




	1. Pita patsogolo khala wolimba!

Onetsa kuwala anthu onse aone.

Sonyezatu luso muutumiki;

M’lungu adzathandiza.

Utumikiwu ndi wa onse.

Yesu naye anauchita.

Dalira Mulungu kuti usagwe,

Gwiritsa chilungamo.



	2. Pita patsogolo molimba mtima!

Uzilalikira ku mtundu uliwonse.

Tamanda Yehova Mfumu yathuyo,

Polalikira nawo.

Adani angatiopseze,

Tisaleke, onse amvetu.

Kuti Ufumu wa M’lungu wayamba.

Phunzitsa choonadi.



	3. Pita patsogolo usabwerere,

Wonjezera luso

ntchito ndi yaikulu.

Mzimu wa Mulungu ukuthandize,

Udzapeza chimwemwe.

Konda anthu omwe wapeza.

Bwerera, uwafike m’mtima.

Athandize apite patsogolo,

Cho’nadi chiziwala.











(Onaninso Afil. 1:27; 3:16; Aheb. 10:39.)







^ (Aheb. 6:1) Pa chifukwa chimenechi, pamene tasiya chiphunzitso choyambirira cha Khristu tsopano, tiyeni tiyesetse mwakhama kuti tikhale okhwima mwauzimu. Tisayambe kuyalanso maziko, amene ndi kulapa ntchito zakufa, chikhulupiriro mwa Mulungu,



^ (Afil. 1:27) Chachikulu, makhalidwe anu akhale oyenera uthenga wabwino wa Khristu. Kuti kaya ndabwera kudzakuonani kapena pamene ine kulibe, ndizimva za inu, kuti mukulimbikira mu mzimu umodzi. Ndipo ndi mtima umodzi, mukulimbika pamodzi chifukwa cha chikhulupiriro cha uthenga wabwino.



^ (Afil. 3:16) Komabe, mulimonse mmene tapitira patsogolo, tiyeni tipitirize kupita patsogolo mwa kuyenda moyenera m’njira yomweyo.



^ (Aheb. 10:39) Tsopano, ife si mtundu wa anthu obwerera m’mbuyo kupita kuchiwonongeko, koma mtundu wa anthu okhala ndi chikhulupiriro chosunga moyo.








NYIMBO 66

Lengezani Uthenga Wabwino


(Chivumbulutso 14:6, 7)




	1. Poyamba sitinkadziwa za Ufumu.

Pano tikudziwa Mfumu yalonjezo.

Mwa chifundo ndi chikondi cha Yehova,

Anaganizira anthu ochimwafe.

Anakonza zoti Yesu alamule;

Ufumuwo unali

woti udzabadwe.

Komanso kusankha kagulu ka nkhosa,

Kadzakhale mkwatibwi wa Mwana wake.



	2. Mulungu ankadziwa za uthengawu.

Pano akufuna anthu audziwe.

Angelo amakondwa potithandiza

Kugwira ntchito yolengeza Ufumu.

Tilitu ndi udindo ndiponso mwayi

Wom’tamanda ndi kuyeretsa

dzina lake.

Tili ndi mwayi wolengeza dzinalo

Mwa kulalikira uthenga wabwino.











(Onaninso Maliko 4:11; Mac. 5:31; 1 Akor. 2:1, 7.)







^ (Chiv. 14:6, 7) Ndinaona mngelo winanso akuuluka chapafupi m’mlengalenga. Iye anali ndi uthenga wabwino wosatha woti aulengeze monga nkhani yosangalatsa kwa anthu okhala padziko lapansi, ndi kudziko lililonse, fuko lililonse, chinenero chilichonse, ndi mtundu uliwonse. 7 Iye anali kunena mofuula kuti: “Opani Mulungu ndi kumupatsa ulemerero, chifukwa ola lakuti apereke chiweruzo lafika. Chotero lambirani Iye amene anapanga kumwamba, dziko lapansi, nyanja, ndi akasupe amadzi.”



^ (Maliko 4:11) Ndipo iye anayamba kuwauza kuti: “Inu mwapatsidwa mwayi wozindikira chinsinsi chopatulika cha ufumu wa Mulungu. Koma kwa amene ali kunja zonse zimachitika mwa mafanizo,



^ (Mac. 5:31) Ameneyo Mulungu anamukweza kudzanja lake lamanja monga Mtumiki Wamkulu ndi Mpulumutsi. Anachita zimenezi kuti Aisiraeli alape ndi kuti machimo awo akhululukidwe.



^ (1 Akor. 2:1) Chotero abale, pamene ndinafika kwa inu kudzalengeza za chinsinsi chopatulika cha Mulungu, sindinafike ndi malankhulidwe adzaoneni kapena ndi nzeru zodabwitsa.



^ (1 Akor. 2:7) Koma tikulankhula za nzeru ya Mulungu imene inaonekera m’chinsinsi chopatulika, nzeru yobisika. Mulungu anakonzeratu zochita zimenezi kusanakhale nthawi* zosiyanasiyana, kuti tikhale ndi ulemerero.

Onani Matanthauzo a Mawu Ena.







NYIMBO 67

“Lalikira Mawu”


(2 Timoteyo 4:2)




	1. Mulungu watilamula;

Ndipo tikufunika kumvera.

Tifotokozeretu anthu

Adziwe chiyembekezo chathu.

(KOLASI)

Lalikira

Indetu onse amve!

Lalika,

Dzikoli lisanathe.

Lalika,

Ofatsa amvetsetse.

Lalika

M’dziko lonse!





	2. Mavuto adzatiyesa;

Tingapezeke tikunyozedwa.

Kulalikira kungavute,

Tidzakhulupirirabe M’lungu.

(KOLASI)

Lalikira

Indetu onse amve!

Lalika,

Dzikoli lisanathe.

Lalika,

Ofatsa amvetsetse.

Lalika

M’dziko lonse!





	3. Nthawi zina tidzapeza,

Anthu ofunadi kumvetsera.

Tiwaphunzitsa ’pulumuke

Dzina la Yehova tiyeretse.

(KOLASI)

Lalikira

Indetu onse amve!

Lalika,

Dzikoli lisanathe.

Lalika,

Ofatsa amvetsetse.

Lalika

M’dziko lonse!













(Onaninso Mat. 10:7; 24:14; Mac. 10:42; 1 Pet. 3:15.)







^ (2 Tim. 4:2) lalikira mawu. Lalikira modzipereka, m’nthawi yabwino ndi m’nthawi yovuta. Dzudzula, tsutsa, dandaulira. Chita zimenezi ndi luso la kuphunzitsa ndiponso moleza mtima kwambiri.



^ (Mat. 10:7) Pitani ndi kulalikira kuti, ‘Ufumu wakumwamba wayandikira.’



^ (Mat. 24:14) Uthenga wabwino uwu wa ufumu udzalalikidwa padziko lonse lapansi kumene kuli anthu, kuti ukhale umboni ku mitundu yonse, kenako mapeto adzafika.



^ (Mac. 10:42) Ndiponso, anatilamula kuti tilalikire kwa anthu ndi kupereka umboni wokwanira wakuti iyeyu ndi Amene Mulungu anamuika kukhala woweruza anthu amoyo ndi akufa.



^ (1 Pet. 3:15) Koma vomerezani m’mitima mwanu kuti Khristu ndi Ambuye ndiponso kuti ndi woyera. Khalani okonzeka nthawi zonse kuyankha aliyense amene wakufunsani za chiyembekezo chimene muli nacho, koma ayankheni ndi mtima wofatsa ndiponso mwaulemu kwambiri.








NYIMBO 68

Tizifesa Mbewu za Ufumu


(Mateyu 13:4-8)




	1. Bwerani mudzagwire ntchito;

Yotumikira Ambuye.

Iye adzakuthandizani;

Mukamvera malangizo.

Mbewu za cho’nadi zidzakula

M’mitima ya omvetsera.

Choncho tumikirani mwakhama

Pa ntchito imene mwapatsidwa.



	2. Kuti ntchito iyende bwino

Zingadalire inuyo.

Mukaphunzitsa bwino anthu

Adzakondatu cho’nadi.

Muwathandizetu kupirira

Mavuto apadzikoli.

Mudzasangalalatu kuona

Akukonda cho’nadi kwambiri.











(Onaninso Mat. 13:19-23; 22:37.)







^ (Mat. 13:4-8) Pamene anali kufesa, mbewu zina zinagwera m’mbali mwa msewu, ndipo kunabwera mbalame ndi kuzidya. 5 Zina zinagwera pamiyala pamene panalibe dothi lokwanira, ndipo zinamera mwamsanga chifukwa dothilo linali losazama. 6 Koma dzuwa litakwera zinawauka, ndipo chifukwa chopanda mizu zinafota. 7 Komanso mbewu zina zinagwera paminga, ndipo mingazo zinakula ndi kulepheretsa mbewuzo kukula. 8 Komabe zina zinagwera panthaka yabwino ndipo zinayamba kubala zipatso. Mbewu ina inabala zipatso 100, ina 60, ndipo ina 30.



^ (Mat. 13:19-23) Munthu aliyense akamva mawu a ufumu koma osazindikira tanthauzo lake, woipayo amabwera n’kukwatula zomwe zafesedwa mumtima wa munthuyo. Izi ndi zofesedwa m’mbali mwa msewu zija. 20 Koma zofesedwa pamiyala, ndi munthu amene wamva mawu ndi kuwavomereza mwamsanga ndiponso mwachimwemwe. 21 Komabe pa iye yekha alibe mizu ndipo amapitirizabe kwa kanthawi. Koma pamene chisautso kapena mazunzo zayamba chifukwa cha mawuwo, iye amapunthwa mwamsanga. 22 Zimene zafesedwa paminga, ndi munthu amene amamva mawu, koma nkhawa za moyo wa m’nthawi* ino ndiponso chinyengo champhamvu cha chuma zimalepheretsa mawuwo kukula, ndipo iye amakhala wosabala zipatso. 23 Mbewu zimene zafesedwa panthaka yabwino, ndi munthu amene wamva mawu ndi kuzindikira tanthauzo lake, amene amabaladi zipatso. Uyu zipatso 100, uyo 60, winayo 30.”

Onani Matanthauzo a Mawu Ena.


^ (Mat. 22:37) Iye anamuyankha kuti: “‘Uzikonda Yehova* Mulungu wako ndi mtima wako wonse, moyo wako wonse, ndi maganizo ako onse.’

Onani Zakumapeto 2.







NYIMBO 69

Pitirizani Kulalikira za Ufumu


(2 Timoteyo 4:5)




	1. Pitani patsogolo ndithu

Polalikira konse.

Muthandize anthu ofatsa,

Akonde choonadi.

Ndi mwayidi kutumikira;

Tikonde kulalikira.

Chitirani umboni M’lungu;

Ndi dzina lake loyera.

(KOLASI)

Pitirizani kulalikira

padziko lonse.

Pitirizani kukhala

okhulupirikabe.





	2. Tipite patsogolo tonse,

Amuna ndi akazi.

Odzozedwa ndi nkhosa zina

Tisasiye cho’nadi.

Ndi kofunika kuti anthu

Amve uthenga wabwino.

Yehova atipatsa mphamvu;

Ndipo sitiopa kanthu!

(KOLASI)

Pitirizani kulalikira

padziko lonse.

Pitirizani kukhala

okhulupirikabe.













(Onaninso Sal. 23:4; Mac. 4:29, 31; 1 Pet. 2:21.)







^ (2 Tim. 4:5) Koma iwe ukhalebe woganiza bwino pa zinthu zonse, imva zowawa, gwira ntchito ya mlaliki,* ndipo ukwaniritse mbali zonse za utumiki wako.

“Mlaliki” palembali akutanthauza “mmishonale.”


^ (Sal. 23:4) Ngakhale ndikuyenda m’chigwa cha mdima wandiweyani, Sindikuopa kanthu, Pakuti inu muli ndi ine. Chibonga chanu ndi ndodo yanu ndi zimene zimandilimbikitsa.



^ (Mac. 4:29) Koma tsopano Yehova, imvani mmene akutiopsezera, ndipo lolani kuti akapolo anu apitirize kulankhula mawu anu molimba mtima.



^ (Mac. 4:31) Atatha kupembedzera, malo amene anasonkhanawo anagwedezeka. Pamenepo aliyense wa iwo anadzazidwa ndi mzimu woyera, ndipo anayamba kulankhula mawu a Mulungu molimba mtima.



^ (1 Pet. 2:21) Ndipotu anakuitanirani ku moyo umenewu, pakuti ngakhale Khristu anavutika chifukwa cha inu, ndipo anakusiyirani chitsanzo kuti mutsatire mapazi ake mosamala kwambiri.








NYIMBO 70

Fufuzani Anthu Oyenerera


(Mateyu 10:11-15)




	1. Ambuye wathu anatisonyeza,

Njira yolalikirira:

‘Fufuzani anthu oyenerera,

Ofuna kumva choonadi.

Muziwapatsa moni eni nyumba,

Ndi kuwafunira mtendere.

Ngati sanakulandireni,

Sasani fumbi m’mapazi muchoke.’



	2. Onse amene akulandirani,

Alandiranso Ambuye.

Athandizeni kusonyeza mtima

Wofuna kudziwa cho’nadi.

Musadere nkhawa zoti munene,

Yehova akuthandizani.

Mawu anu akakhala okoma

Ofatsa adzasangalala.











(Onaninso Mac. 13:48; 16:14; Akol. 4:6.)







^ (Mat. 10:11-15) “Mukalowa mumzinda kapena m’mudzi uliwonse, fufuzani mmenemo yemwe ali woyenerera, ndipo mukhalebe momwemo kufikira nthawi yochoka. 12 Pamene mukulowa m’nyumba, perekani moni kwa a m’banja limenelo. 13 Ngati nyumbayo ili yoyenera, mtendere umene mukuifunira ukhale panyumbayo, koma ngati si yoyenera, mtendere wanu ubwerere kwa inu. 14 Kulikonse kumene munthu sakakulandirani kapena kumvetsera mawu anu, potuluka m’nyumba imeneyo kapena mumzinda umenewo sansani fumbi kumapazi anu. 15 Ndithu ndikukuuzani, Chilango cha Sodomu ndi Gomora pa Tsiku la Chiweruzo chidzakhala chocheperako poyerekeza ndi cha mzinda umenewo.



^ (Mac. 13:48) Pamene anthu a mitundu inawo anamva zimenezi, anakondwera ndi kutamanda mawu a Yehova. Ndipo onse amene anali ndi maganizo abwino amene akanawathandiza kukapeza moyo wosatha anakhala okhulupirira.



^ (Mac. 16:14) Pamenepo panali mayi wina dzina lake Lidiya ndipo anali wolambira Mulungu. Iyeyu anali wochokera kumzinda wa Tiyatira ndipo anali wogulitsa nsalu ndi zovala zofiirira. Pamene anali kumvetsera, Yehova anatsegula kwambiri mtima wake kuti atchere khutu ku zimene Paulo anali kunena.



^ (Akol. 4:6) Nthawi zonse mawu anu azikhala achisomo, okoma ngati kuti mwawathira mchere, kuti mudziwe mmene mungayankhire wina aliyense.








NYIMBO 71

Ndife Gulu Lankhondo la Yehova


(Yoweli 2:7)




	1. Ndife gulu lankhondo,

La M’lungu wathu.

Lotsogoleredwa ndi

Mwana wake Yesu.

Satana angatsutse,

Tilalikabe.

Ndife osaopa

Olimba mtima.

(KOLASI)

Ndife gulu lankhondo.

Tikulengeza:

“Ufumu wayamba

Kulamulira.”





	2. Ndife anthu a M’lungu,

Ofunafuna,

Anthu omwe ndi nkhosa,

Zosowa za M’lungu.

Tifuna kuwapeza,

N’kuwaphunzitsa,

N’kuwalimbikitsa:

“Tizisonkhana.”

(KOLASI)

Ndife gulu lankhondo.

Tikulengeza:

“Ufumu wayamba

Kulamulira.”





	3. Ndife gulu lankhondo,

Lomvera Yesu,

Lokonzekera nkhondo,

Lolimbatu mtima.

Koma tikhale tcheru,

Kuti tisagwe.

Zinthu zikavuta,

Tisafooke.

(KOLASI)

Ndife gulu lankhondo.

Tikulengeza:

“Ufumu wayamba

Kulamulira.”













(Onaninso Aef. 6:11, 14; Afil. 1:7; Filim. 2.)







^ (Yow. 2:7) “Amathamanga ngati amuna amphamvu. Amakwera khoma ngati amuna ankhondo. Aliyense amayenda m’njira yake ndipo saphonya njira zawo.



^ (Aef. 6:11) Valani zida zonse zankhondo zochokera kwa Mulungu kuti musasunthike polimbana ndi zochita zachinyengo za Mdyerekezi,



^ (Aef. 6:14) Chotero khalani olimba, mutamanga kwambiri choonadi m’chiuno mwanu, mutavalanso chodzitetezera pachifuwa chachilungamo,



^ (Afil. 1:7) N’zoyenera kwa ineyo kuganizira nonsenu mwa njira imeneyi, pakuti inu ndinu apamtima panga, ndiponso nonsenu ndinu ogawana nane m’kukoma mtima kwakukulu, m’maunyolo anga m’ndende, ndi pa kuteteza uthenga wabwino ndi kukhazikitsa mwalamulo ntchito ya uthenga wabwino.



^ (Filim. 2) mlongo wathu Apiya ndiponso msilikali mnzathu Arikipo, ndi mpingo umene umasonkhana m’nyumba mwako:








NYIMBO 72

Tikulalikira Choonadi Chonena za Ufumu


(Machitidwe 20:20, 21)




	1. Poyamba sitinkadziwa

Zinthu zoti tizichita.

Yehova ’natumiza

Choonadi ndi kuwala.

Ndipo tinazindikira

Chifuniro cha Yehova,

Kuti tim’tumikire

Ndi kumalengeza dzina lake.

Timalalikira ndithu

Pamakomo ndi mumsewu.

Timathandiza anzathu

Choonadi achidziwe.

Tiyeni tiziyesetsa

Kutumikira Mulungu,

Kufikira Yehova

Atanena kuti tamaliza.











(Onaninso Yos. 9:9; Yes. 24:15; Yoh. 8:12, 32.)







^ (Mac. 20:20, 21) Komatu sindinakubisireni chilichonse chopindulitsa, ndipo sindinaleke kukuphunzitsani poyera komanso kunyumba ndi nyumba. 21 Koma ndachitira umboni mokwanira kwa Ayuda ndi kwa Agiriki omwe, kuti alape ndi kutembenukira kwa Mulungu, komanso kuti akhale ndi chikhulupiriro mwa Ambuye wathu Yesu.



^ (Yos. 9:9) Iwo anamuyankha kuti: “Akapolo anufe tachokera kudziko lakutali kwambiri. Tabwera chifukwa tamva za dzina la Mulungu wanu, Yehova. Tamva mbiri yake ndi zonse zimene anachita ku Iguputo.



^ (Yes. 24:15) N’chifukwa chake iwo adzalemekeze Yehova m’chigawo cha kuwala.* M’zilumba zakunyanja adzalemekeza dzina la Yehova, Mulungu wa Isiraeli.

Mwina kutanthauza chigawo cha kum’mawa kapena kudera lakutali.


^ (Yoh. 8:12) Pamenepo Yesu analankhula nawonso kuti: “Ine ndine kuwala kwa dziko. Wonditsatira ine sadzayenda mumdima, koma adzakhala nako kuwala kwa moyo.”



^ (Yoh. 8:32) Mudzadziwa choonadi, ndipo choonadi chidzakumasulani.”








NYIMBO 73

Tithandizeni Kukhala Olimba Mtima


(Machitidwe 4:29)




	1. Polalikira Ufumu,

 Kukweza dzina lanu,

Anthu ena amatsutsa,

Ndiponso kutinyoza.

Koma sitiwaopa,

Timamvera inu nokha.

Choncho Yehova, tikupempha;

Mutipatse mzimu wanu.

(KOLASI)

Polalikira uthenga,

Mutichotsere mantha.

Tikhale olimba mtima

Anthu amve uthenga.

Amagedo ikufika,

Tikhale olimba mtima,

Tithandizeni Yehova.

Tikupempha.





	2. Pamene tichita mantha,

Mudziwa ndife fumbi.

Mudzatithandiza ndithu

Paja munalonjeza.

Imvani kuopseza,

Kwa anthu odana nafe.

Tithandizeni, tisaope

Tikhale olimba mtima.

(KOLASI)

Polalikira uthenga,

Mutichotsere mantha.

Tikhale olimba mtima

Anthu amve uthenga.

Amagedo ikufika,

Tikhale olimba mtima,

Tithandizeni Yehova.

Tikupempha.













(Onaninso 1 Ates. 2:2; Aheb. 10:35.)







^ (Mac. 4:29) Koma tsopano Yehova, imvani mmene akutiopsezera, ndipo lolani kuti akapolo anu apitirize kulankhula mawu anu molimba mtima.



^ (1 Ates. 2:2) Koma mukudziwa kuti choyamba titavutika ndi kuchitidwa zachipongwe ku Filipi, tinalimba mtima mothandizidwa ndi Mulungu wathu ndipo tinalankhula kwa inu uthenga wabwino wa Mulungu movutikira kwambiri.



^ (Aheb. 10:35) Chotero, musataye ufulu wanu wa kulankhula, umene udzabweretse mphoto yaikulu kwambiri.








NYIMBO 74

Tiyeni Tiimbire Limodzi Nyimbo ya Ufumu


(Salimo 98:1)




	1. Iyi ndi nyimbo yachisangalalo;

Yolemekeza M’lungu wamkulu.

Imatipatsadi chiyembekezo.

Imbani nafe nyimbo yathuyi:

(KOLASI)

‘Lambirani M’lungu wathu,

Mwana waketu ndi Mfumu!

Dzaphunzireni nyimbo ya Ufumu

Tamandani dzina la Mulungu.’





	2. Ndi nyimboyi tilengeza Ufumu.

Khristu Yesu ndi wolamulira.

Ndipo mtundu watsopano wabadwa

Nawo ukumusangalalira.

(KOLASI)

‘Lambirani M’lungu wathu,

Mwana waketu ndi Mfumu!

Dzaphunzireni nyimbo ya Ufumu

Tamandani dzina la Mulungu.’





	3. Nyimboyi omwe angaiphunzire,

Ndi amene amadzichepetsa.

M’dziko lonse ambiri aphunzira.

Akuitananso anthu ena.

(KOLASI)

‘Lambirani M’lungu wathu,

Mwana waketu ndi Mfumu!

Dzaphunzireni nyimbo ya Ufumu

Tamandani dzina la Mulungu.’













(Onaninso Sal. 95:6; 1 Pet. 2:9, 10; Chiv. 12:10.)







^ (Sal. 98:1) IMBIRANI Yehova nyimbo yatsopano, Pakuti zimene wachita ndi zodabwitsa. Dzanja lake lamanja, ndithu mkono wake woyera, wabweretsa chipulumutso.



^ (Sal. 95:6) Bwerani timuweramire ndi kumupembedza. Tiyeni tigwade pamaso pa Yehova amene ndiye Wotipanga.



^ (1 Pet. 2:9, 10) Koma inu ndinu “fuko losankhidwa mwapadera, ansembe achifumu, mtundu woyera, anthu odzakhala chuma chapadera, kuti mulengeze makhalidwe abwino kwambiri” a amene anakuitanani kuchoka mu mdima kulowa m’kuwala kwake kodabwitsa. 10 Pakuti kale simunali mtundu, koma tsopano ndinu mtundu wa anthu a Mulungu. Munali anthu amene sanakuchitireni chifundo, koma tsopano ndinu amene mwachitiridwa chifundo.



^ (Chiv. 12:10) Ndipo ndinamva mawu ofuula kumwamba, akuti: “Tsopano chipulumutso, mphamvu, ufumu wa Mulungu wathu, ndi ulamuliro wa Khristu wake zafika, chifukwa woneneza abale athu waponyedwa pansi. Iyeyo anali kuwaneneza usana ndi usiku pamaso pa Mulungu wathu.








NYIMBO 75

“Ine Ndilipo! Nditumizeni!”


(Yesaya 6:8)




	1. Lero anthu akunyoza

Dzina loyera la M’lungu.

Ena amati n’ngwankhanza.

Enanso: “Kulibe M’lungu.”

Ndani adzaliyeretsa,

Dzina la Yehova M’lungu?

(KOLASI 1)

‘Ndilipo! Nditumizeni!

Ndidzaimbira inuyo.

Ndi mwayi waukulu, Mbuye.

Ine! Nditumizeni!’





	2. Anthu osaopa M’lungu;

Akumati akuchedwa.

Amalambira mafano,

Ena eti Kaisara.

Ndani adzawachenjeza

Za nkhondo ya M’lungu wathu?

(KOLASI 2)

‘Ndilipo! Nditumizeni!

N’dzachenjeza mosaopa.

Ndi mwayi waukulu, Mbuye.

Ine! Nditumizeni!’





	3. Anthu ofatsa ’kulira

Zoipa zikuchuluka.

Iwo amafunitsitsa

Choonadi chomasula.

Ndani adzawatonthoza?

Ndani adzawathandiza?

(KOLASI 3)

‘Ndilipo! Nditumizeni!

Ndidzaphunzitsa ofatsa.

Ndi mwayi waukulu, Mbuye.

Ine! Nditumizeni!’













(Onaninso Sal. 10:4; Ezek. 9:4.)







^ (Yes. 6:8) Kenako ndinayamba kumva mawu a Yehova akufunsa kuti: “Kodi nditumiza ndani, ndipo ndani apite m’malo mwa ife?” Ine ndinayankha kuti: “Ine ndilipo! Nditumizeni.”



^ (Sal. 10:4) Chifukwa cha kutukumuka mtima kwake, woipa safufuza kuti adziwe Mulungu. Iye amangoganiza kuti: “Kulibe Mulungu.”



^ (Ezek. 9:4) Pamenepo Yehova anauza munthu uja kuti: “Uyendeyende mumzinda wonse wa Yerusalemu, ndipo ulembe chizindikiro pamphumi za anthu amene akuusa moyo* ndi kubuula chifukwa cha zonyansa zonse zimene zikuchitika mumzindawu.”

Onani Matanthauzo a Mawu Ena.







NYIMBO 76

Kodi Mumamva Bwanji?


(Aheberi 13:15)




	1. Kodi m’mamva bwanji

m’kazindikira kuti,

mwasonyezadi khama

pophunzitsa ena?

Inde m’kayesetsa,

M’lungu adzadalitsa.

Mudzathandiza anthu

kudziwa Mulungu.

(KOLASI)

Timasangalala ndithu

kupereka mtima wathu.

Choncho tim’tumikirebe

tsiku lililonse.





	2. Kodi m’mamva bwanji

m’kazindikira kuti,

mwawafika pamtima

akamva uthenga?

Ena amakana,

ena kunamizidwa.

Koma timanyadira

tikalalikira.

(KOLASI)

Timasangalala ndithu

kupereka mtima wathu.

Choncho tim’tumikirebe

tsiku lililonse.





	3. Kodi m’mamva bwanji

m’kakumbukira kuti,

mwa chikondi Yehova

amatsogolera?

Timalalikira,

anthu timaphunzitsa,

akhale ndi tsogolo

adzapeze moyo.

(KOLASI)

Timasangalala ndithu

kupereka mtima wathu.

Choncho tim’tumikirebe

tsiku lililonse.













(Onaninso Mac. 13:48; 1 Ates. 2:4; 1 Tim. 1:11.)







^ (Aheb. 13:15) Kudzera mwa iye, tiyeni nthawi zonse tizitamanda Mulungu. Tizichita zimenezi monga nsembe imene tikupereka kwa Mulungu, yomwe ndi chipatso cha milomo yathu. Timagwiritsa ntchito milomo imeneyi polengeza dzina lake kwa anthu ena.



^ (Mac. 13:48) Pamene anthu a mitundu inawo anamva zimenezi, anakondwera ndi kutamanda mawu a Yehova. Ndipo onse amene anali ndi maganizo abwino amene akanawathandiza kukapeza moyo wosatha anakhala okhulupirira.



^ (1 Ates. 2:4) Koma popeza Mulungu wationa kuti ndife oyenera kupatsidwa ntchito yolalikira uthenga wabwino, tikulankhula monga anthu okondweretsa Mulungu, yemwe amavomereza mitima yathu, osati monga okondweretsa anthu.



^ (1 Tim. 1:11) Chiphunzitso chimenechi n’chogwirizana ndi uthenga wabwino waulemerero umene anauika m’manja mwanga, wochokera kwa Mulungu wachimwemwe.








NYIMBO 77

Kuwala M’dziko Lamdima


(2 Akorinto 4:6)




	1. M’dzikoli mulitu mdima,

Anthu sakumvera.

Koma taona kuwala,

Ngati m’bandakucha.

(KOLASI)

Uthenga wa M’lungu,

Wawala ngati dzuwa

M’dziko lamdimali.

Ukupatsa anthu

Onse chiyembekezo

Mdima watha.





	2. Tidzutse omwe agona,

Poti nthawi yatha.

Ndipo tiwalimbikitse,

Tiwapempherere.

(KOLASI)

Uthenga wa M’lungu,

Wawala ngati dzuwa

M’dziko lamdimali.

Ukupatsa anthu

Onse chiyembekezo

Mdima watha.













(Onaninso Yoh. 3:19; 8:12; Aroma 13:11, 12; 1 Pet. 2:9.)







^ (2 Akor. 4:6) Pakuti Mulungu ndiye anati: “Kuwala kuunike kuchokera mu mdima,” ndipo kudzera mwa nkhope ya Khristu, waunika mitima yathu kuti iwale ndi ulemerero wokhudzana ndi kudziwa Mulungu.



^ (Yoh. 3:19) Tsopano maziko operekera chiweruzo ndi awa, kuwala kwafika m’dziko koma anthu akonda mdima m’malo mwa kuwala, pakuti ntchito zawo n’zoipa.



^ (Yoh. 8:12) Pamenepo Yesu analankhula nawonso kuti: “Ine ndine kuwala kwa dziko. Wonditsatira ine sadzayenda mumdima, koma adzakhala nako kuwala kwa moyo.”



^ (Aroma 13:11, 12) Chitani zimenezi, makamakanso chifukwa chakuti nyengo ino mukuidziwa, kuti tili kale mu ola lakuti mudzuke ku tulo, pakuti chipulumutso chathu chili pafupi kwambiri tsopano kusiyana ndi nthawi imene tinakhala okhulupirira. 12 Usiku uli pafupi kutha, usana wayandikira. Chotero tiyeni tivule ntchito za mdima ndipo tivale zida za kuwala.



^ (1 Pet. 2:9) Koma inu ndinu “fuko losankhidwa mwapadera, ansembe achifumu, mtundu woyera, anthu odzakhala chuma chapadera, kuti mulengeze makhalidwe abwino kwambiri” a amene anakuitanani kuchoka mu mdima kulowa m’kuwala kwake kodabwitsa.








NYIMBO 78

“Kuphunzitsa Mawu a Mulungu”


(Machitidwe 18:11)




	1. Ophunzitsa choonadi,

Amasangalala.

Timapeza madalitso

Ochuluka ndithu.

Timatsanziratu Yesu

Pophunzitsa ena.

Ndipo timawathandizatu

Kukonda Mulungu.



	2. Pamene tikuphunzitsa,

Tichite zabwino,

Anthu onse aonetu

Kuwala kwa M’lungu.

Timafufuza mwakhama,

Mawu a Mulungu.

Pouza ena uthengawu

Timaphunziranso.



	3. Zofunika pophunzitsa

M’lungu watipatsa.

Ndipo tikamamupempha,

Adzatithandiza.

Timakonda Mawu ake;

Omwe ndi oona.

Tikakonda ophunzira,

Adzatumikiranso.











(Onaninso Sal. 119:97; 2 Tim. 4:2; Tito 2:7; 1 Yoh. 5:14.)







^ (Mac. 18:11) Choncho anakhazikika kumeneko chaka ndi miyezi 6, akuwaphunzitsa mawu a Mulungu.



^ (Sal. 119:97) Ndimakonda kwambiri chilamulo chanu! Ndimasinkhasinkha chilamulocho tsiku lonse.



^ (2 Tim. 4:2) lalikira mawu. Lalikira modzipereka, m’nthawi yabwino ndi m’nthawi yovuta. Dzudzula, tsutsa, dandaulira. Chita zimenezi ndi luso la kuphunzitsa ndiponso moleza mtima kwambiri.



^ (Tito 2:7) M’zinthu zonse, ukhale chitsanzo pa ntchito zabwino. Chiphunzitso chako chikhale chopanda chinyengo. Usonyeze kuti ndiwe wopanda chibwana.



^ (1 Yoh. 5:14) Ifetu timamudalira kuti chilichonse chimene tingamupemphe mogwirizana ndi chifuniro chake, amatimvera.








NYIMBO 79

Athandizeni Kukhala Olimba


(Mateyu 28:19, 20)




	1. Kuphunzitsa nkhosa za M’lungu

Ndi mwayi wapadera.

Yehova wawatsogolera

Amakonda cho’nadi.

(KOLASI)

Yehova tikupemphatu

Kuti muziwateteza.

Mwa Yesu tikupemphani: Athandizenibe

Akhale olimba.





	2. Mayesero akawagwera,

Tinkawapempherera.

Tinawaphunzitsa mwakhama;

Pano adalitsidwa.

(KOLASI)

Yehova tikupemphatu

Kuti muziwateteza.

Mwa Yesu tikupemphani: Athandizenibe

Akhale olimba.





	3. Akhale okudalirani,

Inu M’lungu ndi Yesu.

Apirire pamayesero,

Akalandire moyo.

(KOLASI)

Yehova tikupemphatu

Kuti muziwateteza.

Mwa Yesu tikupemphani: Athandizenibe

Akhale olimba.













(Onaninso Luka 6:48; Mac. 5:42; Afil. 4:1.)







^ (Mat. 28:19, 20) Choncho pitani mukaphunzitse anthu a mitundu yonse kuti akhale ophunzira anga. Muziwabatiza m’dzina la Atate, ndi la Mwana, ndi la mzimu woyera, 20 ndi kuwaphunzitsa kusunga zinthu zonse zimene ndinakulamulirani. Ndipo dziwani kuti ine ndili pamodzi ndi inu masiku onse mpaka m’nyengo ya mapeto a nthawi* ino.”

Onani Matanthauzo a Mawu Ena.


^ (Luka 6:48) Iyeyo ali ngati munthu womanga nyumba, amene anakumba mozama kwambiri ndi kuyala maziko pathanthwe. Ndipo pamene mtsinje unasefukira, madzi anawomba nyumbayo, koma sanathe kuigwedeza, chifukwa anaimanga bwino.



^ (Mac. 5:42) Ndipo tsiku ndi tsiku m’kachisi ndiponso kunyumba ndi nyumba, anapitiriza mwakhama kuphunzitsa ndi kulengeza uthenga wabwino wonena za Khristu, Yesu.



^ (Afil. 4:1) Choncho abale anga okondedwa, inu amene ndimakukondani ndiponso amene ndimalakalaka kukuonani, inu chimwemwe changa ndi chisoti changa chaulemerero, pitirizani kulimbikira mwa Ambuye.








NYIMBO 80

“Talawani Ndipo Muona Kuti Yehova Ndi Wabwino”


(Salimo 34:8)




	1. Kutumikira Mulungu;

Kumatisangalatsadi.

Ntchito n’njambiri yolalikira,

Timaipezera nthawi.

(KOLASI)

M’lungu akuti: ‘Talawani​—

Inetu ndi wabwino.’

Timapindula tikachita,

Zonse zomwe tingathe.





	2. Mtumiki wanthawi zonse,

M’lungu amamudalitsa.

Amamupatsa zofunikira,

Amakhala wokhutira.

(KOLASI)

M’lungu akuti: ‘Talawani​—

Inetu ndi wabwino.’

Timapindula tikachita,

Zonse zomwe tingathe.













(Onaninso Maliko 14:8; Luka 21:2; 1 Tim. 1:12; 6:6.)







^ (Sal. 34:8) Anthu inu, talawani ndipo muona kuti Yehova ndi wabwino. Wodala ndi munthu wamphamvu amene amathawira kwa iye.



^ (Maliko 14:8) Mayiyu wachita zimene angathe. Iye wapakiratu thupi langa mafuta onunkhira kukonzekera kuikidwa kwanga m’manda.



^ (Luka 21:2) Kenako anaona mkazi wina wamasiye wosauka akuponya timakobidi tiwiri tating’ono mmenemo.



^ (1 Tim. 1:12) Ndikuyamika Khristu Yesu Ambuye wathu amene anandipatsa mphamvu poona kuti ndine wokhulupirika, ndipo anandipatsa utumiki.



^ (1 Tim. 6:6) Ndithudi, kukhala wodzipereka kwa Mulungu kumeneko limodzi ndi kukhala wokhutira ndi zimene tili nazo, ndi njiradi yopezera phindu lalikulu.








NYIMBO 81

Moyo wa Mpainiya


(Mlaliki 11:6)




	1. M’mawa uliwonse, tulo tisanathe,

Timadzuka n’kupita

kolalikira uthenga.

Ndipo Mulungu amatitsogolera

Timakondwa anthu

akamamvetsera uthenga.

(KOLASI)

Tinasankha,

kutumikira Yehova.

Timachita zofuna zake.

Tipitirizabe kulalikiraku,

Tikatero timasonyeza

Chikondi.





	2. Pofika madzulo, timatopa ndithu,

Komabe timapeza

chimwemwe potumikira.

Madalitso Yehova amatipatsa

Nthawi zonse

timamuthokoza potithandiza.

(KOLASI)

Tinasankha,

kutumikira Yehova.

Timachita zofuna zake.

Tipitirizabe kulalikiraku,

Tikatero timasonyeza

Chikondi.













(Onaninso Yos. 24:15; Sal. 92:2; Aroma 14:8.)







^ (Mlal. 11:6) Bzala mbewu zako m’mawa, ndipo dzanja lako lisapume mpaka madzulo, chifukwa sukudziwa pamene padzachite bwino, kaya pano kapena apo, kapena ngati zonsezo zidzachite bwino.



^ (Yos. 24:15) Ngati kutumikira Yehova kukukuipirani, sankhani lero amene mukufuna kum’tumikira, kaya milungu imene makolo anu amene anali kutsidya lina la Mtsinje anatumikira, kapena milungu ya Aamori amene mukukhala m’dziko lawo. Koma ine ndi a m’nyumba yanga, tizitumikira Yehova.”



^ (Sal. 92:2) Ndi bwino kunena za kukoma mtima kwanu kosatha m’mawa, Ndi za kukhulupirika kwanu usiku,



^ (Aroma 14:8) Pakuti tikakhala ndi moyo, timakhalira moyo Yehova,* ndipo tikafa, timafera Yehova. Chotero kaya tikhale ndi moyo kapena tife, ndife a Yehova.

Onani Zakumapeto 2.







NYIMBO 82

“Onetsani Kuwala Kwanu”


(Mateyu 5:16)




	1. Yesu walamula

Kuti tiwale,

Monga dzuwa

limawalira onse.

Mawu a mtendere,

Ali m’Malemba.

Choncho tizisonyeza

Kuwala kwa Ya.



	2. Uthenga wa M’lungu

Onse amvetu,

Uzitiwalira

Polalikira.

Mfundo za cho’nadi

Zitsogolere.

Anthu asankhe okha,

Kumva uthenga.



	3. Tikamasonyeza

Kukoma mtima,

Timawalitsadi

Dziko la mdima.

Choncho tisonyeze

Kuwala kwathu,

Tikatero Mulungu

Asangalala.











(Onaninso Sal. 119:130; Mat. 5:14, 15, 45; Akol. 4:6.)







^ (Mat. 5:16) Momwemonso, onetsani kuwala kwanu pamaso pa anthu, kuti aone ntchito zanu zabwino ndi kuti alemekeze Atate wanu wakumwamba.



^ (Sal. 119:130) Kuululidwa kwa mawu anu kumapereka kuwala, Kumathandiza anthu osadziwa zambiri kukhala ozindikira.



^ (Mat. 5:14, 15) “Inu ndinu kuwala kwa dziko. Mzinda ukakhala paphiri subisika. 15 Anthu akayatsa nyale, saivundikira ndi dengu, koma amaiika pachoikapo nyale ndipo imaunikira onse m’nyumbamo.



^ (Mat. 5:45) kuti musonyeze kuti ndinudi ana a Atate wanu wakumwamba. Chifukwa iye amawalitsira dzuwa lake pa anthu oipa ndi abwino, ndi kuvumbitsira mvula anthu olungama ndi osalungama omwe.



^ (Akol. 4:6) Nthawi zonse mawu anu azikhala achisomo, okoma ngati kuti mwawathira mchere, kuti mudziwe mmene mungayankhire wina aliyense.








NYIMBO 83

“Kunyumba ndi Nyumba”


(Machitidwe 20:20)




	1. Kunyumba ndi nyumba

Ife timalalikira.

Kulikonse nkhosa za M’lungu,

Zikudyetsedwa.

Zoti Ufumu wa M’lungu

Ukulamulira,

Akhristu, tikulengeza

Akulu ndi ana.



	2. Khomo ndi khomo,

Tinene za chipulumutso.

Dzina la M’lungu aitane

Apulumuke.

Adzaitana bwanji

Dzina lomwe sadziwa?

Choncho kumakomo awo

Tidzalilengeza.



	3. Khomo ndi khomo

Tiyeni tifalitse mawu.

Asankhe okha kumvera,

Kapena kukana.

Koma dzina la Yehova

Tidzalengezabe.

Ndipo potero,

Tidzapezadi nkhosa zake.











(Onaninso Mac. 2:21; Aroma 10:14.)







^ (Mac. 20:20) Komatu sindinakubisireni chilichonse chopindulitsa, ndipo sindinaleke kukuphunzitsani poyera komanso kunyumba ndi nyumba.



^ (Mac. 2:21) Ndipo aliyense woitana pa dzina la Yehova adzapulumuka.”’



^ (Aroma 10:14) Komabe, kodi angaitane bwanji munthu amene samukhulupirira? Angakhulupirire bwanji munthu amene sanamvepo za iye? Angamve bwanji za iye popanda wina kulalikira?








NYIMBO 84

Timadzipereka


(Mateyu 9:37, 38)




	1. Yehovatu watipatsa

zomwe timafunikira.

Kuti tizisangalala

pomwe tikum’tumikira.

(KOLASI)

Timadzipereka,

pom’tumikira.

Ndipo kulikonse tipita,

mofunitsitsa.





	2. Padzikoli pali ntchito.

Kosowa tidzapitako.

Tikatero tisonyeza.

kuti ena timakonda.

(KOLASI)

Timadzipereka,

pom’tumikira.

Ndipo kulikonse tipita,

mofunitsitsa.





	3. Komwe tili kuli ntchito,

inde, zofunika luso.

Zinenero taphunzira.

Ena tikulalikira.

(KOLASI)

Timadzipereka,

pom’tumikira.

Ndipo kulikonse tipita,

mofunitsitsa.













(Onaninso Yoh. 4:35; Mac. 2:8; Aroma 10:14.)







^ (Mat. 9:37, 38) Pamenepo anauza ophunzira ake kuti: “Inde, zokolola n’zochuluka, koma antchito ndi ochepa. 38 Choncho pemphani Mwini zokolola kuti atumize antchito kukakolola.”



^ (Yoh. 4:35) Kodi inu simunena kuti kwatsala miyezi inayi kuti tiyambe kukolola? Koma ndikuti: Kwezani maso anu muone m’mindamo, mwayera kale ndipo m’mofunika kukolola. Moti pano



^ (Mac. 2:8) Nanga zikutheka bwanji kuti aliyense wa ife azimva chinenero chimene anabadwa nacho?



^ (Aroma 10:14) Komabe, kodi angaitane bwanji munthu amene samukhulupirira? Angakhulupirire bwanji munthu amene sanamvepo za iye? Angamve bwanji za iye popanda wina kulalikira?








NYIMBO 85

Landiranani


(Aroma 15:7)




	1. Takulandirani inu nonse

Mwasonkhana kuti m’phunzire.

Cho’nadi M’lungu amatipatsa;

Timavomera akamatiitana.



	2. Tikuyamikira abalewa

Chifukwa amatilandira.

Ndi amenewa tizikondana,

Tilandirenso ena odzasonkhana.



	3. Aliyense akuitanidwa,

Ndi M’lungu kudzaphunzitsidwa.

M’lungu watikokera kwa Iye.

Choncho landiranani ndi mtima wonse.











(Onaninso Yoh. 6:44; Afil. 2:29; Chiv. 22:17.)







^ (Aroma 15:7) Chotero landiranani, monga mmene Khristu anatilandirira, kuti ulemerero upite kwa Mulungu.



^ (Yoh. 6:44) Palibe munthu angabwere kwa ine akapanda kukokedwa ndi Atate amene anandituma ine, ndipo ine ndidzamuukitsa tsiku lomaliza.



^ (Afil. 2:29) Chotero, mulandireni monga mwa nthawi zonse, mwa Ambuye ndi chimwemwe chonse. Ndipo abale okhala ngati iyeyu muziwalemekeza kwambiri,



^ (Chiv. 22:17) Mzimu ndi mkwatibwi akunenabe kuti: “Bwera!” Aliyense wakumva anene kuti: “Bwera!” Aliyense wakumva ludzu abwere. Aliyense amene akufuna, amwe madzi a moyo kwaulere.








NYIMBO 86

Tikhale Anthu Ophunzitsidwa


(Yesaya 50:4; 54:13)




	1. Bwerani mosangalala muphunzire.

“Bwerani m’dzamwe madzi a moyo.”

Dzadyeni inu nonse anjala.

Mudzalandiretu malangizo.



	2. Tisaleketu kusonkhana pamodzi,

Tiziphunzitsidwa ndi Mulungu.

Kuno n’kumene kuli abale,

Kuno kulitu mzimu wa M’lungu.



	3. Lilime lophunzitsidwa choonadi.

N’losangalatsa kulimvetsera,

Tipezeke ndi anthu a M’lungu,

Tizipezeka pamisonkhano.











(Onaninso Aheb. 10:24, 25; Chiv. 22:17.)







^ (Yes. 50:4) Yehova, Ambuye Wamkulu Koposa, wandipatsa lilime la anthu ophunzitsidwa bwino kuti ndidziwe mmene ndingamuyankhire munthu wotopa. Iye amandidzutsa m’mawa uliwonse. Amandidzutsa kuti makutu anga amve ngati anthu ophunzitsidwa bwino.



^ (Yes. 54:13) Ana ako onse adzakhala anthu ophunzitsidwa ndi Yehova, ndipo mtendere wa ana ako udzakhala wochuluka.



^ (Aheb. 10:24, 25) Ndipo tiyeni tiganizirane kuti tilimbikitsane pa chikondi ndi ntchito zabwino. 25 Tisaleke kusonkhana pamodzi, monga mmene ena achizolowezi chosafika pamisonkhano akuchitira. Koma tiyeni tilimbikitsane, ndipo tiwonjezere kuchita zimenezi, makamaka pamene mukuona kuti tsikulo likuyandikira.



^ (Chiv. 22:17) Mzimu ndi mkwatibwi akunenabe kuti: “Bwera!” Aliyense wakumva anene kuti: “Bwera!” Aliyense wakumva ludzu abwere. Aliyense amene akufuna, amwe madzi a moyo kwaulere.








NYIMBO 87

Bwerani Mudzasangalale


(Aheberi 10:24, 25)




	1. Tikukhala m’dziko lomwe n’loipa;

Anthu sakudziwa M’lungu.

Choncho tifunikatu malangizo,

Oti atitsogolere.

Misonkhano yathu imathandiza;

Kukhala osangalala.

Timamvako mawu olimbikitsa

Cholinga tisafooke.

Sitidzasiya kugwiritsa ntchito;

Malamulo a Yehova.

Pamisonkhano timalangizidwa;

Kukondatu choonadi.



	2. Yehova amadziwa bwino zinthu;

Zomwe tikufunikira.

Tikamasonkhana timasonyeza

Kuti timamudalira.

Malangizo ochoka kwa akulu,

Amatithandiza zedi.

Timadziwa kuti sitili tokha,

Iwo adzatithandiza.

Choncho poyembekezera m’tsogolo,

Tisasiye kusonkhana.

Tiziphunzira kugwiritsa ntchito

Nzeru yochoka kumwamba.











(Onaninso Sal. 37:18; 140:1; Miy. 18:1; Aef. 5:16; Yak. 3:17.)







^ (Aheb. 10:24, 25) Ndipo tiyeni tiganizirane kuti tilimbikitsane pa chikondi ndi ntchito zabwino. 25 Tisaleke kusonkhana pamodzi, monga mmene ena achizolowezi chosafika pamisonkhano akuchitira. Koma tiyeni tilimbikitsane, ndipo tiwonjezere kuchita zimenezi, makamaka pamene mukuona kuti tsikulo likuyandikira.



^ (Sal. 37:18) Yehova amadziwa za moyo wa anthu osalakwa, Ndipo cholowa chawo chidzakhalapo mpaka kalekale.



^ (Sal. 140:1) Inu Yehova, ndilanditseni kwa anthu oipa. Nditetezeni kwa munthu wochita zachiwawa,



^ (Miy. 18:1) Wodzipatula amafunafuna zolakalaka zake zosonyeza kudzikonda. Iye amachita zosemphana ndi nzeru zonse zopindulitsa.



^ (Aef. 5:16) Muzigwiritsa ntchito bwino nthawi yanu* chifukwa masikuwa ndi oipa.

Mawu ake enieni, “muzigula nthawi yoikidwa.”


^ (Yak. 3:17) Koma nzeru yochokera kumwamba, choyamba, ndi yoyera, kenako yamtendere, yololera, yokonzeka kumvera, yodzaza ndi chifundo ndi zipatso zabwino, yopanda tsankho, ndiponso yopanda chinyengo.








NYIMBO 88

Ndidziwitseni Njira Zanu


(Salimo 25:4)




	1. Yehova tasonkhanatu pamodzi,

Pomvera kuitana kwanu.

Mawu anu ndi nyale m’njira yathu,

Amatiphunzitsa za inu.

(KOLASI)

Ndiphunzitseni njira zanuzo;

Ndikhale womvera malamulo.

Ndiyendetseni m’njira yoona,

Malamulo anu ndizikonda.





	2. Nzeru zanu Yehova ndi zakuya,

Mfundo zanu n’zolimbikitsa.

Mawu anu adzakhala kosatha,

Timapezamo zodabwitsa.

(KOLASI)

Ndiphunzitseni njira zanuzo;

Ndikhale womvera malamulo.

Ndiyendetseni m’njira yoona,

Malamulo anu ndizikonda.













(Onaninso Eks. 33:13; Sal. 1:2; 119:27, 35, 73, 105.)







^ (Sal. 25:4) Ndidziwitseni njira zanu, inu Yehova. Ndiphunzitseni kuyenda m’njira zanu.



^ (Eks. 33:13) Tsopano ngati mwandikomera mtima, chonde ndidziwitseni njira zanu, kuti ndikudziweni, kutinso mundikomere mtima. Ndipo kumbukirani kuti mtundu uwu ndi anthu anu.”



^ (Sal. 1:2) Koma amakondwera ndi chilamulo cha Yehova, Ndipo amawerenga ndi kusinkhasinkha chilamulo chake usana ndi usiku.



^ (Sal. 119:27) Ndithandizeni kumvetsa njira zofotokozedwa m’malamulo anu, Kuti ndisinkhesinkhe ntchito zanu zodabwitsa.



^ (Sal. 119:35) Ndiyendetseni m’njira ya malamulo anu, Pakuti ndikukondwera ndi njira imeneyi.



^ (Sal. 119:73) Manja anu anandipanga, ndipo anandiumba. Ndithandizeni kukhala wozindikira, kuti ndiphunzire malamulo anu.



^ (Sal. 119:105) Mawu anu ndi nyale younikira kumapazi anga, Ndi kuwala kounikira njira yanga.








NYIMBO 89

Khalani Omvera Kuti Mulandire Madalitso


(Luka 11:28)




	1. Kodi timamveradi Yesu Khristu

Pa zonse zimene ananena?

Zomwe anaphunzitsa ndi zabwino.

Tidalitsidwa tikazimvera.

(KOLASI)

Mvera udalitsidwe

Kuti usangalale.

Zomwe Mulungu angakuuze,

Mvera udalitsidwe.





	2. Monga nyumba yomangidwa pathanthwe

Osati yomangidwa pamchenga.

Zochita zathu zingatiteteze,

Kokha ngati Yesu timumvera.

(KOLASI)

Mvera udalitsidwe

Kuti usangalale.

Zomwe Mulungu angakuuze,

Mvera udalitsidwe.





	3. Monga mtengo wamumbali mwa madzi

Umabereka nthawi ’kafika,

Tikamvera tidzadalitsidwadi,

Moyo wosatha tidzalandira.

(KOLASI)

Mvera udalitsidwe

Kuti usangalale.

Zomwe Mulungu angakuuze,

Mvera udalitsidwe.













(Onaninso Deut. 28:2; Sal. 1:3; Miy. 10:22; Mat. 7:24-27; Luka 6:47-49.)







^ (Luka 11:28) Koma iye anati: “Ayi, m’malomwake, Odala ndi amene akumva mawu a Mulungu ndi kuwasunga!”



^ (Deut. 28:2) Madalitso onsewa adzakutsata ndi kukupeza chifukwa ukumvera mawu a Yehova Mulungu wako:



^ (Sal. 1:3) Munthu ameneyo adzakhala ngati mtengo wobzalidwa m’mphepete mwa mitsinje ya madzi, Umene umabala zipatso m’nyengo yake, Umenenso masamba ake  safota, Ndipo zochita zake zonse zidzamuyendera bwino.



^ (Miy. 10:22) Madalitso a Yehova ndi amene amalemeretsa, ndipo sawonjezerapo ululu.



^ (Mat. 7:24-27) “Chotero aliyense wakumva mawu angawa ndi kuwachita adzafanizidwa ndi munthu wochenjera, amene anamanga nyumba yake pathanthwe. 25 Ndiyeno kunagwa chimvula champhamvu ndipo madzi anasefukira. Kenako chimphepo chinafika n’kuwomba nyumbayo, koma sinagwe chifukwa chakuti inakhazikika pathanthwepo. 26 Aliyense wakumva mawu angawa koma osawachita adzafanizidwa ndi munthu wopusa amene anamanga nyumba yake pamchenga. 27 Ndiye kunagwa chimvula champhamvu ndipo madzi anasefukira. Kenako chimphepo chinafika n’kuwomba nyumbayo moti inagwa, ndipo kugwa kwake kunali kwakukulu.”



^ (Luka 6:47-49) Aliyense wobwera kwa ine kudzamva mawu anga, ndi kuwachita, ndikuuzani amene amafanana naye: 48 Iyeyo ali ngati munthu womanga nyumba, amene anakumba mozama kwambiri ndi kuyala maziko pathanthwe. Ndipo pamene mtsinje unasefukira, madzi anawomba nyumbayo, koma sanathe kuigwedeza, chifukwa anaimanga bwino. 49 Koma amene akumva ndi kusachita, ali ngati munthu womanga nyumba yopanda maziko padothi. Apanso mtsinje unasefukira n’kuwomba nyumbayo, ndipo nthawi yomweyo inagwa, mwakuti kugwa kwa nyumba imeneyo kunali kwamkokomo.”








NYIMBO 90

Tizilimbikitsana


(Aheberi 10:24, 25)




	1. Pomwe tikulimbikitsana

Kutumikira Yehova,

Chikondi chathu chimakula;

Ndipo timagwirizana.

Chikondi cha anthu a M’lungu

N’chothandiza kupirira.

Timatetezedwa kwambiri,

Tikamakhala mumpingo.



	2. Mawu a pa nthawi yabwino

Amalimbikitsa ndithu.

Mawu awa olimbikitsa

Amachoka kwa abale.

Kugwirira ntchito limodzi

Kumatisangalatsadi.

Tikhaletu olimbikitsa

Ndiponso othandizana.



	3. Pamene tsiku la Yehova

Layandikira kwambiri,

Tifunika tizisonkhana

Kuti tiyende ndi M’lungu.

Tigwirizane ndi abale

Titumikire limodzi.

Choncho timalimbikitsana

Kuti tikhulupirike.











(Onaninso Luka 22:32; Mac. 14:21, 22; Agal. 6:2; 1 Ates. 5:14.)







^ (Aheb. 10:24, 25) Ndipo tiyeni tiganizirane kuti tilimbikitsane pa chikondi ndi ntchito zabwino. 25 Tisaleke kusonkhana pamodzi, monga mmene ena achizolowezi chosafika pamisonkhano akuchitira. Koma tiyeni tilimbikitsane, ndipo tiwonjezere kuchita zimenezi, makamaka pamene mukuona kuti tsikulo likuyandikira.



^ (Luka 22:32) Koma ine ndakupempherera iwe kuti chikhulupiriro chako chisathe. Chotero iwenso, ukabwerera, ukalimbikitse abale ako.”



^ (Mac. 14:21, 22) Atalengeza uthenga wabwino mumzinda umenewo ndi kuphunzitsa anthu angapo kuti akhale ophunzira, anabwerera ku Lusitara, ku Ikoniyo ndi ku Antiokeya. 22 M’malo onsewa anali kulimbitsa mitima ya ophunzira ndi kuwalimbikitsa kuti akhalebe m’chikhulupiriro. Anali kuwauza kuti: “Tiyenera kukumana ndi masautso ambiri kuti tikalowe mu ufumu wa Mulungu.”



^ (Agal. 6:2) Musaleke kunyamulirana zolemetsa. Mukatero mudzakhala mukukwaniritsa chilamulo cha Khristu.



^ (1 Ates. 5:14) Komanso tikukudandaulirani abale kuti, langizani ochita zosalongosoka, lankhulani molimbikitsa kwa amtima wachisoni, thandizani ofooka, khalani oleza mtima kwa onse.








NYIMBO 91

Ntchito Yomwe Tagwira Chifukwa cha Chikondi


(Salimo 127:1)




	1. Yehova tikufuna;

Kupemphera mokhudzidwa.

Chifukwa mwatikonda,

Ndipo tasangalala.

Taona mwadalitsa,

Ntchito imene tagwira.

Ndipo tamangadi nyumbayi,

Mwatithandiza.

(KOLASI)

Kukumangirani nyumbayi

Yehova unali mwayi.

Nthawi zonse tilemekeze dzina lanu

Ndi kukutumikirani.





	2. Mabwenzi achimwemwe,

Taonani tawapeza.

Sitidzaiwala mpakana

M’moyo wosatha.

Taona mzimu wanu,

Mukugwirizana kwathu.

Mwayi taupeza wokwezadi;

Dzina lanu.

(KOLASI)

Kukumangirani nyumbayi

Yehova unali mwayi.

Nthawi zonse tilemekeze dzina lanu

Ndi kukutumikirani.













(Onaninso Sal. 116:1; 147:1; Aroma 15:6.)







^ (Sal. 127:1) Yehova akapanda kumanga nyumba, Omanga nyumbayo amagwira ntchito pachabe. Yehova akapanda kulondera mzinda, Alonda amakhala maso pachabe.



^ (Sal. 116:1) Mtima wanga ndi wodzaza ndi chikondi, chifukwa Yehova amamva Mawu anga ndi madandaulo anga.



^ (Sal. 147:1) Tamandani Ya, anthu inu, Pakuti kuimbira Mulungu wathu nyimbo zomutamanda n’kwabwino, Ndipo n’kosangalatsa. Kumutamanda n’koyenera.



^ (Aroma 15:6) kuti nonse pamodzi, ndi pakamwa pamodzi, mulemekeze Mulungu, Atate wa Ambuye wathu Yesu Khristu.








NYIMBO 92

Malo Odziwika ndi Dzina Lanu


(1 Mbiri 29:16)




	1. Yehova ndi mwayi wathudi,

Kukumangirani nyumba.

Tikukupatsani tsopano

Idziwike m’dzina lanu.

Zonse zomwe timapereka

Zinalitu kale zanu.

Luso, mphamvu ndi chuma chathu,

Timapereka mokondwa.

(KOLASI)

Tikupereka malowa,

Kuti mudziwikedi.

Tikupereka malowa;

Chonde alandireni.





	2. Tikulemekeza inuyo,

Pokutamandani pano.

Landirani ulemerero

Tikamachuluka muno.

Malowa tikukupatsani,

Tidzawasamalirabe.

Ndipo apereke umboni,

Inde mpaka kalekale.

(KOLASI)

Tikupereka malowa,

Kuti mudziwikedi.

Tikupereka malowa;

Chonde alandireni.













(Onaninso 1 Maf. 8:18, 27; 1 Mbiri 29:11-14; Mac. 20:24.)







^ (1 Mbiri 29:16) Inu Yehova Mulungu wathu, zinthu zochuluka zonsezi zimene takonzekera kuti tikumangireni nyumba, nyumba ya dzina lanu loyera, zachokera m’dzanja lanu ndipo zonse ndi zanu.



^ (1 Maf. 8:18) Koma Yehova anauza Davide bambo anga kuti, ‘Popeza unafuna mumtima mwako kumanga nyumba ya dzina langa, unachita bwino chifukwa unafuna mumtima mwako kuchita zimenezi.



^ (1 Maf. 8:27) “Koma kodi Mulungu angakhaledi padziko lapansi? Taonani! Kumwamba, ngakhale kumwambamwamba, simungakwaneko. Kuli bwanji nyumba imene ndamangayi?



^ (1 Mbiri 29:11-14) Inu Yehova, ukulu, mphamvu, kukongola, ulemerero, ndi ulemu ndi zanu, chifukwa zinthu zonse zakumwamba ndi za padziko lapansi ndi zanu. Ufumu ndi wanu, inu Yehova, ndinunso Wokwezeka monga mutu pa onse. 12 Chuma ndi ulemerero zimachokera kwa inu. Inu mumalamulira chilichonse. M’dzanja lanu muli mphamvu ndi nyonga, ndipo dzanja lanu limatha kukweza ndiponso kupereka mphamvu kwa onse. 13 Tsopano inu Mulungu wathu, tikukuyamikani ndi kutamanda dzina lanu lokongola. 14 “Ndine ndani ine, ndipo anthu anga ndani kuti tithe kupereka nsembe zaufulu ngati zimenezi? Pakuti chilichonse n’chochokera kwa inu, ndipo tapereka kwa inu zochokera m’dzanja lanu.



^ (Mac. 20:24) Komabe, moyo wanga sindikuuona ngati wofunika kapena wamtengo wapatali kwa ine ayi. Chimene ndikungofuna n’chakuti ndimalize kuthamanga mpikisano umenewu, komanso kuti ndimalize utumiki umene ndinalandira kwa Ambuye Yesu basi. Ndikungofuna kuchitira umboni mokwanira za uthenga wabwino wa kukoma mtima kwakukulu kwa Mulungu.








NYIMBO 93

Mudalitse Msonkhano Wathu


(Aheberi 10:24, 25)




	1. Pamsonkhanowu Yehova,

Tipempha m’tidalitse.

Ndifetu oyamikira;

Mzimu ukhale nafe.



	2. M’tithandize kumvetsetsa;

Mfundo za choonadi.

M’tiphunzitse kulalika;

Tikhale achikondi.



	3. Mudalitse misonkhano;

Mutipatse mtendere.

Mawu ndi zochita zathu

Zikulemekezeni.











(Onaninso Sal. 22:22; 34:3; Yes. 50:4.)







^ (Aheb. 10:24, 25) Ndipo tiyeni tiganizirane kuti tilimbikitsane pa chikondi ndi ntchito zabwino. 25 Tisaleke kusonkhana pamodzi, monga mmene ena achizolowezi chosafika pamisonkhano akuchitira. Koma tiyeni tilimbikitsane, ndipo tiwonjezere kuchita zimenezi, makamaka pamene mukuona kuti tsikulo likuyandikira.



^ (Sal. 22:22) Ndidzalengeza dzina lanu kwa abale anga. Ndidzakutamandani pakati pa mpingo.



^ (Sal. 34:3) Lemekezani Yehova pamodzi ndi ine anthu inu, Tiyeni tonse tikweze dzina lake.



^ (Yes. 50:4) Yehova, Ambuye Wamkulu Koposa, wandipatsa lilime la anthu ophunzitsidwa bwino kuti ndidziwe mmene ndingamuyankhire munthu wotopa. Iye amandidzutsa m’mawa uliwonse. Amandidzutsa kuti makutu anga amve ngati anthu ophunzitsidwa bwino.








NYIMBO 94

Timayamikira Mulungu Potipatsa Mawu Ake


(Afilipi 2:16)




	1. Yehova Atate, tikuthokoza

Chifukwa Mawu anu mwatipatsa.

Munawauziradi;

Anatimasula.

Kuwala kwake kwatipatsa nzeru.



	2. Mawu anu ndi amphamvu kwambiri.

Maganizo n’zolinga ’lekanitsa.

Ndiponso malamulo,

Anu n’ngolungama.

Mfundo zanu zimatitsogolera.



	3. Mawu anu M’lungu, amatikhudza.

Aneneri anu anali anthu,

Chonde tithandizeni

Tikhulupirire.

Mwatipatsa Mawu, tathokoza Ya.











(Onaninso Sal. 19:9; 119:16, 162; 2 Tim. 3:16; Yak. 5:17; 2 Pet. 1:21.)







^ (Afil. 2:16) Muchite zimenezi pamene mukupitirizabe kugwira mwamphamvu mawu amoyo, kuti ndikakhale ndi chifukwa chosangalalira m’tsiku la Khristu, poona kuti sindinathamange pachabe, kapena kuchita khama pachabe.



^ (Sal. 19:9) Kuopa Yehova n’koyera, ndipo kudzakhalapo kwamuyaya. Zigamulo za Yehova n’zolondola, ndipo pa mbali iliyonse zasonyezadi kuti ndi zolungama.



^ (Sal. 119:16) Ndidzakonda malamulo anu. Ndipo sindidzaiwala mawu anu.



^ (Sal. 119:162) Ndikukondwera chifukwa cha mawu anu, Monga mmene munthu amachitira akapeza zofunkha zambiri.



^ (2 Tim. 3:16) Malemba onse anauziridwa ndi Mulungu, ndipo ndi opindulitsa pa kuphunzitsa, kudzudzula, kuwongola zinthu ndi kulangiza m’chilungamo,



^ (Yak. 5:17) Eliya anali munthu monga ife tomwe, komabe anapemphera kuti mvula isagwe, ndipo mvula sinagwe kumeneko kwa zaka zitatu ndi miyezi 6.



^ (2 Pet. 1:21) Chifukwa ulosi sunayambe wanenedwapo mwa kufuna kwa munthu, koma anthu analankhula mawu ochokera kwa Mulungu motsogoleredwa ndi mzimu woyera.








NYIMBO 95

Kuwala Kukuwonjezerekabe


(Miyambo 4:18)




	1. Aneneri akale ankafuna,

Kudziwa za Yesu Mesiya.

Mzimu wa M’lungu unaneneratu,

Kuti adzatipulumutsa.

Nthawi yakwana, akulamulira,

Umboni wake ulipo.

Kudziwa zimenezi ndi mwayi

Waukulu womwe tili nawo.

(KOLASI)

Kuwala kwa panjira yathu;

Kukuwonjezerekadi.

Zomwe M’lungu akuulula;

Zimatitsogoleradi.





	2. Ambuye wathu wasankha kapolo,

Ndi mmene amatidyetsera.

Ndipo kuwala kwa cho’nadi pano

Kukungowonjezerekabe.

Pano tikuyenda molimba mtima,

Mowala ngati masana.

Tikuthokoza Yehova chifukwa,

Cho’nadi chake watipatsa.

(KOLASI)

Kuwala kwa panjira yathu;

Kukuwonjezerekadi.

Zomwe M’lungu akuulula;

Zimatitsogoleradi.













(Onaninso Aroma 8:22; 1 Akor. 2:10; 1 Pet. 1:12.)







^ (Miy. 4:18) Koma njira ya olungama ili ngati kuwala kwamphamvu kumene kumamka kuwonjezereka mpaka tsiku litakhazikika.



^ (Aroma 8:22) Pakuti tikudziwa kuti chilengedwe chonse chikubuula limodzi ndi kumva zowawa mpaka pano.



^ (1 Akor. 2:10) Pakuti mwa mzimu wake, Mulungu anaululira ifeyo zinthu zimenezi, chifukwa mzimu umafufuza zinthu zonse, ngakhale zinthu zozama za Mulungu.



^ (1 Pet. 1:12) Zinaululidwa kwa iwo kuti sanali kudzitumikira okha, koma anali kutumikira inu mwa zinthu zimene tsopano zalengezedwa kwa inu. Zimenezi zalengezedwa kwa inu ndi olengeza uthenga wabwino, mwa mzimu woyera wotumizidwa kuchokera kumwamba. M’zinthu zimenezi angelo akulakalaka kusuzumiramo.








NYIMBO 96

Buku la Mulungu Ndi Chuma


(Miyambo 2:1)




	1. Pali buku limene mawu ake,

Amatibweretsera chimwemwe.

Mfundo zake zodabwitsa n’zamphamvu;

Zimathandiza ’khungu kuona.

Bukuli ndi Baibulo loyera.

Olilemba anauziridwa,

Ankakonda Yehova M’lungu wawo,

Mzimu wake unawathandiza.



	2. Analemba zokhudza chilengedwe,

Mmene M’lungu anachilengera.

Analembanso za Paradaiso

Ndiponsotu mmene anathera.

Analemba za mngelo winawake

Amene ananyoza Yehova.

Zinabweretsa chisoni pa anthu,

Koma Yehova adzapambana.



	3. Masiku ano tikusangalala

Ufumu wa Mulungu wayamba.

Yehova ’kupatsa chipulumutso

Kwa onse omwe amamukonda.

M’buku lake muli zosangalatsa;

Chakudya chamwanaalirenji.

Limatipatsa mtendere wambiri;

N’lofunika kuliwerengadi.











(Onaninso 2 Tim. 3:16; 2 Pet. 1:21.)







^ (Miy. 2:1) Mwana wanga, ukamvera mawu anga ndi kusunga malamulo anga ngati chuma chamtengo wapatali,



^ (2 Tim. 3:16) Malemba onse anauziridwa ndi Mulungu, ndipo ndi opindulitsa pa kuphunzitsa, kudzudzula, kuwongola zinthu ndi kulangiza m’chilungamo,



^ (2 Pet. 1:21) Chifukwa ulosi sunayambe wanenedwapo mwa kufuna kwa munthu, koma anthu analankhula mawu ochokera kwa Mulungu motsogoleredwa ndi mzimu woyera.








NYIMBO 97

Mawu a Mulungu Amatithandiza Kukhala ndi Moyo


(Mateyu 4:4)




	1. M’moyo wathu timafuna,

Mawu a Mulungu.

Azititsogoleratu;

M’zonse timachita.

Ndipo tidzasangalala,

Ndi kudalitsidwa.

(KOLASI)

Chakudya chofunikadi;

Ndi Mawu a M’lungu.

Moyo wathu ufunika;

Mawu a Mulungu.





	2. M’mawuwo timawerenga

Za anthu akale.

Omwe anatumikira​—

Mokhulupirika.

Tikawerenga nkhanizi

Zimalimbikitsa.

(KOLASI)

Chakudya chofunikadi;

Ndi Mawu a M’lungu.

Moyo wathu ufunika;

Mawu a Mulungu.





	3. Tikamawawerengatu,

Tsiku lililonse.

Tidzathadi kupirira,

Mayesero onse.

Ndiye tizikumbukira

Zomwe tawerenga

(KOLASI)

Chakudya chofunikadi;

Ndi Mawu a M’lungu.

Moyo wathu ufunika;

Mawu a Mulungu.













(Onaninso Yos. 1:8; Aroma 15:4.)







^ (Mat. 4:4) Koma poyankha iye anati: “Malemba amati, ‘Munthu sangakhale ndi moyo ndi chakudya chokha, koma ndi mawu onse otuluka pakamwa pa Yehova.’”*

Onani Zakumapeto 2.


^ (Yos. 1:8) Buku la malamulo ili lisachoke pakamwa pako, uziliwerenga ndi kusinkhasinkha usana ndi usiku, kuti uonetsetse kuti ukutsatira zonse zolembedwamo. Pakuti ukatero, udzakhala ndi moyo wopambana, ndipo udzachita zinthu mwanzeru.



^ (Aroma 15:4) Zinthu zonse zimene zinalembedwa kalekale zinalembedwa kuti zitilangize. Malembawa amatipatsa chiyembekezo chifukwa amatithandiza kupirira ndiponso amatilimbikitsa.








NYIMBO 98

Malemba Anauziridwa ndi Mulungu


(2 Timoteyo 3:16, 17)




	1. M’dzikoli, Mawu a M’lungu,

Amatiunikira.

Tikawagwiritsa ntchito,

Tidzakhala omasuka.



	2. Mawu ndi ouziridwa,

Amatiphunzitsadi.

Amawongoladi zinthu,

Ndiponso kutilangiza.



	3. Mawu a Mulungu wathu,

Amatiphunzitsatu.

Ngati timawawerenga

Azititsogoleradi.











(Onaninso Sal. 119:105; Miy. 4:13.)







^ (2 Tim. 3:16, 17) Malemba onse anauziridwa ndi Mulungu, ndipo ndi opindulitsa pa kuphunzitsa, kudzudzula, kuwongola zinthu ndi kulangiza m’chilungamo, 17 kuti munthu wa Mulungu akhale woyenerera bwino ndi wokonzeka mokwanira kuchita ntchito iliyonse yabwino.



^ (Sal. 119:105) Mawu anu ndi nyale younikira kumapazi anga, Ndi kuwala kounikira njira yanga.



^ (Miy. 4:13) Gwira malangizo, usawataye. Uwasunge bwino chifukwa iwo ndiwo moyo wako.








NYIMBO 99

Khamu la Abale


(Chivumbulutso 7:9, 10)




	1. Abale ambirimbiri,

Inde ochuluka,

Aliyense ndi mboni,

Yokhulupirika.

Tilipodi ambiri,

Tikuchulukabe,

Tachokeratu ku mafuko,

Ndi mitundu yonse.



	2. Abale ambirimbiri,

Timalalikira

Uthenga wabwinodi

Kwa ofuna kumva.

Ngakhale tingatope,

Yesu atipatsa,

Mpumulo ndi mphamvu zambiri;

Tidzasangalala.



	3. Abale ambirimbiri,

Otetezedwadi,

Otumikira M’lungu,

Padziko lapansi.

Tilipodi ambiri,

Timalalikira,

Timagwira ntchito ndi M’lungu,

Pomutumikira.











(Onaninso Yes. 52:7; Mat. 11:29; Chiv. 7:15.)







^ (Chiv. 7:9, 10) Zimenezi zitatha, nditayang’ana ndinaona khamu lalikulu la anthu, limene palibe munthu aliyense amene anatha kuliwerenga, lochokera m’dziko lililonse, fuko lililonse, mtundu uliwonse, ndi chinenero chilichonse. Iwo anali ataimirira pamaso pa mpando wachifumu ndi pamaso pa Mwanawankhosa, atavala mikanjo yoyera ndiponso atanyamula nthambi za kanjedza m’manja mwawo. 10 Iwo anapitirizabe kufuula ndi mawu okweza, kuti: “Chipulumutso chathu chachokera kwa Mulungu wathu, amene wakhala pampando wachifumu, ndi kwa Mwanawankhosa.”



^ (Yes. 52:7) Mapazi a munthu yemwe akuyenda pamwamba pa mapiri pobweretsa uthenga wabwino, ndi okongola kwabasi! Munthu yemwe akulengeza za mtendere, yemwe akubweretsa uthenga wabwino wa zinthu zabwino kuposa kale, yemwe akulengeza za chipulumutso, yemwe akuuza Ziyoni kuti: “Mulungu wako wakhala mfumu.”



^ (Mat. 11:29) Senzani goli langa ndipo phunzirani kwa ine, chifukwa ndine wofatsa ndi wodzichepetsa, ndipo mudzatsitsimulidwa,



^ (Chiv. 7:15) N’chifukwa chake ali pamaso pa mpando wachifumu wa Mulungu. Iwo akumuchitira utumiki wopatulika usana ndi usiku m’kachisi wake, ndipo wokhala pampando wachifumuyo adzatambasulira hema wake pamwamba pawo kuti awateteze.








NYIMBO 100

Alandireni Bwino


(Machitidwe 17:7)




	1. Yehova ndi M’lungu wopanda tsankho.

Amasamalira mosakondera.

Amapatsa mvula,

Ngakhalenso dzuwa;

Amatisangalatsa mtima.

Osauka tikamawathandiza,

Mulungu wathu tidzamutsanzira.

Adzatidalitsa

tikamachitira,

Ena zinthu mokoma mtima.



	2. Pothandiza ena sitingadziwe

Madalitso omwe tingalandire.

Angakhale anthu

achilendo ndithu,

Tiwapatse zosowa zawo.

Monga Lidiya wa m’nthawi yakale,

Akabwera kwathu tiwalandire.

M’lungu amadziwa

onse om’tsanzira,

Pochitira ena chifundo.











(Onaninso Mac. 16:14, 15; Aroma 12:13; 1 Tim. 3:2; Aheb. 13:2; 1 Pet. 4:9.)







^ (Mac. 17:7) ndipo Yasoni anawalandira bwino. Anthu onsewa akuchita zotsutsana ndi malamulo a Kaisara. Akunena kuti eti kulinso mfumu ina dzina lake Yesu.”



^ (Mac. 16:14, 15) Pamenepo panali mayi wina dzina lake Lidiya ndipo anali wolambira Mulungu. Iyeyu anali wochokera kumzinda wa Tiyatira ndipo anali wogulitsa nsalu ndi zovala zofiirira. Pamene anali kumvetsera, Yehova anatsegula kwambiri mtima wake kuti atchere khutu ku zimene Paulo anali kunena. 15 Tsopano iye ndi a m’banja lake atabatizidwa, anachonderera kuti: “Abale ngati inu mwaona kuti ndine wokhulupirika kwa Yehova, tiyeni mukalowe m’nyumba yanga ndi kukhala mmenemo.” Moti anatiumiriza ndithu kupita kwawo.



^ (Aroma 12:13) Gawanani ndi oyera malinga ndi zosowa zawo. Khalani ochereza.



^ (1 Tim. 3:2) Choncho woyang’anira akhale wopanda chifukwa chomunenezera, mwamuna wa mkazi mmodzi, wosachita zinthu mopitirira malire, woganiza bwino, wadongosolo, wochereza alendo, ndiponso wotha kuphunzitsa.



^ (Aheb. 13:2) Musaiwale kuchereza alendo, pakuti potero, ena anachereza angelo mosadziwa.



^ (1 Pet. 4:9) Muzicherezana popanda kudandaula.








NYIMBO 101

Tizigwira Ntchito Mogwirizana


(Aefeso 4:3)




	1. M’dziko logawikanali,

Tili m’gulu la Mulungu.

Timakhala mwamtendere,

N’zosangalatsadi.

Timaunyadira

Mgwirizanowu.

Palitu ntchito yambiri.

Yesu akutsogolera.

Ndiyetu tizimumvera,

N’kumagwirizana.



	2. Popempherera umodzi,

Tizikondana kwambiri,

Chikondicho chidzakula,

Komanso mtendere.

Mtendere n’ngwabwino,

Utsitsimula.

Pamene tikukondana,

M’lungu adzatithandiza.

Kukhala ogwirizana,

Pomutumikira.











(Onaninso Mika 2:12; Zef. 3:9; 1 Akor. 1:10.)







^ (Aef. 4:3) Muziyesetsa ndi mtima wonse kusunga umodzi wathu pokhala mwamtendere umene uli ngati chomangira chotigwirizanitsa. Umodziwo timaupeza mothandizidwa ndi mzimu woyera.



^ (Mika 2:12) “‘Ndithu ndidzasonkhanitsa mbadwa zonse za Yakobo. Ndidzasonkhanitsa otsala a Isiraeli. Ndidzawabweretsa pamalo amodzi ngati gulu la nkhosa m’khola, komanso ngati gulu la ziweto limene lili pamalo amsipu. Kumeneko kudzakhala phokoso la anthu.’



^ (Zef. 3:9) Pamenepo ndidzapatsa mitundu ya anthu chilankhulo choyera kuti onse aziitanira pa dzina la Yehova ndi kumutumikira mogwirizana.’*

Mawu ake enieni, “azimutumikira phewa ndi phewa.”


^ (1 Akor. 1:10) Tsopano ndikukudandaulirani abale, m’dzina la Ambuye wathu Yesu Khristu, kuti nonse muzilankhula mogwirizana ndi kuti pasakhale magawano pakati panu, koma kuti mukhale ogwirizana pokhala ndi mtima umodzi ndi maganizo amodzi.








NYIMBO 102

“Muthandize Ofookawo”


(Machitidwe 20:35)




	1. Tonse timavutika,

Timafo’kanso.

Koma Mulungu wathu

Amatikonda.

Iye n’ngwachifundo;

Ndi wachikondinso.

Nafe tikonde ena,

Tiwathandize.



	2. Atumiki a M’lungu,

Angafooke.

Tiziwalimbikitsa,

Ndi mawu athu.

Ndi anthu a M’lungu;

Amawalimbitsa.

Tiziwadera nkhawa,

Tiwatonthoze.



	3. M’malo mowaweruza,

Tikumbukire

Kuti kukoma mtima

N’kolimbikitsa.

Tizichita khama,

Powalimbikitsa.

Tikamawathandiza,

Atonthozedwa.











(Onaninso Yes. 35:3, 4; 2 Akor. 11:29; Agal. 6:2.)







^ (Mac. 20:35) M’zinthu zonse ndakuonetsani kuti mwa kugwira ntchito molimbika chomwechi, muthandize ofookawo, ndipo muzikumbukira mawu a Ambuye Yesu. Pajatu iye anati, ‘Kupatsa kumabweretsa chimwemwe chochuluka kuposa kulandira.’”



^ (Yes. 35:3, 4) Anthu inu limbitsani manja ofooka ndiponso mawondo agwedegwede. 4 Amene ali ndi nkhawa mumtima mwawo muwauze kuti: “Limbani mtima. Musachite mantha. Pakuti Mulungu wanu adzabwera n’kudzabwezera adani anu. Mulungu adzabwezera chilango. Iye adzabwera n’kukupulumutsani.”



^ (2 Akor. 11:29) Ndani ali wofooka, ine osakhalanso wofooka? Ndani wakhumudwitsidwa, ine osakwiya nazo?



^ (Agal. 6:2) Musaleke kunyamulirana zolemetsa. Mukatero mudzakhala mukukwaniritsa chilamulo cha Khristu.








NYIMBO 103

Abusa Ndi Mphatso za Amuna


(Aefeso 4:8)




	1. Yehova amatithandiza,

Kudzera mwa ’busa.

Mwa chitsanzo chawo chabwino,

Amatiphunzitsa.

(KOLASI)

M’lungu watipatsa amuna,

Omwe timadalira.

Amadera nkhawa tonsefe;

Ndiyetu tiwakonde.





	2. Abusawa ndi achikondi;

Amaleza mtima.

Tikapunthwa amathandiza,

Kutitu tichire.

(KOLASI)

M’lungu watipatsa amuna,

Omwe timadalira.

Amadera nkhawa tonsefe;

Ndiyetu tiwakonde.





	3. Amatipatsa malangizo,

Tisasocheretu.

Tizisangalatsa Mulungu,

Ndi kum’tumikira.

(KOLASI)

M’lungu watipatsa amuna,

Omwe timadalira.

Amadera nkhawa tonsefe;

Ndiyetu tiwakonde.













(Onaninso Yes. 32:1, 2; Yer. 3:15; Yoh. 21:15-17; Mac. 20:28.)







^ (Aef. 4:8) Chotero iye anati: “Atakwera kumwamba anagwira anthu ukapolo ndipo anapereka mphatso za amuna.”



^ (Yes. 32:1, 2) Taonani! Mfumu idzalamulira mwachilungamo, ndipo akalonga adzalamuliranso mwachilungamo. 2 Aliyense adzakhala ngati malo obisalirapo mphepo ndi malo ousapo mvula yamkuntho, ngati mitsinje yamadzi m’dziko lopanda madzi, ndiponso ngati mthunzi wa thanthwe lalikulu m’dziko louma.



^ (Yer. 3:15) Ndidzakupatsani abusa amene mtima wanga wakonda ndipo iwo adzakuthandizani kudziwa zinthu zambiri ndiponso kumvetsa bwino zinthu.



^ (Yoh. 21:15-17) Atatsiriza kudya chakudya cham’mawacho, Yesu anafunsa Simoni Petulo kuti: “Simoni mwana wa Yohane, kodi umandikonda ine kuposa izi?” Iye anamuyankha kuti: “Inde Ambuye, inunso mukudziwa kuti ndimakukondani kwambiri.” Iye anamuuza kuti: “Dyetsa ana a nkhosa anga.” 16 Kenako anamufunsa kachiwiri kuti: “Simoni mwana wa Yohane, kodi ine umandikonda?” Iye anamuyankha kuti: “Inde Ambuye, mukudziwa inunso kuti ndimakukondani kwambiri.” Pamenepo anati: “Weta ana a nkhosa anga.” 17 Anamufunsanso kachitatu: “Simoni mwana wa Yohane, kodi ine umandikonda kwambiri?” Petulo anamva chisoni kumva akumufunsa kachitatu kuti: “Kodi ine umandikonda kwambiri?” Choncho iye anati: “Ambuye, inu mumadziwa zonse, mukudziwanso bwino kuti ndimakukondani kwambiri.” Yesu anati: “Dyetsa ana a nkhosa anga.



^ (Mac. 20:28) Mukhale tcheru ndi kuyang’anira gulu lonse la nkhosa, limene mzimu woyera wakuikani pakati pawo kukhala oyang’anira, kuti muwete mpingo wa Mulungu, umene anaugula ndi magazi a Mwana wake weniweni.








NYIMBO 104

Mzimu Woyera Ndi Mphatso Yochokera kwa Mulungu


(Luka 11:13)




	1. Yehova ’Tate ndinu wamkulu,

Kuposadi mitima yathu.

Pamavuto mutithandizetu,

Mzimu wanu utilimbikitse.



	2. Ndife ochimwa, operewera;

Nthawi zina timalakwitsa.

Tikupempha mutipatse mzimu.

Nthawi zonse utitsogolere.



	3. Tikafooka, tikakhumudwa,

Mzimu udzatilimbikitsa.

M’tipatse mphamvu tisafooke;

Tigawireni mzimu woyera.











(Onaninso Sal. 51:11; Yoh. 14:26; Mac. 9:31.)







^ (Luka 11:13) Choncho ngati inu, ngakhale kuti ndinu oipa, mumadziwa kupatsa ana anu mphatso zabwino, kuli bwanji Atate wakumwamba! Ndithudi iye adzapereka mowolowa manja mzimu woyera kwa amene akum’pempha.”



^ (Sal. 51:11) Musandichotse pamaso panu ndi kunditaya. Ndipo musandichotsere mzimu wanu woyera.



^ (Yoh. 14:26) Koma mthandizi, amene ndi mzimu woyera, amene Atate wanga adzatumiza m’dzina langa, adzakuphunzitsani zinthu zonse ndi kukukumbutsani zonse zimene ndinakuuzani.



^ (Mac. 9:31) Pamenepo mpingo mu Yudeya monse, mu Galileya, ndi mu Samariya unalowa m’nyengo yamtendere, ndipo unakhala wolimba. Popeza kuti unali kuyenda moopa Yehova ndiponso kulimbikitsidwa ndi mzimu woyera, mpingowo unali kukulirakulira.








NYIMBO 105

“Mulungu Ndiye Chikondi”


(1 Yohane 4:7, 8)




	1. Mulungu ndiye chikondi, wati:

‘Yendani nane.’

Tikonde M’lungu ndi anthu,

Tizichita zabwino.

Tidzasangalala ndithu;

Tidzapezanso moyo.

Tizisonyeza chikondi;

Ngati cha Yesu Khristu.



	2. Tikakonda choonadi,

Tidzachita zabwino.

Tikalakwitsa n’kufo’ka;

M’lungu amatidzutsa.

Chikondi chilibe nsanje;

Ndipo chimapirira.

Choncho tizikonda ’nzathu;

Tidzadalitsidwadi.



	3. Musalole kuti mkwiyo;

Ukutsogolereni.

Khulupirirani M’lungu;

Adzakuphunzitsani:

Kukonda M’lungu ndi anthu,

N’chikondi chenicheni.

Tizisonyeza anzathu

Chikondi cha Mulungu.











(Onaninso Maliko 12:30, 31; 1 Akor. 12:31–​13:8; 1 Yoh. 3:23.)







^ (1 Yoh. 4:7, 8) Okondedwa, tiyeni tipitirize kukondana, chifukwa chikondi chimachokera kwa Mulungu, ndipo aliyense amene ali ndi chikondi, ndi mwana wa Mulungu ndipo akudziwa Mulungu. 8 Munthu wopanda chikondi sadziwa Mulungu, chifukwa Mulungu ndiye chikondi.



^ (Maliko 12:30, 31) Uzikonda Yehova Mulungu wako ndi mtima wako wonse, moyo wako wonse, maganizo ako onse ndi mphamvu zako zonse.’ 31 Lachiwiri ndi ili, ‘Uzikonda mnzako mmene umadzikondera wekha.’ Kulibe lamulo lina lalikulu kuposa amenewa.”



^ (1 Akor. 12:31-13:8) M’malomwake, pitirizani kufunafuna mwachangu mphatso zazikulu. Komabe, ine ndikuonetsani njira yopambana. 
13 Ngati ndimalankhula malilime a anthu ndi a angelo koma ndilibe chikondi, ndakhala ngati belu longolira, kapena chinganga chosokosera. 2 Ndipo ngati ndili ndi mphatso yonenera, yodziwa zinsinsi zonse zopatulika, yodziwa zinthu zonse, komanso ngati ndili ndi chikhulupiriro chonse choti n’kusuntha nacho mapiri, koma ndilibe chikondi, sindili kanthu. 3 Ngati ndapereka zanga zonse kudyetsa ena, ndipo ngati ndapereka thupi langa kuti ndidzitame, koma ndilibe chikondi, sindinapindule m’pang’ono pomwe. 4 Chikondi n’choleza mtima ndiponso n’chokoma mtima. Chikondi sichichita nsanje, sichidzitama, sichidzikuza, 5 sichichita zosayenera, sichisamala zofuna zake zokha, sichikwiya. Sichisunga zifukwa. 6 Sichikondwera ndi zosalungama, koma chimakondwera ndi choonadi. 7 Chimakwirira zinthu zonse, chimakhulupirira zinthu zonse, chimayembekezera zinthu zonse, chimapirira zinthu zonse. 8 Chikondi sichitha. Koma kaya pali mphatso za kunenera, zidzatha. Kaya kulankhula malilime, kudzatha. Ngakhale mphatso ya kudziwa zinthu, idzatha.



^ (1 Yoh. 3:23) Lamulo lake ndi lakuti, tikhale ndi chikhulupiriro m’dzina la Mwana wake Yesu Khristu ndiponso tizikondana, monga mmene iye anatilamulira.








NYIMBO 106

Khalani Achikondi


(1 Akorinto 13:1-8)




	1. M’lungu tikupempha m’tipatse,

Makhalidwe anu onsewo.

Koma lofunika koposa

N’chikondi, mzimu ’matipatsa

Tingakhaletu ndi maluso,

Popanda chikondi n’ngachabe.

Tisonyezanedi chikondi,

M’zochita ndi muzolankhula.



	2. Chikondi chimatithandiza

Kuti tikhaledi opatsa.

Sichimasunganso zifukwa,

Chimakhululukira ena.

Chikondi chimapiriranso,

Mavuto angakule bwanji.

Chikondi sichimagonjanso;

Chidzakhala mpaka muyaya.











(Onaninso Yoh. 21:17; 1 Akor. 13:13; Agal. 6:2.)







^ (1 Akor. 13:1-8) Ngati ndimalankhula malilime a anthu ndi a angelo koma ndilibe chikondi, ndakhala ngati belu longolira, kapena chinganga chosokosera. 2 Ndipo ngati ndili ndi mphatso yonenera, yodziwa zinsinsi zonse zopatulika, yodziwa zinthu zonse, komanso ngati ndili ndi chikhulupiriro chonse choti n’kusuntha nacho mapiri, koma ndilibe chikondi, sindili kanthu. 3 Ngati ndapereka zanga zonse kudyetsa ena, ndipo ngati ndapereka thupi langa kuti ndidzitame, koma ndilibe chikondi, sindinapindule m’pang’ono pomwe. 4 Chikondi n’choleza mtima ndiponso n’chokoma mtima. Chikondi sichichita nsanje, sichidzitama, sichidzikuza, 5 sichichita zosayenera, sichisamala zofuna zake zokha, sichikwiya. Sichisunga zifukwa. 6 Sichikondwera ndi zosalungama, koma chimakondwera ndi choonadi. 7 Chimakwirira zinthu zonse, chimakhulupirira zinthu zonse, chimayembekezera zinthu zonse, chimapirira zinthu zonse. 8 Chikondi sichitha. Koma kaya pali mphatso za kunenera, zidzatha. Kaya kulankhula malilime, kudzatha. Ngakhale mphatso ya kudziwa zinthu, idzatha.



^ (Yoh. 21:17) Anamufunsanso kachitatu: “Simoni mwana wa Yohane, kodi ine umandikonda kwambiri?” Petulo anamva chisoni kumva akumufunsa kachitatu kuti: “Kodi ine umandikonda kwambiri?” Choncho iye anati: “Ambuye, inu mumadziwa zonse, mukudziwanso bwino kuti ndimakukondani kwambiri.” Yesu anati: “Dyetsa ana a nkhosa anga.



^ (1 Akor. 13:13) Komabe, tsopano patsala zitatu izi: Chikhulupiriro, chiyembekezo, chikondi. Koma chachikulu pa zonsezi ndi chikondi.



^ (Agal. 6:2) Musaleke kunyamulirana zolemetsa. Mukatero mudzakhala mukukwaniritsa chilamulo cha Khristu.








NYIMBO 107

Tizitsanzira Chikondi cha Mulungu


(1 Yohane 4:19)




	1. Yehova M’lungu, n’chitsanzo chabwino

Inde cha chikondi.

Zochita zake, zimatithandiza

Kuti tizimutsanzira.

Anatipatsa, Mwana wake Yesu

Kuti tikhululukidwe zolakwa.

Monga umboni wa chikondi chake

M’lungu wathu, ndiye chikondi.



	2. Tikatsanzira M’lungu tisonyeza

Chikondi choona,

Abale onse, tidzawathandiza

Mosasankha aliyense.

Tikonde M’lungu komanso anzathu,

Chimenechi ndi chikondi choona.

Tizikwirira zolakwa za ena,

Tidzasonyezadi chikondi.



	3. Chikondi chathu chimatithandiza

Kumagwirizana.

Atate wathu akupempha kuti:

‘Dzalaweni mgwirizano.’

Musangalale n’chikondi choona;

Mawu a M’lungu amatiyengatu.

Abale athu, amatikumbutsa,

Za chikondi cha M’lungu wathu.











(Onaninso Aroma 12:10; Aef. 4:3; 2 Pet. 1:7.)







^ (1 Yoh. 4:19) Koma ife timasonyeza chikondi, chifukwa iye ndi amene anayamba kutikonda.



^ (Aroma 12:10) Pokonda abale, khalani ndi chikondi chenicheni pakati panu. Posonyezana ulemu, khalani patsogolo.



^ (Aef. 4:3) Muziyesetsa ndi mtima wonse kusunga umodzi wathu pokhala mwamtendere umene uli ngati chomangira chotigwirizanitsa. Umodziwo timaupeza mothandizidwa ndi mzimu woyera.



^ (2 Pet. 1:7) pa kudzipereka kwa Mulungu kukonda abale, pa kukonda abale, chikondi.








NYIMBO 108

Chikondi Chosatha cha Mulungu


(Yesaya 55:1-3)




	1. M’lungu ndi chikondi.

Amatikonda kwambiri.

Anaperekatu Yesu

N’kuwombola anthu tonse,

Timayembekezeranso

Moyo wosangalatsadi.

(KOLASI)

Inu nonse a ludzu,

Dzamweni kwaulere.

Madzi opatsa moyo;

Mulungu n’chikondi.





	2. M’lungu ndi chikondi.

Ntchito zake ndi umboni.

Wasonyezanso chikondi,

Popatsa Yesu Ufumu.

Ufumu wa Yesu pano.

Wayamba kulamulira.

(KOLASI)

Inu nonse a ludzu,

Dzamweni kwaulere.

Madzi opatsa moyo;

Mulungu n’chikondi.





	3. M’lungu ndi chikondi.

Nafenso tichisonyeze.

Pothandiza ’nthu ofatsa,

Kusungatu malamulo.

Timamvera M’lungu wathu,

Tilalikira konseko.

(KOLASI)

Inu nonse a ludzu,

Dzamweni kwaulere.

Madzi opatsa moyo;

Mulungu n’chikondi.













(Onaninso Sal. 33:5; 57:10; Aef. 1:7.)







^ (Yes. 55:1-3) Inu nonse amene mukumva ludzu, bwerani mudzamwe madzi. Inu amene mulibe ndalama, bwerani mudzagule kuti mudye. Inde bwerani mudzagule vinyo ndi mkaka popanda ndalama ndiponso popanda mtengo wake. 2 N’chifukwa chiyani anthu inu mukuwononga ndalama polipirira zinthu zimene si chakudya, ndipo n’chifukwa chiyani mukuvutika kugwirira ntchito zinthu zimene sizikhutitsa? Tcherani khutu kwa ine kuti mudye zabwino, ndiponso kuti moyo wanu usangalale kwambiri ndi zakudya zamafuta. 3 Tcherani khutu lanu ndipo bwerani kwa ine. Mvetserani ndipo mudzakhalabe ndi moyo. Ine ndidzachita nanu pangano lokhalapo mpaka kalekale lokhudza kukoma mtima kwanga kosatha kosonyezedwa kwa Davide, kumene kuli kokhulupirika.



^ (Sal. 33:5) Iye amakonda chilungamo ndi chiweruzo chosakondera. Dziko lapansi ladzaza ndi kukoma mtima kosatha kwa Yehova.



^ (Sal. 57:10) Pakuti kukoma mtima kwanu kosatha n’kwakukulu ndipo kwafika kumwamba, Choonadi chanu chafika kuthambo.



^ (Aef. 1:7) Kudzera mwa iyeyu, tinamasulidwa ndi dipo* la magazi ake, inde, takhululukidwa machimo athu, malinga ndi chuma cha kukoma mtima kwake kwakukulu.

Onani Matanthauzo a Mawu Ena.







NYIMBO 109

Tizikondana Kwambiri Kuchokera Mumtima


(1 Petulo 1:22)




	1. Tikakhala ndi chikondi,

Timasangalatsa M’lungu.

Mulungu ndiye chikondi,

N’zosangalatsadi.

Nafe timakonda ena,

Timapezadi mabwenzi.

Chikondi chenichenidi,

Tizichisonyeza.

Ena akavutika,

Tidzawathandiza mwamsanga.

Tidzakhalatu bwenzi,

Lomwe limamvetsadi.

Yesu anatisonyeza,

Chikondi cha M’lungu wathu,

Chimatikhudzadi mtima.

Tizikonda anzathu,

Kuchokera mumtima.











(Onaninso 1 Pet. 2:17; 3:8; 4:8; 1 Yoh. 3:11.)







^ (1 Pet. 1:22) Tsopano, popeza mwayeretsa miyoyo yanu mwa kukhala omvera choonadi ndipo zotsatira zake n’zakuti mumakonda abale mopanda chinyengo, kondanani kwambiri kuchokera mumtima.



^ (1 Pet. 2:17) Lemekezani anthu, kaya akhale amtundu wotani. Kondani gulu lonse la abale, opani Mulungu, lemekezani mfumu.



^ (1 Pet. 3:8) Pomaliza, nonsenu mukhale amaganizo amodzi, omverana chisoni, okonda abale, achifundo chachikulu, ndiponso amaganizo odzichepetsa.



^ (1 Pet. 4:8) Koposa zonse, khalani okondana kwambiri, pakuti chikondi chimakwirira machimo ochuluka.



^ (1 Yoh. 3:11) Pakuti uwu ndi uthenga umene munamva kuyambira pa chiyambi, kuti tizikondana,








NYIMBO 110

“Chimwemwe Chimene Yehova Amapereka”


(Nehemiya 8:10)




	1. Zizindikiro zasonyeza kuti,

Ufumu wayandikira.

Chipulumutso chayandikiradi;

Tukulani mitu yanu!

(KOLASI)

Chimwemwe chochoka kwa Yehova.

Ndi malo achitetezo.

Imbani mofuula ndi chimwemwe,

Chifukwa cha chiyembekezo.

Chimwemwe chochoka kwa Yehova.

Ndi malo achitetezo.

Modzipereka tilambire M’lungu,

Mwachimwemwe tim’tumikira.





	2. Inu nonse okondadi Yehova.

Muzimukhulupirira.

Imirirani ndipo fuulani;

Imbani mosangalala.

(KOLASI)

Chimwemwe chochoka kwa Yehova.

Ndi malo achitetezo.

Imbani mofuula ndi chimwemwe,

Chifukwa cha chiyembekezo.

Chimwemwe chochoka kwa Yehova.

Ndi malo achitetezo.

Modzipereka tilambire M’lungu,

Mwachimwemwe tim’tumikira.













(Onaninso 1 Mbiri 16:27; Sal. 112:4; Luka 21:28; Yoh. 8:32.)







^ (Neh. 8:10) Nehemiya anapitiriza kunena kuti: “Pitani mukadye zinthu zonona, kumwa zinthu zokoma ndi kugawa chakudya kwa anthu amene sanathe kudzikonzera chakudya, pakuti lero ndi tsiku lopatulika kwa Ambuye wathu. Choncho musadzimvere chisoni pakuti chimwemwe chimene Yehova amapereka ndicho malo anu achitetezo.”



^ (1 Mbiri 16:27) Ulemu ndi ulemerero zili pamaso pake, Pokhala pake pali mphamvu ndi chimwemwe.



^ (Sal. 112:4) Waunika mu mdima kuti anthu owongoka mtima aone kuwala. Iye ndi wachisomo, wachifundo ndi wolungama.



^ (Luka 21:28) Koma zinthu izi zikadzayamba kuchitika, mudzaimirire chilili ndi kutukula mitu yanu, chifukwa chipulumutso chanu chikuyandikira.”



^ (Yoh. 8:32) Mudzadziwa choonadi, ndipo choonadi chidzakumasulani.”








NYIMBO 111

Tili Ndi Zifukwa Zambiri Zokhalira Osangalala


(Mateyu 5:12)




	1. Tili ndi zifukwa zambiri,

Zakuti tisangalale.

Anthu a mumitundu yonse

Akusangalala nafe.

Chisangalalo n’chachikulu,

Mawu a M’lungu tidziwa.

Timawaphunzira mwakhama;

Amatilimbikitsadi.

Zotisangalatsa n’zambiri,

Mumtimamu zikuyaka.

Tikakumana ndi mavuto,

Yehova amathandiza.

(KOLASI)

Amatisangalatsadi,

Yehova Mulungu wathu.

Ndi wabwinodi ndi ntchito zake,

N’zazikulu ndi zamphamvu.





	2. Timasangalala kuona,

Kumwamba, nyanja ndi dziko.

Yehova analenga zonse,

Ife timayamikira.

Timachitiratu umboni,

Ndi kulengeza Ufumu.

Madalitso a Ufumuwo,

Tilengeza kulikonse.

Kusangalala kwamuyaya,

Kwayandikira tsopano.

Zimene anatilonjeza

Tidzasangalala nazo.

(KOLASI)

Amatisangalatsadi,

Yehova Mulungu wathu.

Ndi wabwinodi ndi ntchito zake,

N’zazikulu ndi zamphamvu.













(Onaninso Deut. 16:15; Yes. 12:6; Yoh. 15:11.)







^ (Mat. 5:12) Kondwerani, dumphani ndi chimwemwe, chifukwa mphoto yanu ndi yaikulu kumwamba, pakuti umu ndi mmenenso anazunzira aneneri amene analipo inu musanakhaleko.



^ (Deut. 16:15) Uzichitira Yehova Mulungu wako chikondwerero chimenecho masiku 7 pamalo amene Yehova adzasankhe. Uzichita chikondwerero chimenecho chifukwa Yehova Mulungu wako adzakudalitsa pa zokolola zako zonse ndi pa chilichonse chimene dzanja lako likuchita, ndipo iwe uzikhala wosangalala basi.



^ (Yes. 12:6) “Fuula mwachisangalalo iwe mkazi wokhala mu Ziyoni, pakuti Woyera wa Isiraeli ndi wamkulu pakati pako.”



^ (Yoh. 15:11) “Ndalankhula zinthu izi kwa inu, kuti chimwemwe changa chikhale mwa inu, ndi kuti chimwemwe chanu chisefukire.








NYIMBO 112

Yehova Ndi Mulungu Wamtendere


(Afilipi 4:9)




	1. M’lungu wachikondi,

Mwalonjeza mtendere.

Mutipatse mzimu wanu;

Zipatso tisonyeze.

Chikhulupiriro,

Chimatithandizadi,

Kukhala mabwenzi anu;

Tili pamtenderedi.



	2. Timamvetsa zinthu

Timaona kuwala.

Timatsogoleredwa

Mudziko lamdima ili.

Nthawi idzafika

Pomwe nkhondo zidzatha,

Dalitsani khama lathu

Tikhale amtendere.



	3. Mulitu ndi gulu,

Kumwamba ndi padziko,

Lomwe ndi logwirizana

Lolengeza Ufumu.

Mu Ufumu wanu

Nkhondo mudzazithetsa.

Tidzakhala mwamtendere

Padziko kwamuyaya.











(Onaninso Sal. 4:8; Afil. 4:6, 7; 1 Ates. 5:23.)







^ (Afil. 4:9) Zinthu zimene munaphunzira, zimene munazivomereza, zimene munazimva, ndi zimene munaziona kwa ine, muzichita zimenezo, ndipo Mulungu wamtendere adzakhala nanu.



^ (Sal. 4:8) Ndidzagona pansi ndi kupeza tulo mu mtendere, Pakuti inu nokha Yehova mumandichititsa kukhala wotetezeka.



^ (Afil. 4:6, 7) Musamade nkhawa ndi kanthu kalikonse, koma pa chilichonse, mwa pemphero ndi pembedzero, pamodzi ndi chiyamiko, zopempha zanu zidziwike kwa Mulungu. 7 Mukatero, mtendere wa Mulungu umene umaposa kuganiza mozama kulikonse, udzateteza mitima yanu ndi maganizo anu mwa Khristu Yesu.



^ (1 Ates. 5:23) Mulungu wamtendere mwiniyo akupatuleni kuti muchite utumiki wake. Ndipo m’mbali zonse abale, mzimu wanu, moyo wanu, ndi thupi lanu, zisungidwe zopanda chilema ndi zopanda cholakwa chilichonse, pa nthawi ya kukhalapo* kwa Ambuye wathu Yesu Khristu.

Onani Zakumapeto 8.







NYIMBO 113

Yehova Amatipatsa Mtendere


(Yohane 14:27)




	1. Tamandani Yehova,

Wamtendereyo.

Nkhondo adzazithetsa,

Mwa Mwana wake.

Adzapambana nkhondo,

Yachilungamo.

Mtendere udzabwera,

Padziko lonse.



	2. Tasiya kulankhula

Zokhumudwitsa.

Malupanga, mikondo,

Zonse tataya.

Tisungabe mtendere

Tikhululuke.

Monga nkhosa za Yesu,

Zamtenderedi.



	3. Mtendere ndi umboni

wa madalitso.

Tasunga malamulo

a M’lungu wathu.

Timakonda mtendere,

Tiusonyeza

Mpaka M’paradaiso

Wamtendereyo.











(Onaninso Sal. 46:9; Yes. 2:4; Yak. 3:17, 18.)







^ (Yoh. 14:27) Ndikusiyirani mtendere, ndikupatsani mtendere wanga. Sindikuupereka kwa inu mmene dziko limauperekera ayi. Mitima yanu isavutike kapena kuchita mantha.



^ (Sal. 46:9) Akuletsa nkhondo mpaka kumalekezero a dziko lapansi. Wathyola uta ndi kuduladula mkondo. Ndipo watentha magaleta pamoto.



^ (Yes. 2:4) Mulungu adzakhala woweruza pakati pa mitundu ndipo adzakonza zinthu zokhudza mitundu yambiri ya anthu. Iwo adzasula malupanga awo kuti akhale makasu a pulawo, ndi mikondo yawo kuti ikhale zida zosadzira mitengo. Mtundu wa anthu sudzanyamula lupanga kuti umenyane ndi mtundu unzake, ndipo anthuwo sadzaphunziranso nkhondo.



^ (Yak. 3:17, 18) Koma nzeru yochokera kumwamba, choyamba, ndi yoyera, kenako yamtendere, yololera, yokonzeka kumvera, yodzaza ndi chifundo ndi zipatso zabwino, yopanda tsankho, ndiponso yopanda chinyengo. 18 Komanso, chilungamo ndicho chipatso cha mbewu zimene anthu odzetsa mtendere amafesa mu mtendere.








NYIMBO 114

“Khalani Oleza Mtima”


(Yakobo 5:8)




	1. Mbuye wathu Yehova,

Dzina lake ndi loyera.

Amafunitsitsatu

Kuliyeretsa dzinali.

Mumibadwo yambiri,

Iye ndi wopirira;

Amalezanso mtima,

Ndipo sakutopa.

Cholinga chake n’choti

Anthu adzapulumuke.

Adzapitirizabe

Kukhala woleza mtima.



	2. Tikamaleza mtima

Tidzamvera M’lungu wathu.

Khalidweli n’labwino,

Timatha kupewa mkwiyo.

Timaona zabwino

Mwa ena nthawi zonse.

Limatithandizanso

Pa mavuto onse.

Makhalidwe enanso

Omwe n’zipatso zamzimu,

Adzatithandizadi

Kutsanzira M’lungu wathu.











(Onaninso Eks. 34:14; Yes. 40:28; 1 Akor. 13:4, 7; 1 Tim. 2:4.)







^ (Yak. 5:8) Nanunso khalani oleza mtima. Limbitsani mitima yanu, chifukwa kukhalapo kwa Ambuye kwayandikira.



^ (Eks. 34:14) Pakuti simuyenera kugwadira mulungu wina, chifukwa Yehova, amene dzina lake ndi Nsanje, alidi Mulungu wansanje.*

Kapena kuti “Mulungu wofuna kuti anthu azidzipereka kwa iye yekha.”


^ (Yes. 40:28) Kodi iwe sukudziwa kapena kodi sunamve? Yehova, Mlengi wa malekezero a dziko lapansi, ndiye Mulungu mpaka kalekale. Iye satopa kapena kufooka. Palibe amene angadziwe zimene iyeyo amazimvetsa.



^ (1 Akor. 13:4) Chikondi n’choleza mtima ndiponso n’chokoma mtima. Chikondi sichichita nsanje, sichidzitama, sichidzikuza,



^ (1 Akor. 13:7) Chimakwirira zinthu zonse, chimakhulupirira zinthu zonse, chimayembekezera zinthu zonse, chimapirira zinthu zonse.



^ (1 Tim. 2:4) amene chifuniro chake n’chakuti anthu, kaya akhale a mtundu wotani, apulumuke ndi kukhala odziwa choonadi molondola.








NYIMBO 115

Tiziyamikira Kuleza Mtima kwa Mulungu


(2 Petulo 3:15)




	1. Yehova wamphamvu zosatha,

Mumakondatu zabwino.

Zoipa n’zambiri m’dziko,

Mumadziwa n’zosautsa.

Simukuchedwa tikudziwa;

Posachedwa mudzazichotsa.

(KOLASI)

Tiyembekeza mwachidwi,

Timatamanda dzina lanu.





	2. Zaka chikwi zilitu ngati,

Tsiku limodzi kwa inu.

Tsiku lanu lalikulu;

Layandikira kwambiri.

Anthu ochimwa akalapa,

Mumasangalala kwambiri.

(KOLASI)

Tiyembekeza mwachidwi,

Timatamanda dzina lanu.













(Onaninso Neh. 9:30; Luka 15:7; 2 Pet. 3:8, 9.)







^ (2 Pet. 3:15) Kuwonjezera apo, muone kuleza mtima kwa Ambuye wathu kukhala chipulumutso, monganso mmene m’bale wathu wokondedwa Paulo anakulemberani mogwirizana ndi nzeru zimene anapatsidwa.



^ (Neh. 9:30) Koma munaleza nawo mtima kwa zaka zambiri ndipo munapitirizabe kuwachenjeza mwa mzimu wanu potumiza aneneri anu, koma iwo sanamvere. Pamapeto pake munawapereka m’manja mwa mitundu ya anthu ya m’dzikolo.



^ (Luka 15:7) Ndithu ndikukuuzani, kumwamba kudzakhalanso chisangalalo chochuluka chifukwa cha munthu mmodzi wochimwa amene walapa kuposa cha anthu 99 olungama osafunika kulapa.



^ (2 Pet. 3:8, 9) Komabe okondedwa, musalephere kuzindikira mfundo imodzi iyi yakuti, tsiku limodzi kwa Yehova* lili ngati zaka 1,000, ndipo zaka 1,000 zili ngati tsiku limodzi. 9 Yehova sakuchedwa kukwaniritsa lonjezo lake, ngati mmene anthu ena amaonera kuti akuchedwa, koma akuleza nanu mtima, pakuti safuna kuti wina aliyense adzawonongedwe, koma amafuna kuti anthu onse alape.

Onani Zakumapeto 2.







NYIMBO 116

Kukoma Mtima N’kofunika Kwambiri


(Aefeso 4:32)




	1. Tikukutamandani Yehova,

M’Malemba tapeza

Nzeru zanu zakuya ndi mphamvu,

Koma mumakoma mtima.



	2. Yesu akuuza ovutika

Adzawathandiza.

Goli lake ndi lofewa ndithu,

Adzawatsitsimulatu.



	3. Mulungu wathu ndi Mwana wake,

Ndi okoma mtima.

Nafe tikhale okoma mtima.

Tidzalimbikitsa ena.











(Onaninso Mika 6:8; Mat. 11:28-30; Akol. 3:12; 1 Pet. 2:3.)







^ (Aef. 4:32) Koma khalani okomerana mtima, achifundo chachikulu, okhululukirana ndi mtima wonse, monga mmene inunso Mulungu anakukhululukirani ndi mtima wonse kudzera mwa Khristu.



^ (Mika 6:8) Iwe munthu wochokera kufumbi, iye anakuuza zimene zili zabwino. Kodi Yehova akufuna chiyani kwa iwe? Iye akufuna kuti uzichita chilungamo, ukhale wokoma mtima ndiponso uziyenda modzichepetsa ndi Mulungu wako.



^ (Mat. 11:28-30) Bwerani kwa ine nonsenu ogwira ntchito yolemetsa ndi olemedwa, ndipo ndidzakutsitsimutsani. 29 Senzani goli langa ndipo phunzirani kwa ine, chifukwa ndine wofatsa ndi wodzichepetsa, ndipo mudzatsitsimulidwa, 30 pakuti goli langa ndi lofewa ndipo katundu wanga ndi wopepuka.”



^ (Akol. 3:12) Chotero monga ochita kusankhidwa ndi Mulungu, oyera ndi okondedwa, valani chifundo chachikulu, kukoma mtima, kudzichepetsa, kufatsa, ndi kuleza mtima.



^ (1 Pet. 2:3) pakuti mwalawa n’kuona kuti Ambuye ndi wokoma mtima.








NYIMBO 117

Ubwino wa Yehova


(2 Mbiri 6:41)




	1. Yehova, M’lungu wabwino,

Mumatidalitsadi.

Ndinu wokhulupirika,

Wabwino m’zinthu zonse.

Mumasonyeza chifundo,

Kwa anthu ochimwafe.

Tilambire inu nokha,

Tikutumikireni.



	2. Taona ubwino wanu

Mwa atumiki anu;

Khalidwe lawo labwino

Ndi kulalikiranso.

Mwatipatsa mawu anu,

Ndi abusa abwino.

Mutipatse mzimu wanu,

Zabwino tizichita.



	3. Tikachitirako ena

Zabwino m’tidalitse.

Tikhale okoma mtima

Kwa munthu aliyense.

M’mabanja ndi mumipingo,

Ndiponso kulikonse,

M’tithandize kuchitira

Anthu onse zabwino.











(Onaninso Sal. 103:10; Maliko 10:18; Agal. 5:22; Aef. 5:9.)







^ (2 Mbiri 6:41) Tsopano inu Yehova Mulungu nyamukani mulowe mu mpumulo wanu, inuyo ndi Likasa limene mumasonyezera mphamvu zanu. Ansembe anu, inu Yehova Mulungu, avale chipulumutso ndipo okhulupirika anu asangalale chifukwa cha zabwino.



^ (Sal. 103:10) Sanatichitire mogwirizana ndi machimo athu, Kapena kutipatsa chilango chogwirizana ndi zolakwa zathu.



^ (Maliko 10:18) Yesu anam’funsa kuti: “N’chifukwa chiyani ukunditchula kuti wabwino? Palibe wabwino, koma Mulungu yekha.



^ (Agal. 5:22) Koma makhalidwe* amene mzimu woyera umatulutsa ndiwo chikondi, chimwemwe, mtendere, kuleza mtima, kukoma mtima, ubwino, chikhulupiriro,

Mawu ake enieni, “chipatso.”


^ (Aef. 5:9) Pakuti zipatso za kuwala ndizo chilichonse chabwino ndi chilichonse cholungama ndi choona.








NYIMBO 118

“Tiwonjezereni Chikhulupiriro”


(Luka 17:5)




	1. Yehova ndifedi anthu ochimwa,

Zoipa zimadzadza mumtima.

Pali tchimo lomwe limatikola​—

Kusowa kwa chikhulupiriro.

(KOLASI)

M’tionjezere chikhulupiriro.

Tikupempha kwa inu Yehova.

Mwa chifundo chanu m’tionjezere,

Tikulemekezeni mu zonse.





	2. N’zosatheka kukusangalatsani.

Ngati sitimakhulupirira.

Chikhulupiriro chimateteza.

Ndipo chimatilimbitsa mtima.

(KOLASI)

M’tionjezere chikhulupiriro.

Tikupempha kwa inu Yehova.

Mwa chifundo chanu m’tionjezere,

Tikulemekezeni mu zonse.













(Onaninso Gen. 8:21; Aheb. 11:6; 12:1.)







^ (Luka 17:5) Tsopano atumwiwo anauza Ambuye kuti: “Tiwonjezereni chikhulupiriro.”



^ (Gen. 8:21) Ndiyeno Yehova anamva fungo lokhazika mtima pansi, moti ananena mumtima mwake kuti: “Sindidzatembereranso nthaka chifukwa cha zochita za anthu, popeza maganizo a anthu amakhala oipa kuyambira pa ubwana wawo. Ndipo sindidzawononganso chilichonse monga ndachitiramu.



^ (Aheb. 11:6) Ndiponso, popanda chikhulupiriro n’zosatheka kukondweretsa Mulungu. Pakuti aliyense wofika kwa Mulungu ayenera kukhulupirira kuti iye alikodi, ndi kuti amapereka mphoto kwa anthu omufunafuna ndi mtima wonse.



^ (Aheb. 12:1) Choncho, chifukwa chakuti tili ndi mtambo wa mboni waukulu chonchi wotizungulira, tiyeninso tivule cholemera chilichonse ndi tchimo limene limatikola mosavuta lija. Ndipo tithamange mopirira mpikisano umene atiikirawu.








NYIMBO 119

Tiyenera Kukhala Ndi Chikhulupiriro


(Aheberi 10:38, 39)




	1. Kale Mulungu ankalankhula

Kudzera mwa aneneri.

Lero kudzera mwa Mwana wake,

Akuti, ‘lapanitu.’

(KOLASI)

Kodi chikhulupiriro

Chathu ndi cholimba ndithu?

Chikakhala chenicheni,

M’pamene tingadzapulumuke.





	2. Mosangalala timvera Yesu,

Tilalikira Ufumu.

Tilengezabe molimba mtima;

Anthu amve uthenga.

(KOLASI)

Kodi chikhulupiriro

Chathu ndi cholimba ndithu?

Chikakhala chenicheni,

M’pamene tingadzapulumuke.





	3. Talimbatu m’chikhulupiriro;

Sitidzabwerera m’mbuyo.

Tidziwa Yehova M’lungu wathu

Adzatipulumutsa.

(KOLASI)

Kodi chikhulupiriro

Chathu ndi cholimba ndithu?

Chikakhala chenicheni,

M’pamene tingadzapulumuke.













(Onaninso Aroma 10:10; Aef. 3:12; Aheb. 11:6; 1 Yoh. 5:4.)







^ (Aheb. 10:38, 39) “Koma wolungama wanga adzakhala ndi moyo mwa chikhulupiriro chake,” ndipo “ngati wabwerera m’mbuyo, ine sindikondwera naye.” 39 Tsopano, ife si mtundu wa anthu obwerera m’mbuyo kupita kuchiwonongeko, koma mtundu wa anthu okhala ndi chikhulupiriro chosunga moyo.



^ (Aroma 10:10) Munthu amakhala ndi chikhulupiriro mumtima mwake kuti akhale wolungama, koma ndi pakamwa pake amalengeza poyera chikhulupiriro chake kuti apulumuke.



^ (Aef. 3:12) Kudzera mwa iye, tili ndi ufulu wa kulankhula ndiponso njira yofikira Mulungu popanda kukayikira pokhala ndi chikhulupiriro mwa Yesuyo.



^ (Aheb. 11:6) Ndiponso, popanda chikhulupiriro n’zosatheka kukondweretsa Mulungu. Pakuti aliyense wofika kwa Mulungu ayenera kukhulupirira kuti iye alikodi, ndi kuti amapereka mphoto kwa anthu omufunafuna ndi mtima wonse.



^ (1 Yoh. 5:4) Onse amene ali ana a Mulungu amagonjetsa dziko. Ndipo tagonjetsa dziko ndi chikhulupiriro chathu.








NYIMBO 120

Tikhale Ofatsa Ngati Khristu


(Mateyu 11:28-30)




	1. Yesu anali wamkulu kwa anthu;

Koma sanadzikuze, sananyade.

Anali ndi udindo wapamwamba;

Komatu anali wodzichepetsa.



	2. Kwa anthu omwe ali ndi mavuto,

Yesu akuti: ‘Mundisenze onse.’

Akamafuna Ufumu choyamba.

Iye adzawachitira chifundo.



	3. Yesu anati, ‘tonse ndi abale.’

Timamumvera monga Mutu wathu.

Ofatsa ndi ofunika kwa M’lungu;

Adzalandira dziko lapansili.











(Onaninso Miy. 3:34; Mat. 5:5; 23:8; Aroma 12:16.)







^ (Mat. 11:28-30) Bwerani kwa ine nonsenu ogwira ntchito yolemetsa ndi olemedwa, ndipo ndidzakutsitsimutsani. 29 Senzani goli langa ndipo phunzirani kwa ine, chifukwa ndine wofatsa ndi wodzichepetsa, ndipo mudzatsitsimulidwa, 30 pakuti goli langa ndi lofewa ndipo katundu wanga ndi wopepuka.”



^ (Miy. 3:34) Onyoza, iye amawanyoza, koma ofatsa amawakomera mtima.



^ (Mat. 5:5) “Odala ndi anthu amene ali ofatsa, chifukwa adzalandira dziko lapansi.



^ (Mat. 23:8) Koma inu musamatchulidwe kuti Rabi, chifukwa mphunzitsi wanu ndi mmodzi yekha, ndipo nonsenu ndinu abale.



^ (Aroma 12:16) Muziona ena mmene inuyo mumadzionera. Musamaganize modzikweza, koma khalani ndi mtima wodzichepetsa. Musadziyese anzeru.








NYIMBO 121

Timafunika Kukhala Odziletsa


(Aroma 7:14-25)




	1. Timakonda Yehova kwambiri;

Koma poti ndife anthu ochimwa.

Timafunika kudziletsa;

Mzimu udzatithandizadi.



	2. Tsiku ndi tsiku timayesedwa,

Uchimowu umatisocheretsa.

Koma cho’nadi ndi champhamvu.

Yehova amatithandiza.



	3. Tilemekeze dzina la M’lungu,

Muzochita ndiponso zoyankhula.

Cholinga chathu chizikhala:

Kukhala anthu odziletsa.











(Onaninso 1 Akor. 9:25; Agal. 5:23; 2 Pet. 1:6.)







^ (Aroma 7:14-25) Pakuti tikudziwa kuti Chilamulo n’chauzimu, koma ine ndine wakuthupi, wogulitsidwa ku uchimo. 15 Sindimvetsetsa kuti n’chifukwa chiyani ndimachita zinthu motere. Chifukwa zimene ndimafuna kuchita, sindizichita. Koma zimene ndimadana nazo ndi zimene ndimachita. 16 Komabe, ngati zimene sindifuna kuchita ndi zimene ndimachita, ndikuvomereza kuti Chilamulo ndi chabwino. 17 Koma tsopano amene akuchita zimenezo si inenso ayi, koma uchimo umene uli mwa ine. 18 Ndikudziwa kuti mwa ine, ndikunenatu za m’thupi langa, simukhala kanthu kabwino. Pakuti ndimafuna kuchita zabwino, koma sinditha kuzichita. 19 Chinthu chabwino chimene ndimafuna kuchita sindichita, koma choipa chimene sindifuna kuchita ndi chimene ndimachita. 20 Tsopano ngati zimene sindifuna ndi zimene ndikuchita, amene akuchita zimenezo si inenso ayi, koma uchimo umene ukukhala mwa ine. 21 Chotero kwa ine, ndimapeza lamulo ili lakuti: Pamene ndikufuna kuchita chinthu chabwino, choipa chimakhala chili ndi ine. 22 Mumtima mwanga ndimasangalala kwambiri ndi chilamulo cha Mulungu, 23 koma ndimaona chilamulo china m’ziwalo zanga chikumenyana ndi chilamulo cha m’maganizo mwanga n’kundipanga kukhala kapolo wa chilamulo cha uchimo chimene chili m’ziwalo zanga. 24 Munthu wovutika ine! Ndani adzandipulumutse ku thupi limene likufa imfa imeneyi? 25 Mulungu adzatero kudzera mwa Yesu Khristu Ambuye wathu. Chotero, m’maganizo mwanga ineyo ndine kapolo wa chilamulo cha Mulungu, koma m’thupi langa ndine kapolo wa chilamulo cha uchimo.



^ (1 Akor. 9:25) Ndiponso, munthu aliyense wochita nawo mpikisano amakhala wodziletsa pa zinthu zonse. Iwo amachita zimenezo kuti apeze nkhata ya kumutu imene imawonongeka, koma ife, kuti tikapeze nkhata ya kumutu yosakhoza kuwonongeka.



^ (Agal. 5:23) kufatsa ndi kudziletsa. Palibe lamulo loletsa zinthu zoterezi.



^ (2 Pet. 1:6) pa kudziwa zinthu kudziletsa, pa kudziletsa kupirira, pa kupirira kudzipereka kwa Mulungu,








NYIMBO 122

Khalani Olimba Komanso Osasunthika


(1 Akorinto 15:58)




	1. Mitundu yavutika kwambiri.

Anthu akuopa zam’tsogolo.

Ife tilimbe tisasunthike,

Potumikira M’lungu.

(KOLASI)

Tiyenera kulimba;

Tisiyane ndi dziko,

Tikhale olimba,

moyo tidzapeza.





	2. Misampha ndi yambiri m’dzikoli.

Koma mwanzeru tingaipewe.

Tikamadana n’zoipa zonse

Sitidzasunthikadi.

(KOLASI)

Tiyenera kulimba;

Tisiyane ndi dziko,

Tikhale olimba,

moyo tidzapeza.





	3. Tizilambira Mulungu wathu.

Tim’tumikire ndi mtima wonse.

Tizilalikiradi mwachangu.

Mapeto akubwera.

(KOLASI)

Tiyenera kulimba;

Tisiyane ndi dziko,

Tikhale olimba,

moyo tidzapeza.













(Onaninso Luka 21:9; 1 Pet. 4:7.)







^ (1 Akor. 15:58) Choncho abale anga okondedwa, khalani olimba, osasunthika, okhala ndi zochita zambiri nthawi zonse mu ntchito ya Ambuye, podziwa kuti zonse zimene mukuchita mu ntchito ya Ambuye sizidzapita pachabe.



^ (Luka 21:9) Komanso, mukadzamva phokoso la nkhondo ndi zipolowe, musadzachite mantha. Pakuti zimenezi ziyenera kuchitika choyamba, koma mapeto sadzafika nthawi yomweyo.”



^ (1 Pet. 4:7) Koma mapeto a zinthu zonse ayandikira. Choncho khalani oganiza bwino, ndipo khalani maso kuti musanyalanyaze kupemphera.








NYIMBO 123

Tizigonjera Mulungu Mokhulupirika


(1 Akorinto 14:33)




	1. Tikamalengeza padziko lonse

Cho’nadi cha Ufumu wa Mulungu,

Tizitsatira malangizo ake

Tizichita zonse mogwirizana.

(KOLASI)

Tizigonjera Mulungu wathu,

Mokhulupirika.

Amatikonda, amateteza,

Tikhulupirikedi.





	2. M’lungu watipatsa mzimu woyera,

Ndi kapolo azititsogolera.

Choncho tizisangalatsa Yehova,

Polalikira mokhulupirika.

(KOLASI)

Tizigonjera Mulungu wathu,

Mokhulupirika.

Amatikonda, amateteza,

Tikhulupirikedi.













(Onaninso Luka 12:42; Aheb. 13:7, 17.)







^ (1 Akor. 14:33) Pakuti Mulungu si Mulungu wachisokonezo, koma wamtendere. Mofanana ndi m’mipingo yonse ya oyerawo,



^ (Luka 12:42) Pamenepo Ambuye ananena kuti: “Ndani kwenikweni amene ali mtumiki woyang’anira nyumba wokhulupirika ndi wanzeru, amene mbuye wake adzamuika kuyang’anira gulu la atumiki ake, kuti aziwapatsa chakudya chokwanira pa nthawi yake?



^ (Aheb. 13:7) Kumbukirani amene akutsogolera pakati panu. Amenewa anakuphunzitsani mawu a Mulungu. Ndipo pamene mukuonetsetsa zotsatira zabwino za khalidwe lawo, tsanzirani chikhulupiriro chawo.



^ (Aheb. 13:17) Muzimvera amene akutsogolera pakati panu ndipo muziwagonjera. Iwo amayang’anira miyoyo yanu monga anthu amene adzayankhe mlandu. Muziwamvera ndi kuwagonjera kuti agwire ntchito yawo mwachimwemwe, osati modandaula, pakuti akatero zingakhale zokuvulazani.








NYIMBO 124

Tizikhulupirika Nthawi Zonse


(Salimo 18:25)




	1. Tikhulupirike zedi,

Kwa M’lungu ndi kum’konda.

Malamulo ake onse,

Tifuna kuwadziwa.

Timapindula kwambiri,

Tikamamvera iye.

Ndi wokhulupirikadi,

Ndipo sitingam’siye.



	2. Tikhulupirike zedi,

Kwa abale mumpingo.

Nthawi zonse pamavuto,

Amatisamalira.

Tiziwalemekezatu

Kuchokera mumtima.

Tiwamvere nthawi zonse,

Ndipo tisawasiye.



	3. Tikhulupirike zedi

Tikamalangizidwa.

Ndi abale amumpingo,

Tifunika kumvera.

Ndipo Yehova Mulungu

Adzatidalitsatu,

Tikakhulupirikadi,

Iye adzatikonda.











(Onaninso Sal. 149:1; 1 Tim. 2:8; Aheb. 13:17.)







^ (Sal. 18:25) Munthu wokhulupirika, mudzamuchitira mokhulupirika. Munthu wamphamvu  wopanda cholakwa,  mudzamuchitira mwachilungamo.



^ (Sal. 149:1) Tamandani Ya, anthu inu! Imbirani Yehova nyimbo yatsopano, Muimbireni nyimbo zomutamanda mu mpingo wa anthu ake okhulupirika.



^ (1 Tim. 2:8) Choncho, ndikufuna kuti kulikonse amuna apitirize kupemphera, kukweza m’mwamba manja awo oyera popanda kukwiyirana ndi kutsutsana.



^ (Aheb. 13:17) Muzimvera amene akutsogolera pakati panu ndipo muziwagonjera. Iwo amayang’anira miyoyo yanu monga anthu amene adzayankhe mlandu. Muziwamvera ndi kuwagonjera kuti agwire ntchito yawo mwachimwemwe, osati modandaula, pakuti akatero zingakhale zokuvulazani.








NYIMBO 125

“Odala Ndi Anthu Achifundo”


(Mateyu 5:7)




	1. Yehova ndi wachifundo,

Amasonyeza chifundo.

Iye ndi wokoma mtima

Amatisamaliradi.

Ochimwa omwe alapa,

Adzamva pemphero lawo.

Amadziwa ndife fumbi,

Amatikomera mtima.



	2. Tikachimwa n’kupemphera,

M’lungu amakhululuka,

Yesu anatiphunzitsa

Mmene tingapempherere:

‘Mukhululuke zolakwa,

Za ena takhululuka.’

Tisasungenso zifukwa,

Mtendere tidzaupeza.



	3. Tikapatsa ena mphatso,

Tizisonyeza chifundo.

Tisamafune kutchuka,

Koma kungowathandiza.

M’lungu yemwe amaona,

Adzakubwezeranidi.

Achifundo n’ngachimwemwe,

M’lungu amawakondanso.











(Onaninso Mat. 6:2-4, 12-14.)







^ (Mat. 5:7) “Odala ndi anthu achifundo, chifukwa adzachitiridwa chifundo.



^ (Mat. 6:2-4) Chotero pamene ukupereka mphatso zachifundo, usalize lipenga muja amachitira onyenga m’masunagoge ndi m’misewu, kuti anthu awatamande. Ndithu ndikukuuzani, Amenewo akulandiriratu mphoto yawo yonse. 3 Koma iwe, pamene ukupereka mphatso zachifundo, dzanja lako lamanzere lisadziwe zimene dzanja lako lamanja likuchita, 4 kuti mphatso zako zachifundo zikhale zamseri. Ukatero Atate wako amene akuyang’ana kuseriko adzakubwezera.



^ (Mat. 6:12-14) Mutikhululukire zolakwa* zathu monga mmene ifenso takhululukira amene atilakwira.* 13 Musatilowetse m’mayesero, koma mutilanditse kwa woipayo.’ 14 “Mukamakhululukira anthu machimo awo, inunso Atate wanu wakumwamba adzakukhululukirani.

Mawu ake enieni, “ngongole.”
Mawu ake enieni, “ali nafe ngongole.”







NYIMBO 126

Khalani Maso, Limbani M’chikhulupiriro, Khalani Amphamvu


(1 Akorinto 16:13)




	1. Khala maso, upirire,

Ukhalebe wamphamvu.

Ukhale wolimba mtima,

Udzapambana ndithu.

Timvera lamulo la Yesu;

Tikhalebe kumbali yake.

(KOLASI)

Khala maso, khala wamphamvu!

Limba mpaka mapeto!





	2. Khala maso, usagone,

Wokonzeka kumvera.

Uzimvera malangizo

Ochokera kwa Yesu.

Mvera malangizo a ’kulu,

Oteteza nkhosa, n’cho’nadi.

(KOLASI)

Khala maso, khala wamphamvu!

Limba mpaka mapeto!





	3. Khala maso, m’gwirizane

Poteteza uthenga.

Ngakhale uzitsutsidwa,

Uzilalikirabe.

Tamanda M’lungu mwachimwemwe.

Tsiku lake layandikira!

(KOLASI)

Khala maso, khala wamphamvu!

Limba mpaka mapeto!













(Onaninso Mat. 24:13; Aheb. 13:7, 17; 1 Pet. 5:8.)







^ (1 Akor. 16:13) Khalani maso, limbani m’chikhulupiriro, pitirizani kuchita chamuna, khalani amphamvu.



^ (Mat. 24:13) Koma amene adzapirire mpaka pa mapeto, ndiye amene adzapulumuke.



^ (Aheb. 13:7) Kumbukirani amene akutsogolera pakati panu. Amenewa anakuphunzitsani mawu a Mulungu. Ndipo pamene mukuonetsetsa zotsatira zabwino za khalidwe lawo, tsanzirani chikhulupiriro chawo.



^ (Aheb. 13:17) Muzimvera amene akutsogolera pakati panu ndipo muziwagonjera. Iwo amayang’anira miyoyo yanu monga anthu amene adzayankhe mlandu. Muziwamvera ndi kuwagonjera kuti agwire ntchito yawo mwachimwemwe, osati modandaula, pakuti akatero zingakhale zokuvulazani.



^ (1 Pet. 5:8) Khalanibe oganiza bwino ndipo khalani maso. Mdani wanu Mdyerekezi akuyendayenda uku ndi uku ngati mkango wobangula, wofunitsitsa kuti umeze winawake.








NYIMBO 127

Mtundu wa Munthu Amene Ndiyenera Kukhala


(2 Petulo 3:11)




	1. Ndipereke chani, kwa inu M’lungu

Pokuthokozani, chifukwa cha moyo?

Mawu anuwa, amandiunikira;

Ndithandizeni kuti ndidzifufuze.

(VESI LOKOMETSERA)

Ndalonjeza kutumikira inu,

Mofunitsitsa ndi moyo wanga wonse.

Ndasankhatu ndekha kutumikira;

Ndifuna kusangalatsa inu.

M’lungu n’thandizeni kudzifufuza,

Ndikhaletu munthu amene mufuna.

Odalirika, mudzawasamalira;

Nane ndifuna kusangalatsa inu.













(Onaninso Sal. 18:25; 116:12; Miy. 11:20.)







^ (2 Pet. 3:11) Choncho popeza zinthu zonsezi zidzasungunuka, ganizirani za mtundu wa munthu amene muyenera kukhala. Muyenera kukhala anthu akhalidwe loyera ndipo muzichita ntchito zosonyeza kuti ndinu odzipereka kwa Mulungu.



^ (Sal. 18:25) Munthu wokhulupirika, mudzamuchitira mokhulupirika. Munthu wamphamvu  wopanda cholakwa,  mudzamuchitira mwachilungamo.



^ (Sal. 116:12) Yehova ndidzamubwezera chiyani Pa zabwino zonse zimene wandichitira?



^ (Miy. 11:20) Anthu a mtima wopotoka amam’nyansa Yehova, koma anthu opanda cholakwa m’njira yawo amam’sangalatsa.








NYIMBO 128

Tipirire Mpaka Mapeto


(Mateyu 24:13)




	1. Mawu a Mulungu wathu

Amalimbikitsa.

Zonse zomwe waphunzira

N’zolondola, n’zoona.

Limba m’chikhulupiriro,

Tsiku la Ya lafika.

Usaope mayesero;

Udzakhala wolimba.



	2. Chikondi chako kwa M’lungu,

Chisachepe mphamvu.

Upirirebe ngakhale,

Mayesero akule.

Kaya akhale otani,

Usachitetu mantha.

Yehova Mulungu wako,

Adzakupulumutsa.



	3. Yemwe angapirirebe

Adzapulumuka.

M’buku la moyo la M’lungu,

Adzalembedwamotu.

Lola kuti kupirira;

Kugwire ntchito yake.

Yehova adzachititsa;

Kuti usangalale.











(Onaninso Aheb. 6:19; Yak. 1:4; 2 Pet. 3:12; Chiv. 2:4.)







^ (Mat. 24:13) Koma amene adzapirire mpaka pa mapeto, ndiye amene adzapulumuke.



^ (Aheb. 6:19) Chiyembekezo chimene tili nachochi chili ngati nangula* wa miyoyo yathu ndipo n’chotsimikizika ndiponso chokhazikika. Chiyembekezo chimenechi chimatilowetsa mkati, kuseri kwa nsalu yotchinga,

“Nangula” ndi chinthu chimene amachimangirira kusitima ndipo amachiponya pansi pa nyanja kuti sitima ikaima isatengeke ndi mphepo.


^ (Yak. 1:4) Koma mulole kuti kupirira kumalize kugwira ntchito yake, kuti mukhale okwanira ndi opanda chilema m’mbali zonse, osaperewera kalikonse.



^ (2 Pet. 3:12) Muzichita zimenezi poyembekezera ndi kukumbukira nthawi zonse kukhalapo kwa tsiku la Yehova, pamene kumwamba kudzapsa ndi moto n’kusungunuka, ndipo zinthu zimene zimapanga kumwamba ndi dziko lapansi zidzatentha kwambiri n’kusungunuka.



^ (Chiv. 2:4) Komabe, ndakupeza ndi mlandu wakuti wasiya chikondi chimene unali nacho poyamba.








NYIMBO 129

Tipitirizabe Kupirira


(Mateyu 24:13)




	1. Tiyenera

Kumapirira mayesero.

Paja Yesu

Anachitanso zimenezo.

Analimba mtima,

Podalira M’lungu.

(KOLASI)

Tikhale opirira

tizilalikira.

M’lungu amatikonda.

Adzatithandiza kupirira.





	2. Tingakumane

Ndi mavuto ochuluka,

Komabe moyo

wosatha tidikirira.

Mtendere wosatha

tikulakalaka.

(KOLASI)

Tikhale opirira

tizilalikira.

M’lungu amatikonda.

Adzatithandiza kupirira.





	3. Sitichita

mantha kapena kukayika.

Titumikire

Mpaka tsiku lomaliza.

Tsiku la Yehova

lilidi pafupi.

(KOLASI)

Tikhale opirira

tizilalikira.

M’lungu amatikonda.

Adzatithandiza kupirira.













(Onaninso Mac. 20:19, 20; Yak. 1:12; 1 Pet. 4:12-14.)







^ (Mat. 24:13) Koma amene adzapirire mpaka pa mapeto, ndiye amene adzapulumuke.



^ (Mac. 20:19, 20) Ndinali kutumikira Ambuye monga kapolo, modzichepetsa kwambiri, ndi misozi komanso ndi mayesero amene anandigwera chifukwa cha ziwembu za Ayuda. 20 Komatu sindinakubisireni chilichonse chopindulitsa, ndipo sindinaleke kukuphunzitsani poyera komanso kunyumba ndi nyumba.



^ (Yak. 1:12) Wodala ndi munthu wopirira mayesero, chifukwa akadzavomerezedwa, adzalandira mphoto* ya moyo, umene Yehova analonjeza onse omukonda.

Mawu ake enieni, “chisoti chachitsulo chooneka ngati nkhata.”


^ (1 Pet. 4:12-14) Okondedwa, musadabwe ndi moto umene ukuyaka pakati panu, ngati kuti mukukumana ndi chinthu chachilendo. Motowo ukuyaka pofuna kukuyesani. 13 Koma muzikondwera pamene mukugawana nawo masautso a Khristu, kuti mukasangalalenso ndi kukondwera kwambiri pa nthawi imene ulemerero wake udzaonekere.* 14 Ngati anthu akukunyozani chifukwa cha dzina la Khristu, ndinu odala chifukwa zikusonyeza kuti mzimu waulemerero, umene ndi mzimu wa Mulungu, wakhazikika pa inu.

Mawu ake enieni, “udzaululike.”







NYIMBO 130

Muzikhululuka


(Salimo 86:5)




	1. Mwachikondi M’lungu

Anapereka Yesu

Kuti tikhululukidwe,

Ndi kuthetsanso imfa.

M’lungu amakhululuka,

Ngati ife talapa.

Nsembe ya dipo ya Yesu,

Imatithandizadi.



	2. Tikamatsanzira

Chifundo cha Yehova

Pokhululukira ena,

Tidzakhululukidwa.

Tikhale ololerana,

Ndipo tisamadane;

Tizilemekeza ena,

Komanso kuwakonda.



	3. Chifundo n’chabwino

Tonse tikhale nacho.

Sitidzasunga zifukwa,

Tikakhumudwitsidwa.

Tikatsanzira Yehova,

Yemwe ndi wachikondi,

Tidzakhululukirana;

Tidzafanana naye.











(Onaninso Mat. 6:12; Aef. 4:32; Akol. 3:13.)







^ (Sal. 86:5) Pakuti inu Yehova ndinu Mulungu wabwino ndipo ndinu wokonzeka kukhululuka. Kukoma mtima kosatha kumene mumawasonyeza onse oitana pa inu ndi kwakukulu.



^ (Mat. 6:12) Mutikhululukire zolakwa* zathu monga mmene ifenso takhululukira amene atilakwira.*

Mawu ake enieni, “ngongole.”
Mawu ake enieni, “ali nafe ngongole.”


^ (Aef. 4:32) Koma khalani okomerana mtima, achifundo chachikulu, okhululukirana ndi mtima wonse, monga mmene inunso Mulungu anakukhululukirani ndi mtima wonse kudzera mwa Khristu.



^ (Akol. 3:13) Pitirizani kulolerana ndi kukhululukirana ndi mtima wonse, ngati wina ali ndi chifukwa chodandaulira za mnzake. Monga Yehova* anakukhululukirani ndi mtima wonse, inunso teroni.

Onani Zakumapeto 2.







NYIMBO 131

“Chimene Mulungu Wachimanga Pamodzi”


(Mateyu 19:5, 6)




	1. Mulungu ndi anthu,

Amva malonjezo.

Chingwe cholimba bwino,

Chamangidwa lero.

(KOLASI 1)

Mwamuna walonjeza

Kukonda mkaziyu.

“Chomwe M’lungu wamanga,

Musalekanitse.”





	2. Onse afufuza

M’Mawu a Mulungu,

Kuti akwaniritse,

Zomwe alonjeza.

(KOLASI 2)

Mkaziyu walonjeza

Kukonda mwamuna.

“Chomwe M’lungu wamanga,

Musalekanitse.”













(Onaninso Gen. 2:24; Mlal. 4:12; Aef. 5:22-33.)







^ (Mat. 19:5, 6) n’kunena kuti, ‘Pa chifukwa chimenechi mwamuna adzasiya bambo ake ndi mayi ake n’kudziphatika kwa mkazi wake, ndipo awiriwo adzakhala thupi limodzi’? 6 Chotero salinso awiri, koma thupi limodzi. Choncho chimene Mulungu wachimanga pamodzi, munthu asachilekanitse.”



^ (Gen. 2:24) Pa chifukwa chimenechi, mwamuna adzasiya bambo ake ndi mayi ake, n’kudziphatika kwa mkazi wake, ndipo iwo adzakhala thupi limodzi.



^ (Mlal. 4:12) Ngati wina angagonjetse munthu mmodzi, anthu awiri akhoza kulimbana naye. Ndipo chingwe chopotedwa ndi zingwe zitatu sichingaduke msanga.



^ (Aef. 5:22-33) Akazi agonjere amuna awo ngati mmene amagonjerera Ambuye, 23 chifukwa mwamuna ndiye mutu wa mkazi wake monganso mmene Khristu alili mutu wa mpingo, pokhala mpulumutsi wa thupilo. 24 Ndipotu, monga mmene mpingo umagonjerera Khristu, akazinso agonjere amuna awo m’chilichonse. 25 Amuna inu, pitirizani kukonda akazi anu monga mmene Khristu anakondera mpingo n’kudzipereka yekha chifukwa cha mpingowo, 26 ndipo anauyeretsa pousambitsa m’madzi a mawu a Mulungu. 27 Anatero kuti iyeyo alandire mpingowo uli wokongola ndiponso waulemerero, wopanda banga kapena makwinya kapenanso chilichonse cha zinthu zotero, koma kuti ukhale woyera ndi wopanda chilema. 28 Mwa njira imeneyi amuna akonde akazi awo monga matupi awo. Amene amakonda mkazi wake amadzikonda yekha, 29 pakuti palibe munthu anadapo thupi lake, koma amalidyetsa ndi kulikonda, mmenenso Khristu amachitira ndi mpingo, 30 chifukwa ndife ziwalo za thupi lake. 31 “Pa chifukwa chimenechi, mwamuna adzasiya bambo ake ndi mayi ake, n’kudziphatika kwa mkazi wake, ndipo awiriwo adzakhala thupi limodzi.” 32 Chinsinsi chopatulika chimenechi n’chachikulu. Tsopano ndikulankhula za Khristu ndi mpingo. 33 Komabe, aliyense wa inu akonde mkazi wake ngati mmene amadzikondera yekha, komanso mkazi azilemekeza kwambiri mwamuna wake.








NYIMBO 132

Tsopano Ndife Thupi Limodzi


(Genesis 2:23, 24)




	1. Fupa la mafupa anga,

Ndiwe mnofu wa mnofu wanga.

M’lungu wandipatsa mnzanga,

Iwe ndi wangadi.

Ndife thupi limodzidi;

Madalitso tizilandira.

Monga mwamuna ndi mkazi,

Pano ndife banja.

Titumikire M’lungu wathu.

Tsiku ndi tsiku,

Chikondi tikulitse.

Zimene talumbirazi.

Tizichita kwa moyo wonse.

Tizilemekeza M’lungu,

Ndipo ukhalebe wanga.











(Onaninso Gen. 29:18; Mlal. 4:9, 10; 1 Akor. 13:8.)







^ (Gen. 2:23, 24) Ndiyeno mwamunayo anati: “Uyu tsopano ndiye fupa la mafupa anga Ndi mnofu wa mnofu wanga. Ameneyutu adzatchedwa Mkazi, Chifukwa iyeyu watengedwa kwa mwamuna.” 24 Pa chifukwa chimenechi, mwamuna adzasiya bambo ake ndi mayi ake, n’kudziphatika kwa mkazi wake, ndipo iwo adzakhala thupi limodzi.



^ (Gen. 29:18) Koma Yakobo anakonda Rakele, ndiye anati: “Ndine wokonzeka kukugwirirani ntchito zaka 7, kuti mudzandipatse Rakele mwana wanu wamng’onoyu.”



^ (Mlal. 4:9, 10) Awiri amaposa mmodzi, chifukwa amapeza mphoto yabwino pa ntchito yawo imene amaigwira mwakhama. 10 Ngati mmodzi wa iwo atagwa, winayo akhoza kum’dzutsa mnzakeyo. Koma kodi zingakhale bwanji munthu mmodzi atagwa popanda wina woti am’dzutse?



^ (1 Akor. 13:8) Chikondi sichitha. Koma kaya pali mphatso za kunenera, zidzatha. Kaya kulankhula malilime, kudzatha. Ngakhale mphatso ya kudziwa zinthu, idzatha.








NYIMBO 133

Lambirani Yehova Mudakali Achinyamata


(Mlaliki 12:1)




	1. Anyamata ndi atsikanafe,

Ndife ofunika kwa Mulungu.

Tikamam’tumikira mwakhama,

Azitidalitsa nthawi zonse.



	2. Tikamalemekeza makolo

Timawasonyezatu chikondi.

Anthu ndi M’lungu amatikonda,

Tidzayandikira M’lungu wathu.



	3. Tizikumbukira M’lungu wathu,

Tizikonda cho’nadi kwambiri.

Tikakhulupirika kwa M’lungu,

Tidzasangalatsadi Yehova.











(Onaninso Sal. 71:17; Maliro 3:27; Aef. 6:1-3.)







^ (Mlal. 12:1) Kumbukira Mlengi wako Wamkulu masiku a unyamata wako, asanafike masiku oipa komanso zisanafike zaka zimene udzati: “Moyo sukundisangalatsa.”



^ (Sal. 71:17) Inu Mulungu, mwandiphunzitsa kuyambira pa unyamata wanga, Ndipo mpaka pano ndikunena za ntchito zanu zodabwitsa.



^ (Maliro 3:27) Ndi bwino kuti mwamuna wamphamvu anyamule goli ali mnyamata.



^ (Aef. 6:1-3) Ananu, muzimvera makolo anu mwa Ambuye, pakuti kuchita zimenezi n’chilungamo. 2 “Uzilemekeza bambo ako ndi mayi ako,” ndilo lamulo loyamba lokhala ndi lonjezo: 3 “Kuti zinthu zikuyendere bwino, ndiponso kuti ukhale ndi moyo wautali padziko lapansi.”








NYIMBO 134

Ana Ndi Mphatso Yochokera kwa Mulungu


(Salimo 127:3-5)




	1. Mwamuna ’kakhala bambo

Mkazinso akakhala ndi mwana,

Ayenera kukumbukira,

Mwanayo si wawo okha.

Ndi mphatso yochoka kwa M’lungu;

Amapatsa chikondi ndi moyo.

Amapereka malangizo

Othandizadi kwa makolo.

(KOLASI)

Mphatsoyi ndi yopatulika;

Ndipo muisamalire.

M’phunzitseni mwana cho’nadi;

Ndipo mudzamuthandiza.





	2. Mawu onse a Mulungu​—

Azikhalatu pamtima panu.

Muziuzanso ana anu,

Uwu ndi udindo wanu.

Muziwaphunzitsa poyenda,

Podzuka ndi pa nthawi yopuma.

Akamakula saiwala,

Adzalandira madalitso.

(KOLASI)

Mphatsoyi ndi yopatulika;

Ndipo muisamalire.

M’phunzitseni mwana cho’nadi;

Ndipo mudzamuthandiza.













(Onaninso Deut. 6:6, 7; Aef. 6:4; 1 Tim. 4:16.)







^ (Sal. 127:3-5) Taonani! Ana ndi cholowa chochokera kwa Yehova. Chipatso cha mimba ndicho mphoto.  4 Ana a bambo wachinyamata Ali ngati mivi m’dzanja la mwamuna wamphamvu.  5 Wodala ndi mwamuna wamphamvu amene wadzaza kachikwama kake ka mivi ndi mivi imeneyo. Abambo oterowo sadzachita manyazi, Pakuti anawo adzalankhula ndi adani pachipata.



^ (Deut. 6:6, 7) Ndipo mawu awa amene ndikukulamula lero azikhala pamtima pako, 7 ndi kuwakhomereza mwa ana ako. Uzilankhula nawo za mawuwo ukakhala pansi m’nyumba mwako, poyenda pamsewu, pogona ndi podzuka.



^ (Aef. 6:4) Inunso abambo, musamapsetse mtima ana anu, koma muwalere m’malangizo* a Yehova* ndi kuwaphunzitsa kaganizidwe kake.

Onani mawu a m’munsi pa Miy 1:2.
Onani Zakumapeto 2.


^ (1 Tim. 4:16) Nthawi zonse uzisamala ndi zimene umachita komanso zimene umaphunzitsa. Pitiriza kuchita zimenezi, chifukwa ukatero udzadzipulumutsa wekha komanso anthu okumvera.








NYIMBO 135

Yehova Akutipempha Kuti: “Mwana Wanga, Khala Wanzeru”


(Miyambo 27:11)




	1. Mwana wanga undipatse

mtima wako.

Yemwe akunditonza

aone yekha.

Ukudziperekadi

mofunitsitsa;

Anthu adziwe

kuti umandikonda.

(KOLASI)

Mwana wanga wokondedwawe,

Khalatu wanzeru chonde.

Kutitu unditumikire,

Inde mwakufuna kwako.





	2. Uzinditumikira

mosangalala,

Ngakhale ukapunthwa,

ndidzakudzutsa.

Wina ngakhale

angakukhumudwitse,

Usadere nkhawa

ndidzakhala nawe.

(KOLASI)

Mwana wanga wokondedwawe,

Khalatu wanzeru chonde.

Kutitu unditumikire,

Inde mwakufuna kwako.













(Onaninso Deut. 6:5; Mlal. 11:9; Yes. 41:13.)







^ (Miy. 27:11) Mwana wanga, khala wanzeru ndi kukondweretsa mtima wanga, kuti ndimuyankhe amene akunditonza.



^ (Deut. 6:5) Uzikonda Yehova Mulungu wako ndi mtima wako wonse, moyo wako wonse, ndi mphamvu zako zonse.



^ (Mlal. 11:9) Mnyamatawe, sangalala ndi unyamata wako, ndipo mtima wako ukusangalatse masiku a unyamata wako. Yenda m’njira za mtima wako ndiponso motsatira zimene maso ako akuona. Koma dziwa kuti Mulungu woona adzakuweruza chifukwa cha zonsezi.



^ (Yes. 41:13) Pakuti ine, Yehova Mulungu wako, ndagwira dzanja lako lamanja. Ine amene ndikukuuza kuti, ‘Usachite mantha. Ineyo ndikuthandiza.’








NYIMBO 136

Yehova “Akufupe Mokwanira”


(Rute 2:12)




	1. Yehova amadziwa anthu onse

Omwe amam’tumikira.

Amadziwa bwino mavuto awo,

Zomwe amadzimananso.

Ngati mwasiya abale ndi nyumba,

Zonse M’lungu akudziwa.

Amatipatsa ’bale auzimu,

Moyo m’dziko latsopano.

 (KOLASI)

Yehova akupatseni mphoto.

Akufupeninso mokwanira.

Mubisale m’mapiko ake.

N’ngokhulupirika, sanganametu.





	2. Nthawi zina timakhala ndi nkhawa

Poganizira moyowu.

Mwinanso kupeza zofunikira

Kungakhaletu kovuta.

M’lungu amadziwa zomwe m’mafuna,

Amamvanso mapemphero.

Mawu, mzimu wake ndi mabwenzinso

Adzakulimbikitsani.

(KOLASI)

Yehova akupatseni mphoto.

Akufupeninso mokwanira.

Mubisale m’mapiko ake.

N’ngokhulupirika, sanganametu.













(Onaninso Ower. 11:38-40; Yes. 41:10.)







^ (Rute 2:12) Yehova akudalitse chifukwa cha zimene wachita, ndipo Yehova, Mulungu wa Isiraeli akufupe mokwanira. Iye amene m’mapiko mwake wathawiramo ndi kupezamo chitetezo.”



^ (Ower. 11:38-40) Pamenepo Yefita anati: “Pita!” Choncho anamulola kupita kwa miyezi iwiri. Ndiyeno iye pamodzi ndi atsikana anzake anapita kumapiri, kukalirira unamwali wake. 39 Ndiyeno miyezi iwiri itatha anabwerera kwa bambo ake. Pamenepo bambo akewo anakwaniritsa lonjezo lawo pa iye. Ndipo mtsikanayo sanagonepo ndi mwamuna. Chotero mu Isiraeli munakhala chizolowezi chakuti, 40 chaka ndi chaka ana aakazi a mu Isiraeli anali kupita kukayamikira mwana wamkazi wa Yefita wa ku Giliyadi, maulendo anayi pa chaka.



^ (Yes. 41:10) Usachite mantha, pakuti ndili nawe. Usayang’ane uku ndi uku mwamantha, pakuti ine ndine Mulungu wako. Ndikulimbitsa. Ndithu ndikuthandiza. Ndikugwira mwamphamvu ndi dzanja langa lamanja lachilungamo.’








NYIMBO 137

Akazi Achikhristu Okhulupirika


(Aroma 16:2)




	1. Sara, Esitere, Rute, ndi ena​—

Onsewa ’nali akazi abwino,

Anali odzipereka kwa M’lungu.

Timawadziwa ndi mayina awo.

Panali ena sanatchulidwe,

Iwotu Yehova ankawakondanso.



	2. Akaziwatu amatikumbutsa

Makhalidwe omwe tifunikira.

Monga ubwino ndi kulimba mtima.

Ndi zitsanzo zotilimbikitsadi.

Alongo a masiku anonso,

Khalani zitsanzo kwa ena tonsefe.



	3. Achemwali, amayi, amasiye

Mumachita khama pogwira ntchito

Mumagonjera, mumadzichepetsa.

Musaope Mulungu ali nanu.

Ndipo iye akulimbitseni,

Musafooketu, mudzadalitsidwa.











(Onaninso Afil. 4:3; 1 Tim. 2:9, 10; 1 Pet. 3:4, 5.)







^ (Aroma 16:2) Mulandireni mwa Ambuye mmene mumalandirira oyerawo, ndi kumuthandiza pa nkhani iliyonse imene angafune thandizo lanu. Pakuti iyenso anateteza abale ambirimbiri, ngakhalenso ineyo.



^ (Afil. 4:3) Ndikupempha iwenso wantchito mnzanga weniweni, kuti upitirize kuwathandiza amayi amenewa. Iwo ayesetsa limodzi ndi ine pa ntchito ya uthenga wabwino. Achita zimenezi limodzinso ndi Kilementi ndi antchito anzanga ena onse, amene mayina awo ali m’buku la moyo.



^ (1 Tim. 2:9, 10) Mofanana ndi zimenezi, ndikufunanso kuti akazi azidzikongoletsa ndi zovala zoyenera, povala mwaulemu ndi mwanzeru, osati kudzikongoletsa ndi masitayilo omangira tsitsi, golide, ngale, kapena zovala zamtengo wapatali. 10 Koma azidzikongoletsa mogwirizana ndi mmene akazi amene amati amalemekeza Mulungu amayenera kudzikongoletsera. Azidzikongoletsa ndi ntchito zabwino.



^ (1 Pet. 3:4, 5) Koma kukhale kwa munthu wobisika wamumtima, atavala zovala zosawonongeka, ndizo mzimu wabata ndi wofatsa umene uli wamtengo wapatali pamaso pa Mulungu. 5 Pakuti ndi mmenenso kale akazi oyera amene anali kuyembekeza Mulungu anali kudzikongoletsera. Analinso kugonjera amuna awo,








NYIMBO 138

Imvi Ndi Chisoti cha Ulemerero


(Miyambo 16:31)




	1. Pano tili ndi anthu

Achikulire.

Akukondabe M’lungu;

Sanamusiye.

Enatu umasiye

Ukuwawawa

Tate, atonthozeni,

Alimbitseni.

(KOLASI)

Mumakumbukira

Zochita zawo.

Tate auzeni:

“Mwachita bwino!”





	2. Imvi za olungama

Ndi zokongola.

Zimasangalatsadi

Tate Yehova.

Ife tikumbukire

Pa nthawi ina.

Pa unyamata wawo

Ankayesetsa.

(KOLASI)

Mumakumbukira

Zochita zawo.

Tate auzeni:

“Mwachita bwino!”













(Onaninso Sal. 71:9, 18; Miy. 20:29; Mat. 25:21, 23; Luka 22:28; 1 Tim. 5:1.)







^ (Miy. 16:31) Imvi ndizo chisoti chachifumu cha ulemerero zikapezeka m’njira yachilungamo.



^ (Sal. 71:9) Musanditaye nthawi ya ukalamba wanga. Musandisiye pa nthawi imene mphamvu zanga zikutha.



^ (Sal. 71:18) Ngakhale nditakalamba ndi kumera imvi, inu Mulungu musandisiye, Kufikira nditanena za dzanja lanu lamphamvu ku m’badwo wotsatira, Kufikira nditanena za mphamvu zanu kwa onse obwera m’tsogolo.



^ (Miy. 20:29) Kukongola kwa anyamata ndiko mphamvu zawo, ndipo ulemerero wa anthu okalamba ndiwo imvi zawo.



^ (Mat. 25:21) Mbuye wakeyo anamuyankha kuti, ‘Wachita bwino kwambiri, kapolo wabwino ndi wokhulupirika iwe! Unakhulupirika pa zinthu zochepa. Ndikuika kuti udziyang’anira zinthu zambiri. Sangalala limodzi ndi ine mbuye wako.’



^ (Mat. 25:23) Mbuye wake anamuyankha kuti, ‘Wachita bwino kwambiri, kapolo wabwino ndi wokhulupirika iwe! Unakhulupirika pa zinthu zochepa. Ndikuika kuti uziyang’anira zinthu zambiri. Sangalala limodzi ndi ine mbuye wako.’



^ (Luka 22:28) “Komabe, inu mwakhalabe ndi ine m’mayesero anga.



^ (1 Tim. 5:1) Usadzudzule mwamuna wachikulire mokalipa, koma umudandaulire ngati bambo ako. Amuna achinyamata uwadandaulire ngati abale ako,








NYIMBO 139

Yerekezerani Kuti Muli M’dziko Latsopano


(Chivumbulutso 21:1-5)




	1. Yerekeza ukuona;

Iwe ndi ’ne m’dziko latsopano.

Ona mmene udzamvere

Kukhala m’dziko lamtendere.

Oipa onse achoka.

M’lungu wathu sadzalephera.

Kusintha zonse padziko lapansi,

Tidzamuimbira nyimbo

tikumati:

(KOLASI)

“Tikuthokoza mwachita bwino.

Zonse zakhaladi zatsopano.

Tikuimba nyimbo mwachisangalalo

Ndinudi woyenera ulemerero.”





	2. Taganizira m’tsogolo;

Iwe ndi ’ne m’dziko latsopano.

Sitidzamva ndi kuona

Zinthu zotichititsa mantha.

Mmene analonjezera;

Zinthu zonse zachitikadi.

Tsopano aku’kitsanso akufa;

Iwo ndi ife

tidzamuyamikira:

(KOLASI)

“Tikuthokoza mwachita bwino.

Zonse zakhaladi zatsopano.

Tikuimba nyimbo mwachisangalalo

Ndinudi woyenera ulemerero.”













(Onaninso Sal. 37:10, 11; Yes. 65:17; Yoh. 5:28; 2 Pet. 3:13.)







^ (Chiv. 21:1-5) Tsopano ndinaona kumwamba kwatsopano ndi dziko lapansi latsopano, pakuti kumwamba kwakale ndi dziko lapansi lakale zinali zitachoka, ndipo kulibenso nyanja. 2 Ndinaonanso mzinda woyera, Yerusalemu Watsopano, ukutsika kuchokera kumwamba kwa Mulungu, utakonzedwa ngati mkwatibwi wokongoletsedwera mwamuna wake. 3 Kenako ndinamva mawu ofuula kuchokera kumpando wachifumu, akuti: “Taonani! Chihema cha Mulungu chili pakati pa anthu. Iye adzakhala pamodzi nawo, ndipo iwo adzakhala anthu ake. Zoonadi, Mulunguyo adzakhala nawo. 4 Iye adzapukuta misozi yonse m’maso mwawo, ndipo imfa sidzakhalaponso. Sipadzakhalanso kulira, kapena kubuula, ngakhale kupweteka. Zakalezo zapita.” 5 Ndipo wokhala pampando wachifumu anati: “Taonani! Zinthu zonse zimene ndikupanga n’zatsopano.” Ananenanso kuti: “Lemba, pakuti mawu awa ndi odalirika ndi oona.”



^ (Sal. 37:10, 11) Patsala kanthawi kochepa, woipa sadzakhalakonso. Udzayang’ana pamene anali kukhala, ndipo sadzapezekapo. 11 Koma anthu ofatsa adzalandira dziko lapansi, Ndipo adzasangalala ndi mtendere wochuluka.



^ (Yes. 65:17) “Pakuti ndikulenga kumwamba kwatsopano ndi dziko lapansi latsopano. Zinthu zakale sizidzakumbukiridwanso ndipo sizidzabweranso mumtima.



^ (Yoh. 5:28) Musadabwe nazo zimenezi, chifukwa idzafika nthawi pamene onse ali m’manda achikumbutso adzamva mawu ake



^ (2 Pet. 3:13) Koma pali kumwamba kwatsopano ndi dziko lapansi latsopano zimene ife tikuyembekezera mogwirizana ndi lonjezo lake, ndipo mmenemo mudzakhala chilungamo.








NYIMBO 140

Tidzapeza Moyo Wosatha


(Yohane 3:16)




	1. Onani m’maganizo,

Anthuwo pamtendere.

Chisoninso chathadi!

Kulira kwathanso.

(KOLASI)

Imbani mokondwa!

Ngakhale inunso.

Patsikulo mudzati,

“Moyo wosathadi!”





	2. Anthu sadzakalamba.

M’lungu adzawakonda.

Mavutowa adzatha,

Anthu sadzalira.

(KOLASI)

Imbani mokondwa!

Ngakhale inunso.

Patsikulo mudzati,

“Moyo wosathadi!”





	3. Tidzasangalalatu

Poimbira Mulungu.

Tizidzalemekeza

Yehova Mulungu.

(KOLASI)

Imbani mokondwa!

Ngakhale inunso.

Patsikulo mudzati,

“Moyo wosathadi!”













(Onaninso Yobu 33:25; Sal. 72:7; Chiv. 21:4.)







^ (Yoh. 3:16) “Pakuti Mulungu anakonda kwambiri dziko mwakuti anapereka Mwana wake wobadwa yekha, kuti aliyense wokhulupirira iye asawonongeke, koma akhale ndi moyo wosatha.



^ (Yobu 33:25) Mnofu wake usalale kuposa mmene unalili ali mnyamata. Abwerere ku masiku ake aunyamata pamene anali ndi mphamvu.’



^ (Sal. 72:7) M’masiku ake, wolungama adzaphuka, Ndipo padzakhala mtendere wochuluka kwa nthawi yonse pamene mwezi udzakhalepo.



^ (Chiv. 21:4) Iye adzapukuta misozi yonse m’maso mwawo, ndipo imfa sidzakhalaponso. Sipadzakhalanso kulira, kapena kubuula, ngakhale kupweteka. Zakalezo zapita.”








NYIMBO 141

Moyo Ndi Wodabwitsa


(Salimo 36:9)




	1. Makanda onse, ndiponso mvula,

Mbewu komanso kuwala kwa dzuwa​—

Mulungu ndiye amatipatsa

mphatsozi ndipo zimatithandizadi.

(KOLASI)

Tingachite chani ndi mphatso iyi?

Tikonde Mulungu yemwe anatipatsa.

Sitingaipeze mphatsoyi patokha,

Mphatso yake ndiyo moyo wodabwitsa.





	2. Ena ’ngasiye kulimba mtima,

N’kunena kuti: ‘Kuli bwino kufa.’

Koma ifeyo sitili choncho.

Timayamikira kukhala ndi moyo.

(KOLASI)

Tingachite chani ndi mphatso iyi?

Tikonde anzathu amene tili nawo.

Sitingaipeze mphatsoyi patokha,

Mphatso yake ndiyo moyo wodabwitsa.













(Onaninso Yobu 2:9; Sal. 34:12; Mlal. 8:15; Mat. 22:37-40; Aroma 6:23.)







^ (Sal. 36:9) Pakuti inu ndinu kasupe wa moyo. Chifukwa cha kuwala kochokera kwa inu, tikuona kuwala.



^ (Yobu 2:9) Patapita nthawi, mkazi wake anam’funsa kuti: “Kodi mukupitirizabe kukhala ndi mtima wosagawanika? Tukwanani Mulungu mufe!”



^ (Sal. 34:12) Kodi munthu wokonda moyo ndani, Amene akufuna kukhala ndi moyo wabwino kwa masiku ambiri?



^ (Mlal. 8:15) Ineyo ndinatamanda kusangalala, chifukwa palibe chabwino chimene anthu angachite padziko lapansi pano kuposa kudya, kumwa ndi kusangalala, pamene akugwira ntchito mwakhama masiku onse a moyo wawo, amene Mulungu woona wawapatsa padziko lapansi pano.



^ (Mat. 22:37-40) Iye anamuyankha kuti: “‘Uzikonda Yehova* Mulungu wako ndi mtima wako wonse, moyo wako wonse, ndi maganizo ako onse.’ 38 Limeneli ndilo lamulo lalikulu kwambiri komanso loyamba. 39 Lachiwiri lofanana nalo ndi ili, ‘Uzikonda mnzako mmene umadzikondera wekha.’ 40 Chilamulo chonse chagona pa malamulo awiri amenewa, kuphatikizaponso Zolemba za aneneri.”

Onani Zakumapeto 2.


^ (Aroma 6:23) Chifukwa malipiro a uchimo ndi imfa, koma mphatso imene Mulungu amapereka ndi moyo wosatha kudzera mwa Khristu Yesu Ambuye wathu.








NYIMBO 142

Tigwire Mwamphamvu Chiyembekezo Chathu


(Aheberi 6:18, 19)




	1. Anthu akhala akuyenda mumdima.

Ndipo sanapindule kalikonse.

Zadziwika kuti anthu ochimwa;

Kuvutika sangakuthetse.

(KOLASI)

Tiyeni tiimbe mokondwera!

Poti Ufumu wa M’lungu wabwera.

Yesu adzachotsadi zoipa;

Chiyembekezochi n’chodalirika.





	2. Uthenga womwe ukumveka ndi woti;

“Tsiku la Mulungu layandikira.”

Anthu sadzakhalanso ndi chisoni.

M’lungu wathu timuimbira.

(KOLASI)

Tiyeni tiimbe mokondwera!

Poti Ufumu wa M’lungu wabwera.

Yesu adzachotsadi zoipa;

Chiyembekezochi n’chodalirika.













(Onaninso Sal. 27:14; Mlal. 1:14; Yow. 2:1; Hab. 1:2, 3; Aroma 8:22.)







^ (Aheb. 6:18, 19) Anachita zimenezo kuti mwa zinthu ziwiri zosasinthika, zimene chifukwa cha zinthu zimenezo n’zosatheka kuti Mulungu aname, ife amene tathawira kumalo otetezeka tilimbikitsidwe kwambiri, kuti tigwire mwamphamvu chiyembekezo chimene chaikidwa patsogolo pathu. 19 Chiyembekezo chimene tili nachochi chili ngati nangula* wa miyoyo yathu ndipo n’chotsimikizika ndiponso chokhazikika. Chiyembekezo chimenechi chimatilowetsa mkati, kuseri kwa nsalu yotchinga,

“Nangula” ndi chinthu chimene amachimangirira kusitima ndipo amachiponya pansi pa nyanja kuti sitima ikaima isatengeke ndi mphepo.


^ (Sal. 27:14) Yembekezera Yehova. Limba mtima ndipo uchite zinthu mwamphamvu. Yembekezera Yehova.



^ (Mlal. 1:14) Choncho ndinaona ntchito zonse zimene zinachitidwa padziko lapansi pano, ndipo ndinapeza kuti zonse ndi zachabechabe ndiponso zili ngati kuthamangitsa mphepo.



^ (Yow. 2:1) “Lizani lipenga m’Ziyoni amuna inu ndipo fuulani mfuu yankhondo m’phiri langa loyera. Anthu onse okhala m’dzikoli anjenjemere, pakuti tsiku la Yehova likubwera ndipo lili pafupi!



^ (Hab. 1:2, 3) “Inu Yehova, kodi ndidzalirira thandizo koma inu osandimva kufikira liti? Kodi ndidzapempha thandizo kuti mundipulumutse ku chiwawa koma inu osandimva kufikira liti? 3 N’chifukwa chiyani mukundichititsa kuona zinthu zopweteka? N’chifukwa chiyani mukupitiriza kuyang’ana khalidwe loipa? N’chifukwa chiyani kufunkha ndi chiwawa zikuchitika pamaso panga? Ndipo n’chifukwa chiyani pali mikangano ndi kumenyana?



^ (Aroma 8:22) Pakuti tikudziwa kuti chilengedwe chonse chikubuula limodzi ndi kumva zowawa mpaka pano.








NYIMBO 143

Pitirizani Kugwira Ntchito, Kukhala Maso ndi Kudikira


(Aroma 8:20-25)




	1. Nthawi ya Mulungu wathu,

Yayandikira kwambiri​​—

Kutitu alamulire

Umboni waoneka.

(KOLASI)

Pitirizani kukhala maso,

Kuti mudzapeze moyo,

Womwe M’lungu wakonza.





	 2. M’lungu anaika nthawi;

Yoti Yesu agonjetse,

Adani ake onsewa.

Iye adzapambana.

(KOLASI)

Pitirizani kukhala maso,

Kuti mudzapeze moyo,

Womwe M’lungu wakonza.





	3. Mavuto m’chilengedwechi,

Akuchuluka kwambiri.

Tiyembekeze Yehova,

Adzatipulumutsa.

(KOLASI)

Pitirizani kukhala maso,

Kuti mudzapeze moyo,

Womwe M’lungu wakonza.













(Onaninso Mat. 25:13; Luka 12:36.)







^ (Aroma 8:20-25) Popeza chilengedwe chinaperekedwa ku mkhalidwe wopanda pake, osati mwa kufuna kwake koma kudzera mwa iye amene anachipereka, pa maziko a chiyembekezo 21 chakuti chilengedwecho chidzamasulidwa ku ukapolo wa kuvunda n’kukhala ndi ufulu waulemerero wa ana a Mulungu. 22 Pakuti tikudziwa kuti chilengedwe chonse chikubuula limodzi ndi kumva zowawa mpaka pano. 23 Si zokhazo ayi, komanso ifeyo amene tili ndi zipatso zoyambirira zomwe ndi mzimu, tikubuula mumtima mwathu pamene tikudikira ndi mtima wonse kuti titengedwe kukhala ana a Mulungu, kumasulidwa ndi dipo* kuti tituluke m’matupi athu. 24 Pakuti tinapulumutsidwa tili ndi chiyembekezo chimenechi, koma chimene chikuyembekezedwa chikaoneka sichikhalanso choyembekezedwa, chifukwa munthu akaona chinthu chimene anali kuchiyembekezera, kodi amachiyembekezanso? 25 Koma ngati tikuyembekezera chimene sitikuchiona, timachidikirabe mopirira.

Onani Matanthauzo a Mawu Ena.


^ (Mat. 25:13) “Chotero khalanibe maso chifukwa simukudziwa tsiku kapena ola lake.



^ (Luka 12:36) Inuyo mukhale ngati anthu amene akuyembekezera kubwera kwa mbuye wawo kuchokera ku ukwati, kuti akafika ndi kugogoda amutsegulire mwamsanga.








NYIMBO 144

Yang’ananibe Pamphoto


(2 Akorinto 4:18)




	1. Pomwe osaona ’kuwona

Ovutika kumva akumva,

Ana adzaimbanso nyimbo,

Mtendere padziko lonse,

Omwe anafa adzauka,

Uchimo, mavuto zathanso,

(KOLASI)

Mudzaona zinthu zonsezi,

M’kayang’anabe pamphoto.





	2. Mimbulu idzadya ndi nkhosa,

Zilombo zoopsa ndi ng’ombe,

Mwana adzazitsogolera,

Zidzamvera mawu ake.

Pamene misozi idzatha,

Mantha ndi zowawa zathanso,

(KOLASI)

Mudzaona zinthu zonsezi,

M’kayang’anabe pamphoto.













(Onaninso Yes. 11:6-9; 35:5-7; Yoh. 11:24.)







^ (2 Akor. 4:18) pamene tikuika maso athu pa zinthu zosaoneka, osati pa zooneka. Pakuti zooneka n’zakanthawi, koma zosaoneka n’zamuyaya.



^ (Yes. 11:6-9) Mmbulu udzakhala pamodzi ndi mwana wa nkhosa wamphongo kwa kanthawi, ndipo kambuku* adzagona pansi ndi mwana wa mbuzi. Mwana wa ng’ombe, mkango wamphamvu ndi nyama yodyetsedwa bwino zidzakhala pamodzi, ndipo kamnyamata kakang’ono kadzakhala mtsogoleri wawo. 7 Ng’ombe ndi chimbalangondo zidzadyera pamodzi. Ana awo adzagona pansi pamodzi. Ngakhale mkango udzadya udzu ngati ng’ombe yamphongo. 8 Mwana woyamwa adzasewera pa una wa mamba, ndipo mwana woleka kuyamwa adzapisa dzanja lake kudzenje la njoka yapoizoni. 9 Sizidzavulazana kapena kuwonongana m’phiri langa lonse loyera, chifukwa dziko lapansi lidzadzaza ndi anthu odziwa Yehova ngati mmene madzi amadzazira nyanja.

Ena amati “nyalugwe.”


^ (Yes. 35:5-7) Pa nthawi imeneyo, maso a anthu akhungu adzatsegulidwa, ndipo makutu a anthu ogontha adzayamba kumva. 6 Pa nthawiyo, munthu wolumala adzakwera phiri ngati mmene imachitira mbawala yamphongo. Lilime la munthu wosalankhula lidzafuula mokondwa. Pakuti m’chipululu mudzatumphuka madzi ndipo m’dera lachipululu mudzayenda mitsinje. 7 Malo ouma chifukwa cha kutentha adzakhala dambo la madzi, ndipo malo aludzu adzakhala malo a akasupe amadzi. Kumalo okhala mimbulu, malo ake ousako, kudzakhala udzu wobiriwira, mabango ndi gumbwa.



^ (Yoh. 11:24) Marita anati: “Ndikudziwa kuti adzauka pa kuuka kwa akufa m’tsiku lomaliza.”








NYIMBO 145

Mulungu Watilonjeza Paradaiso


(Luka 23:43)




	1. M’lungu wathu watilonjeza,

Paradaiso mwa Khristuyo,

Adzachotsa uchimo, imfa,

Misozi ndi zopweteka.

(KOLASI)

Paradaiso adzafika.

Ndipo tikhulupirire.

Khristu adzakwaniritsa,

Chifuniro cha Mulungu.





	2. Cholinga cha Mulungu n’choti,

Yesu aukitse anthu.

Paja Yesu analonjeza,

‘Udzakhala m’Paradaiso.’

(KOLASI)

Paradaiso adzafika.

Ndipo tikhulupirire.

Khristu adzakwaniritsa,

Chifuniro cha Mulungu.





	3. Yesu Mfumu, analonjeza,

Paradaiso padzikoli.

Tithokoze Atate wathu,

Kuchokera mumtimamu.

(KOLASI)

Paradaiso adzafika.

Ndipo tikhulupirire.

Khristu adzakwaniritsa,

Chifuniro cha Mulungu.













(Onaninso Mat. 5:5; 6:10; Yoh. 5:28, 29.)







^ (Luka 23:43) Pamenepo Yesu anamuuza kuti: “Ndithu ndikukuuza lero, Iwe udzakhala ndi ine m’Paradaiso.”



^ (Mat. 5:5) “Odala ndi anthu amene ali ofatsa, chifukwa adzalandira dziko lapansi.



^ (Mat. 6:10) Ufumu wanu ubwere. Chifuniro chanu chichitike, monga kumwamba, chimodzimodzinso pansi pano.



^ (Yoh. 5:28, 29) Musadabwe nazo zimenezi, chifukwa idzafika nthawi pamene onse ali m’manda achikumbutso adzamva mawu ake 29 ndipo adzatuluka. Amene anali kuchita zabwino adzauka kuti alandire moyo. Amene anali kuchita zoipa adzauka kuti aweruzidwe.








NYIMBO 146

“Ndikupanga Zinthu Zonse Kukhala Zatsopano”


(Chivumbulutso 21:1-5)




	1. “Zizindikiro” zikusonyezatu.

Kuti Yesu akulamulira.

Wachotsatu Satana kumwamba,

Posachedwa am’chotsa padziko.

(KOLASI)

Sangalalani chifukwa,

M’lungu alitu ndi anthu.

Iye adzachotsatu imfayi,

Chisoni ndiponso zowawazi.

‘Zonse zidzakhala zatsopano.’

Mawuwa ndi oona.





	2. Anthu aone Yerusalemuyo,

Mkwatibwi wa Mwana wa Nkhosayo,

Atavala mochititsa chidwi,

Yehova ndiye kuwala kwake.

(KOLASI)

Sangalalani chifukwa,

M’lungu alitu ndi anthu.

Iye adzachotsatu imfayi,

Chisoni ndiponso zowawazi.

‘Zonse zidzakhala zatsopano.’

Mawuwa ndi oona.





	3. Mzindawu udzasangalatsa anthu.

Uzidzakhala wosatsekedwa.

Anthu adzayendatu mowala;

Atumikinu muziwalabe.

(KOLASI)

Sangalalani chifukwa,

M’lungu alitu ndi anthu.

Iye adzachotsatu imfayi,

Chisoni ndiponso zowawazi.

‘Zonse zidzakhala zatsopano.’

Mawuwa ndi oona.













(Onaninso Mat. 16:3; Chiv. 12:7-9; 21:23-25.)







^ (Chiv. 21:1-5) Tsopano ndinaona kumwamba kwatsopano ndi dziko lapansi latsopano, pakuti kumwamba kwakale ndi dziko lapansi lakale zinali zitachoka, ndipo kulibenso nyanja. 2 Ndinaonanso mzinda woyera, Yerusalemu Watsopano, ukutsika kuchokera kumwamba kwa Mulungu, utakonzedwa ngati mkwatibwi wokongoletsedwera mwamuna wake. 3 Kenako ndinamva mawu ofuula kuchokera kumpando wachifumu, akuti: “Taonani! Chihema cha Mulungu chili pakati pa anthu. Iye adzakhala pamodzi nawo, ndipo iwo adzakhala anthu ake. Zoonadi, Mulunguyo adzakhala nawo. 4 Iye adzapukuta misozi yonse m’maso mwawo, ndipo imfa sidzakhalaponso. Sipadzakhalanso kulira, kapena kubuula, ngakhale kupweteka. Zakalezo zapita.” 5 Ndipo wokhala pampando wachifumu anati: “Taonani! Zinthu zonse zimene ndikupanga n’zatsopano.” Ananenanso kuti: “Lemba, pakuti mawu awa ndi odalirika ndi oona.”



^ (Mat. 16:3) Koma m’mawa mumanena kuti, ‘Lero kukuoneka kuti kugwa mvula, chifukwa kumwamba kwachita cheza koma kuli mdima wamvula.’ Mumadziwa kumasulira kaonekedwe ka kumwamba, koma simungathe kumasulira zizindikiro za nthawi ino.]]*

Mikutiramawu yophatikiza ikusonyeza mawu amene m’mipukutu ina yakale mulibe koma akupezeka m’mipukutu ina.


^ (Chiv. 12:7-9) Ndipo kumwamba kunabuka nkhondo: Mikayeli ndi angelo ake anamenyana ndi chinjoka. Chinjokacho ndi angelo ake chinamenya nkhondo, 8 koma sichinapambane, ndipo malo awo sanapezekenso kumwamba. 9 Choncho chinjokacho chinaponyedwa pansi, njoka yakale ija, iye wotchedwa Mdyerekezi ndi Satana, amene akusocheretsa dziko lonse lapansi kumene kuli anthu. Iye anaponyedwa kudziko lapansi, ndipo angelo akenso anaponyedwa naye limodzi.



^ (Chiv. 21:23-25) Mzindawo sunafunikirenso kuwala kwa dzuwa kapena kwa mwezi, pakuti ulemerero wa Mulungu unauwalitsa, ndipo nyale yake inali Mwanawankhosa. 24 Mitundu ya anthu idzayenda mwa kuwala kwake, ndipo mafumu a dziko lapansi adzabweretsa ulemerero wawo mumzindawo. 25 Zipata zake sizidzatsekedwa n’komwe masana, ndipo usiku sudzakhalako.








NYIMBO 147

Mulungu Watilonjeza Moyo Wosatha


(Salimo 37:29)




	1. Mulungu watilonjeza.

Moyo womwe sudzatha.

‘Ofatsa ’dzasangalala.’

Zidzachitikadi.

(KOLASI)

Tidzakhala ndithu,

Ndi moyo wosatha.

M’lungu walonjeza.

Zidzachitika.





	2. Paradaiso akubwera;

Anthu adzamasuka.

Kudzakhaladi mtendere,

Wochoka kwa M’lungu.

(KOLASI)

Tidzakhala ndithu,

Ndi moyo wosatha.

M’lungu walonjeza.

Zidzachitika.





	3. Akufawo adzauka,

Chisoninso chidzatha.

Mulungu adzapukuta,

Misozi ya anthu.

(KOLASI)

Tidzakhala ndithu,

Ndi moyo wosatha.

M’lungu walonjeza.

Zidzachitika.













(Onaninso Yes. 25:8; Luka 23:43; Yoh. 11:25; Chiv. 21:4.)







^ (Sal. 37:29) Olungama adzalandira dziko lapansi, Ndipo adzakhala mmenemo kwamuyaya.



^ (Yes. 25:8) Iye adzameza imfa kwamuyaya ndipo Yehova, Ambuye Wamkulu Koposa, adzapukuta misozi pankhope zonse za anthu. Adzachotsa kunyozeka kwa anthu ake padziko lonse lapansi, pakuti Yehova ndiye wanena zimenezi.



^ (Luka 23:43) Pamenepo Yesu anamuuza kuti: “Ndithu ndikukuuza lero, Iwe udzakhala ndi ine m’Paradaiso.”



^ (Yoh. 11:25) Pamenepo Yesu anati: “Ine ndine kuuka ndi moyo. Aliyense wokhulupirira mwa ine, ngakhale amwalire, adzakhalanso ndi moyo.



^ (Chiv. 21:4) Iye adzapukuta misozi yonse m’maso mwawo, ndipo imfa sidzakhalaponso. Sipadzakhalanso kulira, kapena kubuula, ngakhale kupweteka. Zakalezo zapita.”








NYIMBO 148

Yehova Amapereka Populumukira


(2 Samueli 22:1-8)




	1. Yehova ndinudi Mulungu wamoyo;

M’chilengedwe chonse

Mphamvu zaoneka.

Palibe M’lungu wina angachite

​​—zimene

Inu mumachita.

(KOLASI)

Yehova ndiye pothawira pathu.

Tidzaonadi kuti iye ndi Thanthwe.

Tilengeze molimba mtima

mphamvu zake.

Yehova m’pothawira pathu,

tim’tamande.





	2. Zingwe za imfa zingandizungulire,

ndidalira inu,

“Mundipatse mphamvu,

mundilimbitse mtima.”

Mumve kulira kwanga

“Ndibiseni M’lungu.”

(KOLASI)

Yehova ndiye pothawira pathu.

Tidzaonadi kuti iye ndi Thanthwe.

Tilengeze molimba mtima

mphamvu zake.

Yehova m’pothawira pathu,

tim’tamande.





	3. Mudzagunda ngati

mabingu kumwamba.

Adzanjenjemera;

Adani anuwo.

Mudzakhala chimene mukufuna

kukhala

Onse adzaona.

(KOLASI)

Yehova ndiye pothawira pathu.

Tidzaonadi kuti iye ndi Thanthwe.

Tilengeze molimba mtima

mphamvu zake.

Yehova m’pothawira pathu,

tim’tamande.













(Onaninso Sal. 18:1, 2; 144:1, 2.)







^ (2 Sam. 22:1-8) Davide analankhula ndi Yehova mawu a nyimbo iyi, pa tsiku limene Yehova anamulanditsa kwa adani ake onse ndiponso m’manja mwa Sauli. 2 Iye anati: “Yehova ndiye thanthwe langa, malo anga achitetezo ndiponso Wopereka chipulumutso kwa ine.  3 Mulungu wanga ndiye thanthwe langa. Ine ndidzathawira kwa iye, Iye ndi chishango changa, nyanga* yanga ya  chipulumutso ndi malo anga okwezeka achitetezo. Iye ndi malo anga  othawirako,  Mpulumutsi wanga.  Mumandipulumutsa  ku chiwawa.  4 Ndidzaitanira pa Yehova, Iye woyenera kutamandidwa, Ndipo adzandipulumutsa kwa adani anga.  5 Pakuti mafunde akupha anandizungulira. Panali chikhamu cha anthu opanda pake amene anali kundiopseza.  6 Zingwe za Manda* zinandizungulira. Ndinakumana ndi misampha ya imfa.  7 Pa nthawi ya zowawa zanga ndinaitana Yehova, Ndinaitana Mulungu wanga. Pamenepo iye anamva mawu anga ali m’kachisi wake, Makutu ake anamva kulira kwanga kopempha thandizo.  8 Dziko lapansi linayamba kugwedezekera uku ndi uku ndiponso kutekeseka. Maziko a kumwamba anagwedezeka. Anagwedezekera uku ndi uku chifukwa Mulungu anakwiya.

Onani mawu a m’munsi pa 1Sa 2:1.
Onani Zakumapeto 5.


^ (Sal. 18:1, 2) Ndidzakukondani inu Yehova, mphamvu yanga.  2 Yehova ndiye thanthwe langa, malo anga achitetezo ndiponso Wopereka chipulumutso kwa ine. Mulungu wanga ndiye thanthwe langa. Ine ndidzathawira kwa iye. Iye ndiye chishango changa, nyanga* yanga ya chipulumutso ndiponso ndiye malo anga okwezeka achitetezo.

Onani mawu a m’munsi pa 1Sa 2:1.


^ (Sal. 144:1, 2) Atamandike Yehova Thanthwe langa, Amene akuphunzitsa manja anga kumenya nkhondo, Amenenso akuphunzitsa zala zanga kumenyana ndi adani anga.  2 Iye amandisonyeza kukoma mtima kwake kosatha ndipo ndiye malo anga achitetezo, Malo anga okwezeka ndi Wopereka chipulumutso, Chishango changa  ndi malo anga othawirako. Iye amandigonjetsera mitundu ya anthu.








NYIMBO 149

Tiimbire Yehova Chifukwa Wapambana


(Ekisodo 15:1)




	1. Timuimbire Yehova M’lungu wokwezeka.

Waponyera m’nyanja Aigup’to onyada.

Titamande Ya;

Palibenso Mulungu wina.

Yehova ndi dzina lake;

ndi wopambana.

(KOLASI)

Yehova ndinu wokwezeka,

Simunasinthe ndinudi Mfumu,

Posachedwa ’dani mugonjetsa

N’kuyeretsa dzina lanu.





	2. Mitundu yonse ikutsutsana ndi Yehova.

Ichita manyazi,

Ngakhale ndi yamphamvu.

Pachiweruzo;

Singathawetu Amagedo.

Idzadziwa kuti

Yehova ndi Mulungu.

(KOLASI)

Yehova ndinu wokwezeka,

Simunasinthe ndinudi Mfumu,

Posachedwa ’dani mugonjetsa

N’kuyeretsa dzina lanu.













(Onaninso Sal. 2:2, 9; 92:8; Mal. 3:6; Chiv. 16:16.)







^ (Eks. 15:1) Pa nthawiyo Mose ndi ana a Isiraeli anayamba kuimbira Yehova nyimbo iyi, kuti: “Ndiimbira Yehova, pakuti iye wakwezeka koposa. Waponyera m’nyanja mahatchi ndi okwera pamahatchiwo.



^ (Sal. 2:2) Mafumu a dziko lapansi aima pamalo awo, Ndipo nduna zapamwamba zasonkhana pamodzi mogwirizana. Atero kuti alimbane ndi Yehova komanso wodzozedwa wake.



^ (Sal. 2:9) Mitunduyo udzaiswa ndi ndodo yachifumu yachitsulo, Udzaiphwanya ngati mbiya yadothi, n’kukhala zidutswazidutswa.”



^ (Sal. 92:8) Koma inu Yehova, ndinu wokwezeka mpaka kalekale.



^ (Mal. 3:6) “Ine ndine Yehova, sindinasinthe. Inu ndinu ana a Yakobo ndipo simunatheretu.



^ (Chiv. 16:16) Ndipo anawasonkhanitsa pamodzi, kumalo amene m’Chiheberi amatchedwa Haramagedo.*

Kapena kuti, “Aramagedo.” M’Chiheberi, mawuwa akutanthauza, “Phiri la Megido.”







NYIMBO 150

Bwerani kwa Mulungu Kuti Mupulumuke


(Zefaniya 2:3)




	1. Mitundu ya anthu,

Ikutsutsabe Yesu.

Nthawi yoti alamule

Yatha watero M’lungu.

Ufumu wa M’lungu;

Ukulamuliratu.

Yesu adzachotsa adani.

Mwamsanga adzathadi.

(KOLASI)

Bweranitu kwa Yehova,

Kuti mudzapulumuke.

Musakayike,

Muzimumvera,

Mukhale kumbali yake.

Adzakupulumutsani

Ndi mphamvu zake.





	2. Anthu akusankha,

Kumvetsera uthenga.

Timalalikira onse

Koma ena ’makana.

Mavuto akagwa,

Tisakhale ndi mantha.

Yehova ’dzatisamalira;

Tikam’khulupirira.

(KOLASI)

Bweranitu kwa Yehova,

Kuti mudzapulumuke.

Musakayike,

Muzimumvera,

Mukhale kumbali yake.

Adzakupulumutsani

Ndi mphamvu zake.













(Onaninso 1 Sam. 2:9; Sal. 2:2, 3, 9; Miy. 2:8; Mat. 6:33.)







^ (Zef. 2:3) bwerani kwa Yehova, inu nonse ofatsa a padziko lapansi, amene mwakhala mukutsatira zigamulo zake. Yesetsani kukhala olungama, yesetsani kukhala ofatsa. Mwina mungadzabisike pa tsiku la mkwiyo wa Yehova.



^ (1 Sam. 2:9) Mapazi a okhulupirika ake amawateteza. Koma anthu oipa amawawononga mu mdima, Pakuti munthu sakhala wapamwamba chifukwa cha mphamvu zake.



^ (Sal. 2:2, 3) Mafumu a dziko lapansi aima pamalo awo, Ndipo nduna zapamwamba zasonkhana pamodzi mogwirizana. Atero kuti alimbane ndi Yehova komanso wodzozedwa wake.  3 Iwo akunena kuti: “Tiyeni tidule zomangira zawo, Ndipo titaye zingwe zawo kutali ndi ife!”



^ (Sal. 2:9) Mitunduyo udzaiswa ndi ndodo yachifumu yachitsulo, Udzaiphwanya ngati mbiya yadothi, n’kukhala zidutswazidutswa.”



^ (Miy. 2:8) mwa kuyang’anitsitsa njira zachiweruzo, ndipo adzateteza njira ya anthu ake okhulupirika.



^ (Mat. 6:33) “Chotero pitirizani kufunafuna ufumu choyamba ndi chilungamo chake, ndipo zina zonsezi zidzawonjezedwa kwa inu.








NYIMBO 151

Iye Adzaitana


(Yobu 14:13-15)




	1. Moyo wathu sumachedwa kutha,

Timafadi mwamsanga.

Mukanthawi kochepa kwambiri,

Timayamba kulira.

Kodi akufa angadzukenso?

M’lungu akulonjeza:

(KOLASI)

Iye adzawaitana;

Akufa adzayankha.

Ntchito ya manja ake.

Adzailakalaka.

Inu musakayikire,

M’lungu adzatidzutsa.

Tidzakhala kosatha,

Mongadi anthu ake.





	2. Anthu a M’lungu akamwalira,

Iye sawaiwala.

Omwe amawakumbukiratu,

Iye adzawadzutsa.

Ndipo tonse tidzasangalala

Ndi moyo m’paradaiso.

(KOLASI)

Iye adzawaitana;

Akufa adzayankha.

Ntchito ya manja ake.

Adzailakalaka.

Inu musakayikire,

M’lungu adzatidzutsa.

Tidzakhala kosatha,

Mongadi anthu ake.













(Onaninso Yoh. 6:40; 11:11, 43; Yak. 4:14.)







^ (Yobu 14:13-15) Zikanakhala bwino mukanandibisa m’Manda, Mukanandibisa mpaka mkwiyo wanu utachoka, Mukanati mundiikire nthawi n’kudzandikumbukira. 14 Munthu akafa, kodi angakhalenso ndi moyo? Ndidzadikira masiku onse a ntchito yanga yokakamiza, Mpaka mpumulo wanga utafika. 15 Inu mudzaitana ndipo ine ndidzayankha. Mudzalakalaka ntchito ya manja anu.



^ (Yoh. 6:40) Pakuti chifuniro cha Atate wanga ndi chakuti, aliyense woona Mwana ndi kukhulupirira mwa iye akhale nawo moyo wosatha, ndipo ine ndidzamuukitsa pa tsiku lomaliza.”



^ (Yoh. 11:11) Atanena zimenezi, kenako anauza ophunzira akewo kuti: “Bwenzi lathu Lazaro ali m’tulo akupumula, koma ndikupita kumeneko kukamudzutsa ku tulo take.”



^ (Yoh. 11:43) Atanena zimenezi, anafuula mokweza mawu kuti: “Lazaro, tuluka!”



^ (Yak. 4:14) Mumatero chonsecho simukudziwa kuti moyo wanu udzakhala wotani mawa. Pakuti ndinu nkhungu yongoonekera kanthawi kenako n’kuzimiririka.

